
TÁ an páipéar nuachta ‘The
Irish Emigrant’ a bhunaigh
sé 17 bliain ó shin i mBoston
díolta ag Conal Ó Gallchóir
as Gaoth Dobhair.  

Is é an t-iriseoir agus an
foilsitheoir Niall O’Dowd a
cheannaigh an ‘Irish Emi-
grant’.  Tá an páipéar tugtha
isteach faoi scáth an chórais
nuachta idirlín Irishcen-
tral.com ag O’Dowd.  

Táthar ag leanacht ar
aghaidh ag foilsiú an ‘Irish
Emigrant’ i mBoston agus tá
Conal Ó Gallchóir, agus
foireann leis, i mbun na
hoibre sin.  Dúirt Conal linn
an tseachtain seo go raibh
cúpla cúis leis an socrú a
rinne sé an ‘Irish Emigrant’ a
dhíol.  

“Bhí Liam Ferrie a bhí ag
soláthar nuachta dúinn as
Éirinn le fada ag éirí as agus
ag ligean a scíthe” a deir an
Gallchóireach.  “Fosta
tháinig an tairiscint
chugainn ó Niall O’Dowd
agus bhí mé den dtuairim
gurbh fhiú glacadh leis”.  

Ní thabharfadh Conal Ó
Gallchóir aon eolas faoin
bpraghas a híocadh ar an
‘Irish Emigrant’ – “níl muid
ag rá aon ní faoi sin,” a deir
sé.  

Dearthóirí óga ag teastáil!

Emma Jane Mahony, Cian Murphy agus Rhiana Cunningham ó bhunscoil Our Lady Queen of
Apostles  i gCluain Dolcáin i mBaile Átha Cliath ag seoladh comórtais deartha Trócaire do pháistí
bunscoile inné. Tá Trócaire ag lorg dearaí éagsúla don bhosca Trócaire don bhliain seo chugainn.
Cuirfidh siad an dearadh is fearr ar bhoscaí Trócaire 2013 agus beidh siad le feiceáil timpeall na
tíre ar fad. Tá tuilleadh eolais ar fáil ó www.trocaire.org. 

ar Scoil

700
Gaelscoil!
Ach diúltaíonn an tAire Quinn a
rá an gceapann sé go bhfuil sé de
cheart ag tuismitheoirí a bpáistí
a chur chuig Gaelscoil
Colm Ó Broin

D'FHÉADFAÍ 700 bunscoil
lánGhaeilge a bheith ag fei-
dhmiú sa Phoblacht amach
anseo má dhéantar freastal ar
éileamh thuismitheoirí.

Tá taighde le foilsiú ag
Foras na Gaeilge níos déanaí i
mbliana a léiríonn go gcuir-
feadh 25% de thuismitheoirí a
bpáistí chuig Gaelscoil dá
mbeadh ceann ar fáil go hái-
tiúil.

Tá 139 bunscoil lánGhaeilge
ó dheas faoi láthair, nó thart
ar 5% den iomlán. 

Dá mbeadh aon cheathrú
de bhunscoileanna ag
múineadh trí mheán na
Gaeilge d’ardódh sé seo go dtí
700.

Rinne Institiúid Teangeo-
laíochta na hÉireann an
taighde in 2001, ach níor foil-
síodh gur cuireadh deireadh
leis an eagraíocht in 2004.

Dúirt Príomhfheidhmean-
nach Chonradh na Gaeilge,
Julian de Spáinn, go mbeadh
an-tionchar go deo ar staid na
teanga dá ndéanfaí freastal ar
an éileamh don Ghaelsco-
laíocht.

“Níl aon dabht ach go
bhfuil an borradh faoin spéis
atá ag daoine óga sa Ghaeilge
atá feicthe againn le blianta
beaga ag tarlú mar gheall ar
ghluaiseacht na Gaelsco-
laíochta,” ar seisean.

Dúirt sé áfach nach mbeadh
sé éasca scoil Bhéarla a athrú
go Gaelscoil agus go mbeadh
gá le plean cuimsitheach don
earnáil le freastal ar éileamh
ón bpobal.

Tá athruithe móra
beartaithe do phátrúnacht
san earnáil oideachais amach
anseo. Chuir an Roinn
Oideachais tús le Fóram ar
Phátrúnacht agus Ilfhei-
dhmeannas san Earnáil
Bhunoideachais anuraidh
agus foilseoidh sé a thuairisc
dheiridh gan mhoill. 

Tá sé ráite ag an bhFóram
cheana féin, áfach, go bhféad-
faí athrú a chur ar phátrú-
nacht 258 bunscoil in 47 cean-
tar sa chéad tréimhse den
phróiseas leasuithe. 

Mhol siad go ndéanfaí
suirbhé ar éilimh an phobail ó
thaobh soláthar oideachais
sna ceantair seo. 

Ciarán Dunbar 
Eagarthóir

ciaran.dunbar@gaelsceal.ie

Patricia Ní Chonghaile
Comhordaitheoir Táirgíochta

patricia.nichonghaile@gaelsceal.ie

Áine Ní Chuaig
Iriseoir

aine.nichuaig@gaelsceal.ie

Katie McGreal
Iriseoir

katie.mcgreal@gaelsceal.ie

Caroline Ní Chualáin
Comhordaitheoir Oideachais
caroline.nichualain@gaelsceal.ie 

Gráinne McElwain
Soláthróir Ábhair Spóirt

grainne.mcelwain@gaelsceal.ie

Oifig an Spidéil: 
00353-91-897766

Baineann Gaelscéal úsáid  as Gaelspell agus Ceart,
bogearraí a chabhraíonn le litriú agus gramadach na

Gaeilge, www.cruinneog.com

Béilge
An Béarla i nGaeilge na Gaeltachta : 
Chuas síos ar mo bhicycle ag a’ phoist office
chun boxa matchachaí agus dhá phaket of
tayto a bhuyáil.

Ach de réir tuairiscí anonn agus
anall, bhí na céadta míle dollar
i gceist. 

Tá an-tóir ar an ‘Irish Emi-
grant’ i measc na nÉireannach i
mBoston.  Bhí sé mar aidhm ag
Ó Gallchóir aird ar leith a
dhéanamh do scéalta i measc
phobal na hÉireann i Massa-
chusetts chomh maith le
tuairiscí a chur ar fáil as Éirinn.
De réir mar a d’imigh na blianta
thart, tháinig laghdú ar an líon
Éireannach i Massachusetts de
bhárr an fhuadair a tháinig
faoin eacnamaíocht sa mbaile.
Ach choinnigh an ‘Emigrant’ a
ghreim agus bhí eagrán eile de
á fhoilsiú i Nua-Eabhrac. 

Beidh foireann an ‘Irish Emi-
grant’ i gcomhar leis an
nuachtán de chuid Niall O’
Dowd, ‘Home and Away’, (lon-
naithe i Nua-Eabhrac) ag cur
scéalta ar fáil anois freisin don
chóras idirlín,
IrishCentral.com.Beidh scéalta
dá gcuir amach seasta ar an
suíomh seo.  Táthar ag súil go
gcuirfear eagráin scríofa den
‘Irish Emigrant’ amach i
gcathracha eile ar nós Chicago,
Philidelphia agus San Francisco
amach anseo. I South Boston a
bhí an ‘Irish Emigrant’ lon-
naithe ar feadh i bhfad.  Tá
Conal Ó Gallchóir agus a fhoire-
ann i mbaile mór Malden, píosa
amach as Boston anois.  Dúirt Ó
Gallchóir an tseachtain seo go
bhfuil sé féin “breá sásta” leis
an gcinneadh atá tógtha aige
agus é ag leanacht ar aghaidh i
mbun na hiriseoireachta i gcó-
naí. 

Neartaíonn an socrú lámh
Niall O’ Dowd sa bhfoill-
sítheoireacht i Meiricea.  Is aige
atá an ‘Irish Voice’ agus an ‘Irish
America Magazine’ – an péire
acu sin á bhfoilsiú i Nua-
Eabhrac. 

Nuachtán na 
n-imirceach i
mBoston 
díolta ag Conal
Ó Gallchóir

Cuirfiú faighte ón chúirt
ag fear as Ros Muc 
Katie McGreal

FUAIR an pinsinéir, Joe Finner-
ty, 70,  as an Turlach i Ros Muc
pianbhreith 11 mhí ar fionraí ó
chúirt dúiche na Gaillimhe an
tseachtain seo de bharr ion-
saithe gnéasach a rinne sé agus
é féin a nochtadh go
mígheanasach .

Chuala an chúirt gur thairig
Finnerty airgead do dhaltaí sna
coláistí samhraidh áitiúla le
gníomhartha collaí  a
dhéanamh leis agus gur ndear-
na sé ionsaí gnéasach ar oibrí in
Ospidéal Pháirc Mheirlinne. 

Bhí imní ar an mBreitheamh
Mary Fahy, é a ligeann amach
sa phobal arís de bharr na
ndaoine óga a bheadh ag teacht
go dtí an ceantar don
samhradh. Le cead amach a
fgháil, caithfidh Finnerty
glacadh le neart coinníollacha
bannú, caithfidh sé fanacht
amach ó alcól agus clár cóirithe
leighis alcóil a dhéanamh, aon

chógas a ordófar dó a thógáil
agus comhoibriú leis na seirb-
hísí príomhúla. Caithfidh sé
glacadh le cuirfiú ó 9in go dtí
9rn agus níl cead aige dul go dtí
an siopa áitiúla ag amanna
áirithe a mbíonn daltaí thart
ann.  

Ghabh na Gardaí Finnerty i
mí Dheireadh Fómhair seo caite
ach dúirt an Breitheamh Fahy
ag an am é a ligeann amach
ionas go bhféadfadh sé cabhair
shíciatrach a fháil. Níor ghlac sé
leis na coinníollacha bannú ag
an am agus ghabh na Gardaí arís
é tamall ina dhiaidh sin. 

Joe Finnerty

Fearg léirithe faoi shéanadh
Ghaelcholáiste i gCill Dara
Colm Ó Broin 

TÁ gearán fíochmhar déanta faoi
shéanadh na Gaelscolaíochta ag
coiste atá ag iarraidh meánscoil
lánGhaeilge a oscailt i Maigh
Nuad.  

D'fhógair an Roinn Oideachais
anuraidh go n-osclófaí meánscoil
nua sa bhaile in 2014 ach tá cin-
neadh tógtha acu go mbeidh sé ag
múineadh trí mheán an Bhéarla.
Dar le Coiste Bunaithe Ghael-
choláiste Chill Dara Thuaidh, tá
éagóir á dhéanamh ag an Roinn ar
thuismitheoirí an 1,600 páiste atá
ag freastal ar cheithre bhunscoil
Ghaeilge sa cheantar. 

Tá foirmeacha suime seolta ag
na scoileanna chuig an bhForas
Pátrúnachta, an phátrúnacht
náisiúnta do scoileanna LánG-
haeilge,  a bheas ag cur an triú
hiarratas le blianta beaga anuas
chuig an Roinn Oideachais. De réir
figiúirí eatramhacha, bheadh
spéis ag tuismitheoirí 500 páiste
sa cheantar i nGaelscolaíocht dara
leibhéil.  Deir an Foras go bhfuil sé
suntasach gur dhúirt an méid sin
tuismitheoirí go dtacódh siad leis
an iarratas in ainneoin go raibh sé
diúltaithe ag an Roinn Oideachais
cheana féin. De réir chritéir na

Roinne, tá 400 dalta ag teastáil
chun go bhfaigheadh meánscoil
Ghaeilge aitheantas, ach in ain-
neoin go bhfuil níos mó ná sin ag
léiriú suime sa cheantar tá an
rogha eitithe acu.

Tá amhras caite ar ghearán na
nGaelscoileanna ag Príomhfhei-
dhmeannach an Choiste Gair-
moideachais, Seán Aghas.

“D'fhógair an Roinn cheana
céard iad na ceantracha ina
mbunófaí Gaelcholáistí nua agus
ní raibh Maigh Nuad ar cheann
acu. Tá an-tacaíocht agam don
Ghaelscolaíocht agus nuair a bhí
mé mar phríomhoide ar iarbhun-
scoil i Mhaigh Nuad thosaigh mé
sruth Gaeilge toisc nach raibh
Gaelscolaíocht dara leibhéil ar fáil
sa cheantar. Ní théann an sruth
ach go leibhéal an Teastais
Shóisearaigh, ach tá iarratas
curtha ag an gCoiste Gair-
moideachais go mbunófaí aonad
Gaeilge a rachadh go  leibhéal na
hArdteiste. Má tá an t-éileamh
ann amach anseo is féidir Gael-
choláiste neamhspleách a
bhunú,” ar seisean.

Mhaígh Aghas go raibh 'ráta
laghdaithe' ard ó ghaelscoileanna
an cheantair agus go raibh sciar
mór de thuismitheoirí na

scoileanna ag lorg oideachais dara
leibhéil trí mheán an Bhéarla dá
bpáistí. Dhiúltaigh príomhoide
Ghaelscoil Uí Fhiaich i Maigh
Nuad, Máirín Uí Chéilleachair, an
méid a bhí le rá ag an Uasal Ághas:
“Ní féidir páistí a chur chuig
meánscoil Ghaeilge mura bhfuil
ceann ar fáil.”

Deir an Roinn go bhfuil soláthar
Gaelscolaíochta dara leibhéil sa
cheantar, ach de réir na
bpríomhoidí áitiúla, tá an Ghael-
choláiste i Leamhcán beagnach
lán agus ní féidir le sruth nó aonad
freastal ar an éileamh.

“Tá seasamh na Roinne
seafóideach amach is amach, níl
bun ná barr leis,” arsa Séamas Ó
Muirithe, Príomhoide Scoil Uí
Riada i gCill Choca.  Dhiúltaigh an
tUasal Ó Muirithe don méid a bhí
le rá ag an Uasal Aghas go láidir
áfach.

“Dá mbeadh an rogha ann
chuireadh tuismitheoirí a bpáistí
chuig Gaelcholáiste i Maigh
Nuad,” arsa Séamas Ó Muirithe.

“In ainneoin a bhfuil ráite acu
go mbeidh an scoil nua ag
múineadh trí mheán an Bhéarla
beidh muid ag cur iarratais chuig
an Roinn roimh an spriocdháta ag
deireadh na míosa,” ar seisean.

Bhí tuairiscí a d'eisigh an
Fóram go dtí seo báúil don
Ghaeilge freisin. Dúradh gur
teanga oifigiúil a bhí inti agus
go raibh sé mar dhualgas ar an
Stát í a chur chun cinn. Thug
an Fóram faoi dheara chomh
maith go bhféadfaí eiticí
éagsúla pátrúnachta a chur ar
fáil trí mheán na Gaeilge.

Dúirt an tAire Oideachais,
Ruairí Quinn, go bhféadadh
pátrúnacht a athrú ar os cionn
50% de na bunscoileanna sa
Phoblacht, ach tá amhras caite
ar an maíomh sin ag an Eaglais
Chaitliceach. 

Tá diúltaithe ag an Aire
Quinn a rá, áfach, an gceapann
sé go bhfuil sé de cheart ag tui-
smitheoirí a bpáistí a chur
chuig Gaelscoil.  Chuir Teachta
Dála de chuid an Lucht Oibre ó
Bhaile Átha Cliath Lár-Thiar,

700 Gaelscoil?
Robert Dowds, ceist Dála chuig
an Aire faoin ábhar seo le
gairid anuas, an t-éileamh atá
ann don Ghaelscolaíocht agus
céard atá ar bun aige chun an t-
éileamh sin a shásamh. Níor
fhreagair an tAire Quinn an
chéad chuid den cheist agus
níor thug sé eolas faoin
éileamh don Ghaelscolaíocht
ach an oiread. 

Dúirt sé go bhfoilseodh an
Fóram ar Phátrúnacht moltaí
deiridh gan mhoill.

Ag an bpictiúrlann

An t-aisteoir Meiriceánach, Al Pacino leis an Uachtarán,
Michael D Higgins, ag an bpictiúrlann Savoy i mBaile Átha
Cliath le déanaí mar chuid den Fhéile Scannán Idirnáisiúnta
Jameson le breathnú ar a scannán nua ‘Wilde Salome'. 

Seirbhísí 
Fotheideal TG4

Fáilteoidh TG4 roimh thairiscintí ó chomhlachtaí cáilithe
do sholáthar na seirbhísí seo do thréimhse trí bliana ó
Aibreán  2012.     

Is mian linn cur le líon agus le éagsúlacht fotheideal sa
tairiscint seo, le deimhniú go bhfuil seirbhís chuimsitheach
ag na grúpaí seo a leanas: 

A:     Iad siúd ar bheagán Gaeilge
B:     Iad siúd ar lag éisteacht 
C:     Foghlaimeoirí Gaeilge

Fáilteoidh muid freisin roimh thairiscintí d’fhotheidil ar chláir
BEO nó amhail-beo (m.sh  Seó Spóirt, 7 Lá, Spórt Beo).

Mar chabhair d’ullmhú tairisceana, cuirfear ar fáil, ach é a
iarraidh, meastachán den líon uaireanta an chloig agus de na
haicmí clár atá i gceist.  Ní gá gur ionann an meastachán  sin
agus an líon uaireanta a bheidh i gceist in aon chonradh a
thairgfí.  

Iarrtar ar chomhlachtaí ar suim leo an tseirbhís seo  (an
soláthar iomlán nó aon chuid de)   agus atá in ann a chruthú
go bhfuil an scil agus an saintaithí acu lena dhéanamh,
tairiscintí scríofa a sholáthar.   

Is gá iarratais a bheith faighte ag  TG4 roimh 6pm ar an
Aoine, 16 Márta 2012.

Sonraí na tairisceana le fáil ar www.tg4.ie

Is féidir eolas breise agus meastachán uaireanta a lorg ó
maire.ni.ogain@tg4.ie

Meáin ar an eolas faoi
dheontas roimh an
bhfaighteoir fiú!
Katie McGreal

CHUIR an Roinn Ealaíon,
Oidhreachta agus Gaeltachta na
meáin ar an eolas faoi dheontas
do Choláiste Chonnacht sular
chuir siad stiúrthóirí an
choláiste ar an eolas faoi. 

Chuir an Roinn scéal amach
go dtí na meáin ar an Aoine seo
caite ag rá go bhfuil Coláiste
Chonnacht chun deontas de
€6,751.65 a fháil chun oibreacha
áirithe a dhéanamh ar dhíon an
choláiste. Ceithre lá ina dhiaidh
sin, ní raibh éinne ón Roinn i
dteagmháil leis an gcoláiste féin

chun an scéal a insint dóibh.
D’fhógair an tAire Stáit
Gaeltachta, Donnchadh Mac
Fhionnlaoich, an scéal ag rá, “Is
iomaí scoláire agus mac léinn
Gaeilge a thagann go dtí Coláiste
Chonnacht gach samhradh
chun feabhas a chur ar a gcumas
teanga".

“Níor chuala mise tada faoi,”
a deir Seán Ó Neachtain faoin
deontas, “tá iontas orm go
bhfuil na páipéir ag glaoch
orm.”

Deir Treasa Seoighe ón Roinn
gur shíl sí go raibh sé ar eolas ag
Ó Neachtain, ach toisc nach

bhfuil, go rachaidh duine éigin
ón Roinn i dteagmháil leis go
luath.  Tá obair leanúnach ag
teastáil ar fhoirgneamh an
choláiste agus ar an díon de
bharr sean-aoise. Chuir Ó
Neachtain isteach ar dheontais
deisiúcháinbreis agus trí bliana
ó shin. 

Cuireann Coláiste Chonnacht
trí chúrsa ar siúl do dhaltaí
scoile i rith an tsamhraidh.
Bunaíodh an coláistei dTuar
Mhic Éadaigh i gContae Mhaigh
Eo i 1906 agus bhogadar go dtí
an Spidéal i gContae na Gail-
limhe i 1910.

Níorbh aon chúis iontais gur
dúnadh síos Clódóirí Lurgan 
Katie McGreal

NÍ raibh ionadh ar Údarás na
Gaeltachta ná ar an gComhair-
leoir Contae, Seán Ó Tuairisg
gur dhúin  Clódóirí Lurgan síos
le déanaí, comhlacht
clódóireachta a bhí lonnaithe i
nGaeltacht Chonamara.  

“Bhíomar ag plé na bhfad-
hbanna leo ar feadh tamaill
fhada,” a deir urlabhraí an
Údaráis, “chuireamar tacaíocht
ar fáil dóibh trí na blianta.” 

Deir an tÚdarás go bhfuil
díomá orthu gur dhún Clódóirí
síos ach go ndearna siad gach
iarracht cabhrú leo.

“Tá fadhbanna sa mhargadh
sin timpeall na tíre ar fad,” a deir

siad. Bhí an ríomhairiú ar
cheann de na fáthanna ar theip
orthu, dar leo. Bhí an trealamh
nua róchostasach dóibh.  

“Bhí saineolas ar leith acu i
bhfoilsitheoireacht i nGaeilge,”
a deir Seán Ó Tuairisg, “ach tá
an-iomaíocht sa mhargadh sin.
Caithfidh comhlachtaí an
praghas is fearr a aimsiú i
gcomhair foilsitheoireachta rial-
ta.” Deir Údarás na Gaeltachta
gur d’úsáid siad féin Clódóirí
Lurgan le haghaidh foil-
sitheoireachta agus
clódóireachta agus deir Oifig an
Choimisinéara Teanga an rud
céanna.

Beidh drochthionchar ar an
dúnadh síos seo sa cheantar, de

réir na gcomhlachtaí seo. 
Deir Ó Tuairisg go raibh cean-

gal ar leith ag an gcomhlacht leis
an gceantar toisc gur daoine
áitiúla a bhí ag obair ann agus a
bhí i gceannas air. 

Tá Oifig an Choimisinéara
Teanga buartha go bhfuil comh-
lacht i gceantar Chonamara ag
dúnadh síos agus síleann siad
gur mór an trua é nach raibh sé
in ann leanúint ar aghaidh. 

Bunaíodh an comhlacht i
1972 in Indreabhán i gConama-
ra, Contae na Gaillimhe agus bhí
11 fostaithe acu. Gaeilgeoirí
áitiúla ab ea an chuid ba mhó
acu agus bhí neart díobh ann ón
tús. Chlóbhuail siad nuachtl-
itreacha, bileoga, téacsleabhair

do scoileanna agus neart ábhair
eile i mBéarla agus Gaeilge agus
bhí siad sásta i gcónaí a ngnó a
dhéanamh i mBéarla nó i
nGaeilge.  

Scéim Sparánachta d’Ealaíontóirí
faighte ag 36 ealaíontóir
Katie McGreal

D’FHÓGAIR Ealaín na
Gaeltachta Teo torthaí an
Scéim Sparánachta d’Ealaíon-
tóirí an tseachtain seo caite.
Bhronnadar an Scéim ar 36
ealaíontóir éagsúil ó
Ghaeltachtaí timpeall na tíre. 

Fuair na ceoltóirí Manus
Lunny agus Doimnic Mac
Giolla Bhríde an scéim i dTír
Chonaill chomh maith leis  an
bhfísealaíontóir, Cathal Mac
Fhionnghaile, agus an scríbh-
neoir Máire Wren. 

Fuair Aine Ní Chiobháin,
Helen Ní Chuill, Andrew Dug-
gan, Gearóid Ó Duinnín,
Fiadh Durham, Helen Rich-
mond, Ciara Ní Fhloinn, Julie
Beckett, Róisín Ní Chion-
nfhaolaidh, Gráinne Ní Chuir-
rín, Dairena Ní Chinnéide Bre-
andán Ó Beaglaoich,
Seosaimhín Ní Bheaglaoich,
Eithne Ní Chatháin, Peadar Ó
Riada agus Con Horgan
tacaíocht i gCúige Mumhan.

Fuair Bridget Breathnach,
Lasairfhíona Ní Chonaola,
Toner Quinn, Breandán Ó

hEaghra, Pádraig Ó Dub-
hghaill, Bridget Barker, Elaine
Scahill, Rionach Ní Néill,
Colm Gannon,  Nuala Ní
Fhlathúin, Dan Ó Flatharta,
Andrea Giovana Uí Chong-
haile, Paul Higgins, Darach Ó
Scolaí, Pádraig Ó Ciobhán
agus Jackie Mac Donncha an
Scéim i gCúige Connacht. 

Le cur isteach ar an scéim,
caithfidh ealaíontóirí foirm
iarratais a líonadh isteach
agus togra a bheith acu i
gcomhair tionscadail ar leith
atá siad ag iarraidh a

dhéanamh. 
Chuir thart ar 50 duine

isteach ar an scéim i mbliana
agus roinneadar an €50,000 a
bhí ar fáil idir na 36 a bhí
rathúil. Is scéim d’ealaíontóirí
atá lonnaithe sa Ghaeltacht
atá ann, ach ní gá go mbeadh
Gaeilge acu. Tá sé mar aidhm
ag an scéim seo cabhair a
thabhairt d’ealaíontóirí atá ag
iarraidh tionscadail ar leith a
dhéanamh.

Is scéim bhliantúil í seo
agus seo an seachtú mbliain di
ar an bhfód. 

Paul Rice, Fergal Moloney, Keith Brett agus Cian McCarthy, ceathrar as an gcúigear atá sa bhanna
ceoil, The Dirty 9s, ag taifead físeáin don singil nua ‘Hey’ a bheidh ar fáil le híoslódáil ó iTunes ar
an Aoine seo, 24 Feabhra. 

‘Hey’ - Singil Nua de chuid na Dirty 9s 

Géarla
Béarla  mar a 
labhartar í i
nGaeilge na
Cathrach
“Tá mé ag triáil é
amach”

Caighdeán na gCopaleen
Fadhbhait ár ú tácainn abadht.

Caighdeán na Roinne
Cad ar a bhfuil tú ag trácht

Caighdeán na Cathrach
Kod taw too egg kient fwee

SCOIL EARRAIGH DON 
PHLEANÁIL TEANGA 
LANGUAGE PLANNING 
SYMPOSIUM

5 Márta 2012 / 5 March 2012
Aula Maxima
Ollscoil na hÉireann, Gaillimh

Téamaí / Themes

An Fhorbairt Pobail agus Athnuachan Teanga 
Community Development and Language Renewal

Na Pobail Ghaeilge in Albain agus in Éirinn 
Minority Language Communities in Ireland and Scotland

Cothú an Mhionteangachais 
Minority Language Resilience

Tuilleadh Eolais / Inquiries: 
Fón: +353 91 495310
Rphost: laoise.nithuairisg@oegaillimh.ie

Idirdhealú lomnocht 
Is é Tuaisceart Éireann an t-aon réigiúin Ceilteach den
Ríocht Aontaithe gan Comharthaí Bóthair dátheangacha
Anton Mac Cába

IS é an Tuaisceart an t-aon lim-
istéar déabbhlóidithe sa Ríocht
Aontaithe nach bhfuil teanga
dúchasach ar chomharthaí
bóthair ann. 

Sin a mhalairt den chleach-
tas atá sa Bhreatain Bheag, in
Albain agus ar Oileán
Mhanainn.

Níl sé soiléir cén bhunús
reachtúil atá leis seo. 

Dúirt urlabhraí thar cheann
na Roinne Forbartha Réigiúnaí
go raibh sé riachtanach
comharthaí a bheith “either to
be prescribed in regulation, or
authorised by the Department”
sula mbeadh cead úsáid a
bhaint astu. Dúirt an t-
urlabhraí nach bhfuil
comharthaí Gaeilge (nó
Ultaise) “prescribed” ná
“authorised.”

Go dtí seo, dhiúltaigh an
Roinn d’achan iarratas ar
chomharthaí Gaeilge a fuair sé.
Níorbh eol don urlabhraí cé
mhéid iarratas a bhí déanta.

Dar leis an iar-Aire Forbartha
Réigiúnaí, Conor Murphy ó
Shinn Féin, go mbeadh sé
riachtanach an cheist a chur
chuig Coiste an Fheidhmean-
nais, mar gur bhain sé leis an
Roinn Cultúir, Ealaíona agus
Fóillíochta agus leis an Roinn
Fiontair, Trádála agus
Infheistíochta. 

I mí Eanáir anuraidh, d’fhó-
gair Murphy go mbeadh
próiseas comhairliúcháin ann

le go mbeadh cead comharthaí
Gaeilge nó Ultaise a chur suas.

Bhí Murphy ceithre bliana sa
phost ag an am. 

Dúirt sé go raibh seo mar
chuid de dhualgais na Roinne
faoin Chairt Eorpach um
Theangacha Réigiúnacha nó
Mionlaigh. 

D’eisigh an Roinn doiciméad
comhairliúcháin. Deir seo:
“Baineann sí de thátal as fosta
go bhféadfadh an moladh i
bhfabhar comharthaí tráchta
dátheangacha tionchar diúl-
tach a imirt ar dhea-
chaidreamh idir daoine a
bhfuil tuairimí polaitíochta
éagsúla acu. Mar sin féin, déar-
fadh an Roinn gur forbraíodh
an beartas go cúramach le
féachaint leis an tionchar sin a
laghdú trí úsáid na
gcomharthaí dátheangacha a
theorannú chuig ceantair
scoite, áit a bhfuil tacaíocht
iomlán, dheimhnithe ann do
chomharthaíocht mar sin.”

Níl iomrá, go dtí seo, ar
thuarascáil ón bpróiseas.

Tháinig athrú ó shin. Bhí
Murphy le Sinn Féin. Mí na
Bealtaine anuraidh, ghlac
Páirtí Aontachtach Uladh
(UUP) an tAireacht. Is é Danny
Kennedy an t-aire anois. Cúig
bliana ó shin, d’éisigh ráiteas ag
cáineadh an DUP as a bheith
‘bog’ ar cheist na Gaeilge: “The

DUP, at St Andrews opened all
of this up again with an Irish
Language Act that gives Irish
equality with English and
makes it incumbent on the
Executive to promote the lan-
guage.”

Diúltaíonn an dá phríomh-
pháirtí Aontachtach glan do
chomharthaí Gaeilge. Fágann
seo go bhfuil siad difriúil ón
gcuid eile den Ríocht Aon-
taithe. Tá comharthaí dáthean-
gacha sa Bhreatain Bheag ó
1965 anall. Anuraidh,
shocraigh rialtas na Breataine
Bige gur comharthaí dáthean-
gacha amháin a bheidh in
achan comhartha nua.

I 1973 cuireadh an chéad dá
comhartha bóthair dáthean-
gach in airde in Albain, ar an
Eilean Sgitheanach. Diaidh ar
ndiaidh, leathnaigh siad.
Anois, bíonn comharthaí nua
dátheangacha ag Comhairle na
nEilean Siar agus Comhairle na
A' Ghàidhealtachd

Bhí Manainn rud beag chun
deiridh, ach tá comharthaí dá
theangacha ansin ó 1985. 

Mar sin, is ceist seo ó
thuaidh nach n-imeoidh go
luath.

Aimsigh an difear!

Gaeilge coiscthe : Comhartha aonteangach i dTuaisceart na
hÉireann ar an teorainn le Co. Dhún na nGall.

Conor Murphy, Sinn Féin :
D’fhógair Murphy go mbeadh
próiseas comhairliúcháin ann
le go mbeadh cead
comharthaí Gaeilge nó Ultaise
a chur suas tar éis dó a bheith
ina aire um bóithre ar feadh
ceithre bliana fán am sin. 

Comhartha
Bóthair

dátheangach in
Albain.

Diúltaíonn an dá
phríomhpháirtí 
Aontachtach glan do
chomharthaí Gaeilge.
Fágann seo go bhfuil
siad difriúil ón gcuid
eile den Ríocht 
Aontaithe.

Nae Ulster-Scots
Schuils yit!
Iomrá ar bith ar oideachas trí
mheán na hUltaise d’ainneoin
tuairisc sna meáin 
Anton Mac Cába 

DÚIRT urlabhraí thar cheann
na Roinne Oideachais ó
thuaidh nach bhfuair siad, go
dtí seo, iarratas ar scoil Ultaise
a bhunú.

Roimh an Nollag, fógraíodh
go raibh scoil taobh amuigh
den Chomair i gContae an
Dúin le bheith ina ionad barr
feabhais don Ultais.  Bhí an
scoil ag Ballykeigle le druid,
agus d’fhógair cathaoirleach
Bhord na nGobharnóirí go

raibh seo lena a shábháil. 
Ní bhfuair an Roinn

Oideachas moladh ar bith
áfach, agus tá an scoil le druid
sa samhradh. 

Dúirt urlabhraí thar cheann
an Boord o’ Ulstèr Scotch nach
raibh plean acu a leithéid a
dhéanamh. Níorbh eol dóibh
duine ar bith eile a bhí ag tab-
hairt faoin togra.

Níl, mar sin, níl aon tuairisc
ar scoil Ultaise i measc na 35
scoil atá anois ag teagasc trí
mheán na Gaeilge ó thuaidh.

Éiginnteacht faoin
bhóthar A5 Nua 
Anton Mac Cába

AINNEOIN fhógra Aire
Airgeadais an Tuaiscirt,
Sammy Wilson, go bhfuil sé
ag cur airgid ar fáil le dhá
chuid den débhealach A5 ó
thuaidh a thógáil, ní cinnte an
mbeidh seo ag dul ar aghaidh.
Tá an obair ag brath ar tho-
radh fhiosrucháin phoiblí. 

Chríochnaigh an fios-
rúchán i mí Iúil anuraidh, ach
níl iomrá ar thuarascáil go
fóill.

Bhí an débhealach le bheith
mar chuid de bhóthar ó
Bhaile Átha Cliath go
Doire/tuaisceart Dhún na
nGall. Bhí sé chun ceangal a
dhéanamh leis an bhóthar N2
ag an teorann idir Tír Eoghan
agus Muineachán. 

Go dtí seo, níor dearnadh
uasghradú ar an N2 go dtí an
teorann. Ní fios cathain a
déanfar seo, nó deir suíomh
an Údaráis Náisiúnta
Pleanála: “Current Project
Phase: Planning.”  

Sa Tionól, d’fhógair Wilson
go bhfuil sé le £330milliún a
chur ar fáil leis na codanna

den bhóthar idir an Baile Nua
agus an an Srath Bán, agus
idir an Ómaigh agus Baile Uí
Dhálaigh, a thógáil. D’fhógair
sé, leis, go bhfuil an Rialtas ó
dheas chun £50 milliún a
chur ar fáil don obair seo. 

Is ina dhá leath a díolfar seo
– 2014-5 agus 2015-6. Ar
ndóigh, ní díolfar seo mura
mbeidh an bóthar le dul ar
aghaidh. Is lú go mór é an
£330milliún a d’fhógair Wil-
son ná an £410milliún a
gheall an Feidhmeannas. 

Sa Tionól, gheall Wilson
maoiniú fosta do dhá
oispidéal, trí thogra bóthair
eile.Rinne sé na fógraí Dé
Máirt na seachtaine seo caite,
an lá céanna a fógraíodh go
raibh 255 post le cailliúint i
lárionaid glaonna, idir
Chathair Ard Mhacha agus
Bhéal Feirste. 

Ar an lá céanna chomh
maith, d’eisigh Oifig an
Chéad-Aire agus an
LeasChéad-Aire tuarascáil ar
chur i bhfeidhm chlár oibre
an Fheidhmeannais. Níor
comhlíonadh ach 55% de na
spriocanna.

Maidin Faisnéise, Dé Céadaoin 29 Feabhra
2012, Halla Léachtaí Mhic Néill,
Foirgneamh Hamilton, Coláiste na
Tríonóide
Clárú ó 9rn. Seisiún Faisnéise: 
9.45rn go 12.30in.
Is é aidhm na gcúrsaí lánaimseartha seo ná mic léinn a
ullmhú le tosú ar chúrsa tríú leibhéal. 

Is féidir tuilleadh faisnéise agus foirmeacha iarratais a
fháil ó:

Cláir Rochtana na Tríonóide (Trinity Access
Programmes), Halla Goldsmith, Coláiste na
Tríonóide, Baile Átha Cliath 2.

Teil: 01 896 2751/4 
Facs: 01 896 2753

Ar líne: www.tcd.ie/Trinity_Access/

Is é an dáta deiridh le hiarratais a
fháil ná 5 Aibrean 2012.

Bonnchúrsaí
d’Ardoideachas – 
Mic Léinn Lánfhásta

Coláiste na Tríonóide agus Coiste
Gairmoideachais Chathair Bhaile Átha
Cliath: Coláiste an Phiarsaigh agus Coláiste
an Phluincéadaigh (Pearse and Plunket
Colleges)

Coláiste na Tríonóide
Baile Átha Cliath
Scoil na Síceolaíochta

CLUAS SA CHEANNÁRAS
Lenár gcomhfhreagraí polaitiúil i dTeach Laighean, Colm Ó Broin

Seisiún Comhairliúcháin ar an tSamhail Nua Mhaoinithe
Beidh seisiún comhairliúcháin ar an
tSamhail Nua Mhaoinithe ar siúl ar an
Satharn seo, 25 Feabhra sa Teach Ósta
The Carlton House i Maigh Nuad i gCill
Dara ag 2in.  Tá Foras na Gaeilge ag eagrú

seisiúin chomhairliúcháin phoiblí ar fud
na tíre le deis a thabhairt don phobal a
dtuairimí a léiriú ar an gceist seo. Beidh
bronnadh Duaiseanna Bliantúla Ghlór na
nGael ar siúl san áit an lá céanna.  

Tá tuilleadh eolais  faoin tSamhail Nua
Mhaoinithe mar aon leis na Doiciméid
Chomhairliúcháin ar fáil ar
www.gaeilge.ie/samhail agus tá fáilte
roimh chách ag an seisiún seo.

€574 milliún
ar mhúineadh
na Gaeilge
BHÍ Liam Twomey (Fine
Gael, Loch Garman) ag iar-
raidh fáil amach cé mhéad
airgid a chaitear ar
mhúineadh na Gaeilge i
scoileanna na Poblachta le
gairid anuas. 

Seachas tuarastal na
múinteoirí agus maoiniú a
thugtar go scoileanna, caith-
fear €832,500 ar an tSeirbhís
Tacaíochta Dara Leibhéil
don Ghaeilge i mbliana agus
€1.75m ar an gComhairle um
Oideachas Gaeltachta agus
Gaelscolaíochta (suas ó €1.6
milliún in 2011). 

Caitear airgead ar bhun-
mhúinteoirí tríd an tSeirbhís
Forbartha Gairmiúil do
Mhúinteoirí ach ní féidir an
costas a bhaineann leis an
nGaeilge a scaradh ón iomlán. 

Tá figiúirí ar fáil faoi thuarastal agus costais chaipitil a
bhaineann leis an nGaeilge áfach. Nuair a chuirtear san áireamh
an méid ama a chaitear ar mhúineadh na teanga, chosain sé
€573.7 milliún (€51 milliún ar chostais chaipitil). 

De réir anailíse a rinne Donnchadh Ó hÉalaithe, éiríonn le
12% de dhaltaí sna scoileanna Béarla líofacht a bhaint amach sa
Ghaeilge tar éis na mblianta fada ag foghlaim. Is é sin le rá, tá
ráta teipthe 88% ar mhúineadh na Gaeilge i scoileanna Béarla. 

Tá moltaí ag Conradh na Gaeilge go múinfí ábhar breise trí
mheán na Gaeilge agus tá caint shíoraí ar leasuithe don chura-
clam agus modhanna múinte. 

Abaraimis go gcuirfí na leasuithe i bhfeidhm, fiú má éiríonn
leo líon na ndaltaí le Gaeilge líofa a mhéadú faoi dhó ná faoi
thrí, bheadh ráta teipthe thart ar 65% ann fós. 

Idir an dá linn tá cosc iomlán, nach mór, ar bhunú
Gaelscoileanna nua, scoileanna ina éiríonn le b'fhéidir 95% de
na daltaí líofacht a bhaint amach.

Fine Gael Óg in éadan
Gaeilge éigeantaigh
CÉARD is féidir a rá faoi Fhine Gael agus an Ghaeilge? Fad is a
bhí Liam Twomey ag fiosrú cé mhéad airgid a chaitear ar
mhúineadh na Gaeilge bhí Fine Gael Óg ag moladh go gcuirfí
deireadh le stádas éigeantach na Gaeilge don Ardteist. 

De réir Darragh Calleary ó Fhianna Fáil: “Is léir go bhfuil Fine
Gael tiomanta do dhamáiste a dhéanamh don dul chun cinn atá

déanta leis an nGaeilge le blianta beaga anuas. Anseo inár
gcathair, tá borradh ollmhór tagtha faoi líon na ndaltaí atá ag
freastal ar Ghaelscoileanna. Táim bródúil as seo, agus táim go
láidir den tuairim go bhfuil na polasaithe ag cur an bhorradh
seo i mbaol.”

Ar ndóigh, an rud is mó atá ag cur na nGaelscolaíochta i
mbaol ná na hathruithe a rinne Fianna Fáil agus na Glasaigh
don chóras aitheantais scoile roinnt blianta ó shin, ach sin scéal
eile. 

“Táim ag glaoch ar ár dTeachtaí Dála áitiúla ó Fhine Gael a rá
an bhfuil siad i bhfabhar an rúin seo ó Young Fine Gael, agus
mura bhfuil, an bhfuil siad sásta labhairt amach ina choinne,”
arsa an Teachta ó Mhaigh Eo.

Táim lánchinnte de go ndéarfaidh Fine Gael Óg nach rún
frith-Ghaelach a bhí ann, ach gur ar mhaithe le rogha a thab-
hairt do dhaltaí agus chun an naimhdeas atá ann don teanga a
laghdú. 

Aisteach go leor, ní bhíonn mórán ar bith le rá ag daoine atá
ar son 'rogha' ó thaobh na Gaeilge don Ardteist, faoin easpa
rogha atá ag tuismitheoirí a bpáistí a chur chuig Ghaelscoilean-
na, an rogha téacsleabhar Gaeilge a úsáidtear ar scoil, an rogha
do ghnó a dhéanamh leis an Stát trí Ghaeilge nó rogha ar bith
eile a láidreodh stádas na teanga in Éirinn.

Ní bheidh cosc ar
bhoiseoga a thabhairt
do pháistí
TÁ forálacha in Acht na Leanaí 2001 a chuireann cosc ar
smachtú iomarcach fisiciúil ar pháistí ach is cosúil ón méid a
bhí le rá ag an Aire Leanaí,

Frances Fitzgerald, an tseachtain seo caite nach gcuirfear
cosc ar bhoiseoga a thabhairt do pháistí.

Mar fhreagra ar cheist ó Phearse Doherty Shinn Féin luaigh
an tAire taighde a rinneadh ar an ábhar in Éirinn a thugann le
fios nach n-úsáideann 88% de thuismitheoirí boiseoga chun
smacht a chur ar a bpáistí. Tá sé mar aidhm ag an Aire go
méadófaí an claonadh seo amach anseo. Dúirt sí freisin: “Less
than one percent (0.5%) of mothers reported smacking their chil-
dren 'regularly or always'”.

Shílfeá go mbeadh drogall ar thuismitheoir a rá le duine ar
bith go mbuailann siad a bpáistí “go rialta nó i gcónaí” áfach!

'Polaitíocht an Chogaidh
Chathartha' eile
TÁTHAR ag gearán faoi pho-
laitíocht an Chogaidh
Chathartha le blianta fada agus
cé chomh seafóideach is atá sé. 

Dhá pháirtí nach bhfuil
mórán difríochtaí eatarthu ag
troid lena chéile agus ag
spochadh as a chéile faoi scoilt
fhoréigeanach a tharla na
blianta ó shin. Fianna Fáil agus
Fine Gael a deir tú? Ní hea, ach
Sinn Féin Sealadach agus Sinn
Féin Oifigiúil - nó na baill den
SFO atá i gceannas ar Pháirtí an
Lucht Oibre na laethanta seo.
Bhí sé ina raic idir an dá pháirtí
sa Dáil Déardaoin seo caite faoi cheist Halla na Prióireachta i
mBaile Átha Cliath, bothán de bhloc árasán a thóg iarstailcaire
ocrais, Tom McFeely. 

Rinne an Tánaiste cur síos air mar “Sinn Féin developer” a
chur culaith Armani air roinnt blianta ó shin, macasamhail
daoine ón bpáirtí. Le linn na díospóireachta, rinneadh trácht ar
“Sticky propaganda”, “Sticky lie”, an “Dear Great Leader from
North Korea”, “Sinn Féin fund-raising” agus an “Queen's
shilling” fiú. Is léir go bhfuil nimh san fheoil ag an dá dhream dá
chéile go fóill. 

Liam Twomey TD, Fine Gael

An tAire Leanaí, Frances Fitzgerald, Fine Gael. 

Thomas McFeely
[PIC : LEON FARRELL/PHOTOCALL IRELAND]

Ceol agus caint inspioráideach ag Imbolc
Seán Ó Loingsigh

CUIREADH tús maith le féile Imbolc
i mBaile Bhuirne an deireadh seach-
taine seo caite nuair a chas an t-
amhránaí agus an ceoltóir ildánach,
Liam Ó Maonlaí, i gceolchoirm aon-
air a bhí lán go doras in amharclann
an Ionaid Chultúrtha.

Chan réalt na Hothouse Flowers
amhrán Chonamra ‘Sí do Mhamó í’
leis an mbainseó, fonn ón Afraic le

mbira na Siombáibe, agus rogha
amhrán a aithnítear leis le tionlacan
giotáir agus pianó a tharraing an slua
isteach sa choirm.

Dea-chomhartha don oíche go
raibh an dara leath dhá uair níos
faide ná an chéad cheann, agus bhí
ar an bhfear as Baile Átha Cliath, a
bhfuil ceangal láidir aige le Corcaigh
agus Corca Dhuibhne, trí encore a
dhéanamh le héileamh an tslua.

‘Don’t Go’ ab ea glaoch na hóiche,

agus chan sé an t-amhrán úd a bhí
mar hit breis is 20 bliain ó shin ag
banna na mbláthanna, i dteannta
seod d’amhráin ón traidisiún agus
cinn a bhí cumtha aige féin.

Ag comhdháil Imbolc an lá dár
gcionn san Ionad, chuir Ó Maonlaí
síos ar a préamhacha ceoil, agus ba
léir go raibh tionchar mór ag a athair,
Seán Ó Maonlaí, air nuair a bhí sé ina
leanbh ag foghlaim Gaelainne agus
cheol na n-amhrán uaidh.

Bhí dea-thionchar ar leanaí i gceist
chomh maith sna dreasa cainte a
dhein an t-imreoir fichille, an múin-
teoir agus an ceoltóir, Úna O’Boyle,
agus an sléibhteoir Darach Ó
Murchú.

Gné a bhí coitianta sa dá chaint ná
go bhfuil caitheamh aimsire mar
ficheall agus sléibhteoireach go
maith d’inchinn an duine, agus go
léiríonn sé do dhaoine óga le fad-
hbanna foghlama ar scoil go mbíonn

siad in ann dúshláin an tsaoil a
shárú.

Bhí dúshlán an réalteolaí, Diar-
muid De Búrca, i bhfad uainn agus é
ag cur síos ar na réalta pulsáir atá mar
ábhar taighde aige in Ollscoil na
hÉireann, Gaillimh, agus chuir an
cumadóir Peadar Ó Riada síos ar an
dúshlán atá ar an talamh faoi láthair
maidir le hathruithe cultúrtha atá ag
tárlú de thoradh na géarchéime eac-
namaíochta.

Imbolc 2012

Comhlachtaí dúchasacha tábhachtach
do mhaolú sáinn eacnamaíochta
Seán Ó Loingsigh

Ag comhdháil Imbolc i
mBaile Bhuirne an
deireadh seachtaine seo
caite cuireadh síos ar
thábhacht na dtionscal

dúchasach chun teacht as sáinn eac-
namaíochta na tíre.

Bhí feidhmeannach de chuid
Fhiontraíocht Éireann, Feargal Ó
Móráin, ar dhuine de sheachtar
aoichainteoirí a labhair ag an
gcomhdháil lae ar ar fhreastail 70
duine ó earnálacha agus áiteanna
éagsúla ar fud na tíre.

“Níos mó agus níos mó tá na comh-
lachtaí eachtrannacha á lonnú féin
sna catharacha móra – níl na comh-
lachtaí sásta lonnú níos mó i Maigh
Eo ná in iarthar na Gaillimhe.
Rachaidh siad go Baile Átha Cliath,
rachaidh siad go Gaillimh (an
chathair) agus rachaidh siad go Luim-
neach, Corcaigh - áiteanna a bhfuil
ollscoileanna iontu,” a dúirt Feargal Ó
Móráin.

Mhínigh Ó Móráin go mbíonn na
comhlachtaí eachtrannacha ag lorg
daoine d’ard-chaighdeán agus d’ard-
scil, agus go dtéann siad go dtí na
láithreacha ina bhfuil na daoine sin ar
fáil, áiteanna a dteastaíonn uathu féin
cónaí iontu chomh maith.

“Na comhlachtaí a mbímidne ag
déileáil leo – ar ndóigh bíonn go leor
acu in áiteanna den tsórt céanna - ach
tá a lán acu ar fud na tíre, tá siad i
bparóistí, tá siad thuas cúlbhóithre.
Tá daoine a théann amach a bhíonn
ag bualadh le comhlachtaí, agus
téann siad suas go dtí feirmeacha,
agus tagann siad go dtí na comhlach-
taí innealtóireachta atá ar ard-
chaighdeán, a bhfuil teicneolaíocht
ana-mhaith acu agus iad ag
easpórtáil. Tá cuma air ón taobh
amuigh gur sean-scioból atá ann ach
nuair a théann tú isteach gheibheann
tú amach gur a mhalairt ar fad atá
ann,” a mhínigh Ó Móráin.

Léiríonn na figiúirí is déanaí ó For-
fás, a cuireadh i láthair ag an gcomhd-
háil, go bhfuil an líon daoine atá fos-
taithe i dtionsclaíocht dhúchasach

beagáinín chun cinn ar na comhlach-
taí eachtrannacha atá lonnaithe in
Éirinn. Bhí 154,628 duine fostaithe
leis na comhlachtaí eachtrannacha in
2010 i gcompráid leis an 155,410 fos-
taí a bhí ag obair le tionscail
dhúchasacha. Tá costais párolla níos
ísle san earnáil dhúchasach ina bhfuil
€5.4 billiún á chaitheamh ag na
comhlachtaí dúchasacha agus €7.6bn
á íoc ag na cinn eachtrannacha.

Cé gur fiú billiún sa bhreis an
ghníomaíocht eacnamaíochta ó na
comhlachtaí eachtrannacha in Éirinn
– €18bn atá á chaitheamh acu i gcom-
práid le €17bn san earnáil
dhúchasach – léiríonn na figiúirí
gurbh fhiú na comhlachtaí Gaelacha
€11.6bn d’eacnamaíocht na tíre in
2010 maidir le seirbhísí agus earraí
Éireannacha i gcomparáid le €10.4bn
san earnáil eachtrannach.

“Nílim ag rá nach bhfuil sé táb-
hachtach go mbeadh na comhlachtaí
eachtrannach againn sa tír – tá sé thar
a bheith tábhachtach. Seachas an

cháin (€700 milliún) a dhíolann siad,
tá siad tar éis ana-chuid teicneo-
laíochta a thabhairt isteach go dtí an
tír; tá siad tar éis caighdeán an-ard a

thabhairt isteach, agus lé déanaí tá
ana-chuid taighde á thabhairt isteach
sa tír,” a dúirt feidhmeannach Fhion-
traíocht Éireann.

Thagair Ó Móráin chomh maith
don ráta cánach corpráidigh speisial-
ta atá ar fáil sa tír do na comhlachtaí
eachtrannacha, agus léirigh sé mar
shampla go bhfuil an táirgíocht fos-
taíochta sna comhlachtaí a
bhaineann le infheistíocht dhíreach
eachtreannach in Éirinn ceithre
huaire níos airde ná a leithéid sa
Ghearmáin (ceann de na  tíortha
easpórtála is mó ar domhan) de bharr
na gníomhaíochta easpórtála a
bhaineann leis an ráta íseal in Éirinn.

“Tá an dá chuid den eacnamíocht
tábhachtach, ach tá siad chomh táb-
hachtach lena chéile,” a dúirt sé.

Chuir an feidhmeannach taighde
agus forbartha béim ar an tábhacht a
bhaineann le nuálaíocht don eacna-
maíocht. “Tá todhchaí na tíre ag
braith air im’ thuairimse,” a dúirt sé,
“má tá na comhlachtaí chun rudaí a
dhíol thar lear, caithfidh innovation a
bheith an-láidir iontu”.

Thug Feargal Ó Móráin le fios go
mbeidh sé ag éirí as go hoifigiúil ag
deireadh na míosa seo, mar chuid
den scéim luathscoir, ach go mbeidh
sé ag leanúint ina phost ar feadh sé
mhí eile chun gnóthaí áirithe a chur i
gcrích. Tá 37 bliain caite aige i mbun
seirbhíse leis an IDA agus le Fion-
traíocht Éireann.

Spreagann scríbhneoir Conallach greann agus tost
“Samhlaigh fear a bhfuil a shlí
caillte aige de bharr a shaoil oifige
ag stánadh ar ríomhairí, ar lorg
comharthaí aisteacha d’fhir bheaga
agus de spéirmhná ar bhallaí caite
na hArdchathrach.” 

B’sin an cur i láthair dramatúil a
rinne an scríbhneoir agus an scéalaí
Eoghan Mac Giolla Bhríde go cliste
ag comhdháil Imbolc san Ionad
Cultúrtha i mBaile Bhuirne maidin
Dé Sathairn seo caite.

Cé go raibh scéal an scríbhneora
as Gaoth Dobhair a bhfuil cónaí air i
Baile Átha Cliath, bunaithe ar a
ghearrscéal, Cogadh ar na Sráidean-
na, ní gealt ar nós an charachtair a
ghlac Michael Douglas sa scannán
úd a bhí i gceist, ach fear maith tuis-
ceanach ar lorg brí lena shaol.

Léirigh Mac Giolla Bhríde cumas
grinn agus aisteoireachta a thug sé
dúshlán don lucht éisteachta de 70
duine a raibh sé de phribhléid acu a

leithéid a fheiceáil. Go deimhin, i
ndiaidh bualadh bríomhar bos ag
an deireadh, d’fhan siad ina dtost ar
feadh tamaill fad a bhí na smaointe
fós ag dul i bhfeidhm orthu.

Tá tost de shaghas i gceist chomh
maith sa scannán Silence ar scriobh
Eoghan Mac Giolla Bhríde an scéal
dó agus a bheidh le feiscint ag an
bpremier atá díolta amach oíche
amárach (Déardaoin) ag Féile Scan-
nán Bhaile Átha Cliath.

Liam Ó Maonlaí ag
comhdháil Imbolc.
[PIC: SINÉAD CORISH/DAN GRIFFITH]

Feargal Ó Móráin a labhair ag
comhdháil Imbolc. [PIC: Ó LOINGSIGH]

An múinteoir fichille Úna O'Boyle agus
an scríbhneoir Eoghan Mac Giolla
Bhríde a bhí mar aoichainteoirí ag
comhdháil Imbolc i mBaile Bhúirne.

Leid -
Glic-théacs

Seolann déagóirí 100 téacs sa ló. 7–15c táille téacs
10c breise ar síne fada.  ‘Is glice bheith gearr’!

Beidh mé ag an gcrosbhóthar - Bead aga xvohr

‘Brothers in Arms’
Amharcann Treasa Bhreathnach ar dhrama nua a léiríonn na teannais i measc Phoblachtaigh an Tuaiscirt
CÉ go bhfuil laethanta na ‘dtri-
oblóidí’, i dTuaisceart Éireann
taobh thiar dúinn den chuid is
mó, tá áit amháin a mbíonn na
mothúcháin agus aistear na
dtrioblóidí fós á bplé go minic
agus is é sin ar an stáitse. 

Is é ‘Brothers in Arms’ an
chéad dráma de thríológ dar
teideal ‘The Ulster Trilogy’
coimisiúnaithe ag an gcomh-
lacht ‘Green Shoot Produc-
tions’. 

Tá sé i gceist go mbeidh na
trí dhráma seo, scríofa ag Sam
Millar, RonHutchinson agus
Martin Lynch, ag ceistiú téa-
maí áirithe agus iad ag iarraidh
spotsolas a chur ar Thuaisceart
Éireann agus an tírdhreach ina
bhfuil sí, beagnach 18 bliain tar
éis na sosa chomhraic. 

Is iad an trí théama a bheas á
bplé acu sa trí dráma ná;
poblachtachas / poblachtachas
easaontach,  aontachas /
dílseacht, agus íospartaigh /
lucht déanta na coire. 

Is é an t-úrscéalaí aitheanta,
Sam Millar, a scríobh an chéad
dráma ‘Brothers in Arms’, agus
é ag díriú ar scéal theaghlach
poblachtach i mBéal Feirste,
scéal faoi bheirt
deartháireacha ach go
háirithe.  Is poblachtaigh iad
beirt, ach bóithre difriúla
tógtha acu agus iad i mbun a
dtroda pearsanta poblach-
taigh.  

Thóg Michael Mullan (Tony
Devlin) bóthar polaitiúil agus é
anois mar Chomhalta don
Tionóil do Shinn Féin.  Thóg a
dhearthair Frank Mullan
(James Doran) an bóthar
míleata agus é ag iarraidh a
chuid aidhmeanna poblach-
tacha a bhaint amach. Is é an
difríocht ina meon, a gcur
chuige, agus ina n-íomha den
phoblachtachas, bunús an
dráma seo. 

Is léir ón chéad nóiméad a
ardaítear na soilse ar stáitse
gur dráma é seo faoi poblach-
tachas.  Tá an focal féin fiú
scríofa ar an seit, agus píosa
d’Fhorógra na hÉireann, clú-
daithe i bhfuil, mar chúlra don
dráma uile.   Tá meon agus
claonadh an phoblachtachais
luaite sa script go mion minic
ag an gceathrar cliar ar an
stáitse, an bheirt
deartháireacha, máthair na
ndeartháireacha, Nora Mullan
(Helena Bereen), agus uncail
na ndeartháireacha, Peter

Mullan (BJ Hogg).  
Tá an dráma suite agus

bunaithe timpeall ar thórramh
Sean Mullan, athair, fear céile
agus deartháir an chliair, agus
duine de shean-ghluaiseacht
na poblachta.  Mar a tharlaíonn
go minic le hócáidí sa saol atá
lán le mothúcháin, cuireann
na mothúcháin splanc le hil-
iomad mothúcháin eile a
bhíonn ag luí go ciúin faoin
dromchla.  Is ar scaoileadh na
mothúcháin seo a dhíríonn an
dráma. 

Tá an teaghlach go léir sa
bhaile do shochraide Shean
Mullan tar éis blianta a bheith
caite gan a chéile a fheiceáil.
Léirítear go soiléir an
gcaidreamh míchompordach a
bhíonn i gceist idir phoblach-
taigh easaontacha agus
phoblachtaigh na sean-
laethanta. Baineann Sam Mil-
lar úsáid as a thaithí pearsanta
féin do scríobh na scripte seo.
Chaith sé féin am mar phríosú-
nach poblachtach sna blocan-
na H, i bpríosúin na Céise Fada
/ Maze.  

Is carachtar iontach láidir é
duine de na deartháireacha,
Frank Mullan, fear a chaith na
blianta i ngéibheann le linn
thréimhse na stailceanna
ocrais.  Tá sé ite le fearg agus é
ag streachailt leis an moth-
úchán gur fiú dada gach a
ndearna sé ar son a chomrá-
daithe sa chogadh agus a
pháirt sa chogadh caite in aer
agus dearmadta acu siúd i atá
gcumhacht – na polaiteoirí.  

Is mar chuid de campa
polaitiúil a dhearthár, Michael,
fear a bhí páirteach sa chogadh
chomh maith ach a ghlac leis

an gcóras síochána mar an
bealach ceart chun dul ar
aghaidh. 

Chaith an beirt
deartháireacha am sa
phríosún, ach déanann Frank
neamhaird ar an tréimhse a
chaith Michael sa phríosún, 10
mí a bhí i gceist, tréimhse a
dheireann Frank faoi nach
raibh ann ach ‘teabreak’ i
gcomparáid leis na mblianta a
chaith siad féin faoi ghlas. 

Déanann máthair na
ndeartháireacha iarracht
síocháin de chineáil éigin a
choinneáil idir an bheirt
deartháireacha agus í bea-
gnach mar shiombail den
cothromaíocht agus dóibh
siúd a mhair tríd na tríoblóidí
agus iad siúd atá ag iarraidh
maireachtáil sa tírdhreach
nuachumtha de Thuaisceart
Éireann.  Tá coimhlint láidir
idir Frank agus Michael agus
iad ag iarraidh socraithe
sochraide a dhéanamh dá n-
athair, tórramh míleata le hur-
char scaoilte os cionn an chón-
ra nó óráidí ó cheannasaíocht
Shinn Féin gan brat na hÉire-
ann le feiceáil in aon áit? 

Ní bean í an máthair atá ag
iarraidh cos a bheith sa stair
aici agus dá bharr tá léiriú ion-
tach déanta de neart agus de
chrógacht máithreacha coimh-
linte fud fad an domhain, agus
iad ag iarraidh gach ní a
dhéanamh chun a mic agus a
bhfir a choinneáil slán, go
praiticiúil agus go síceolaíoch
agus iad i mbun coimhlint
míleata agus aigne. 

Is ag Peter Mullan (BJ Hogg)
atá na línte is barúla agus is é
sin an  carachtar atá sásta a

Scoláireachtaí Printíseachta
Buachaillí/Cailíní; Fir/Mná

Tá Údarás na Gaeltachta ag tairiscint Scoláireachtaí Printíseachta gur fiú níos mó ná €2,000 an ceann
iad d'iarrthóirí le cáilíocht mar cheardaí a bhaint amach. Ní mór d'iarrthóirí a bheith sé bliana déag d'aois
ar a laghad agus na buncháilíochtaí seo a leanas a bheith acu:

Teastas Grúpa/Meánteastas/Teastas Sóisearach, le pas i gcúig ábhar nó a
chomhionann. (Tá matamaitic riachtanach i gcás printíseachtaí áirithe),

nó
réamhchúrsa printíseachta atá aitheanta ag FÁS,

nó
os cionn 25 bliain d'aois agus taithí aitheanta acu sa cheird le trí bliana.

Is d'iarrthóirí Gaeltachta le Gaeilge líofa na scoláireachtaí seo.

Má tá spéis agat a bheith san iomaíocht do na scoláireachtaí seo, ba chóir duit d'ainm agus do
sheoladh a líonadh sa spás thíos agus an duillín a sheoladh ar ais chuig:

An Rannóg Oiliúna & Oideachais,
Údarás na Gaeltachta, 

Na Forbacha, 
Co. na Gaillimhe

Roimh: 16/03/2012

AINM: 

SEOLADH: 
(Bloclitreacha)

GUTHÁN: DÁTA BREITHE: 

An bhfuil tú ag freastal ar scoil faoi láthair?
(Cuir tic sa bhoscaí cuí) Tá Níl

Má tá:

Ainm na scoile    

Scoilbhliain

Dícháileofar an té a dhéanann canbhasáil
Cuirfear roinnt áiteanna ar fáil sa scéim do mhná, d'oileánaigh, agus do dhaoine atá os cionn 23 bliain
d'aois. Cuirfear fáilte ar leith roimh iarratais ó dhaoine dífhostaithe atá ag iarraidh tosú ar ghairm nua.

chuimhneamh ar an stair a
athrú chun síocháin a choin-
neáil idir na deartháireacha, ag
brath ar cén duine acu a
mbíonn sé i mbun comhrá leo.    

Is dráma tarraingteach é seo
ina bhfuil an scríbhneoireacht
agus an aisteoireacht
cumhachtach sa dara leath.  Is
é an trua é nach bhfuil an
chumhacht chéanna le n-
aireachtáil sa chéad leath atá
stadach agus ciotach in aman-
na.  Bíonn tógáil róthobann ar
an scéal agus dá bharr sin tá an
scríbhneoireacht agus an
stiúradh róthrom agus místua-
ma. 

Tá aisteoireacht chumasach
ón gceathrar cliar, ach is iad

James Doran mar Frank Mul-
lan agus BJ Hogg mar Peter
Mullan a sheas amach domsa,
agus iad sáite ina gcarachtair
ón gcéad line.  Tá ionracas,
féiniúlacht agus neart le n-
aireachtáil ón mbeirt aisteoirí
agus iad ag iarraidh léiriú a
dhéanamh ar an dá charachtar
chasta dhúshlánacha seo.  

Is é Martin Lynch a stiúragh
agus a léirigh an dráma seo
agus é mar aidhm ag an ndrá-
ma go leanfaí ar aghaidh leis
an díospóireacht a tosaíodh ar
stáitse i measc an lucht
féachana ina dhiaidh. 

Is é seo an chéad dhráma de
thriológ agus iad ag déanamh
scagadh ar mhothúcháin an

chogadh agus na mothúcháin
atá fanta ón gcogadh.  In ain-
neoin aidhm uaillmhianach a
bheith ag ‘Brothers in Arms’,
nach mbaineann sé amach dar
liom, is dráma tarraingteach é,
a thabharfaidh ábhar mach-
naimh duit agus níos táb-
hachtaí fós, b’fhéídir, is léiriú
taithneamhach é.

Tá ‘Brothers in Arms’ le
feiceáil faoi láthair sa Water-
front Hall i mBéal Feirste go
dtí an 18 Feabhra agus é ar
chamchuairt go dtí an 3 Márta.
Is féidir tuilleadh eolais a fháil
faoin léiriú is gaire duitse ó
www.martinlynchproduc-
tions.comAn dramadóir Martin Lynch



SÚIL SIAR na Seachtaine

Bua ag ‘Cearta Gael’ i gCogadh Teanga i nGaoth Dobhair

Donncha Ó hÉallaithe 

Tríocha bliain ó shin, bhí
Cearta Gael ag déanamh
gaisce gur éirigh leo fáil
réidh le breitheamh ó
Chúirt Chuarda Leitir

Cheanainn, ar an mbonn nach raibh a
dhóthain Ghaeilge aige le cás cúirte a
éisteacht trí Ghaeilge, gan seirbhís
ateangaireachta. 

Grúpa beag  díograiseoirí Gaeilge,
lonnaithe i gceantar Ghaoth Dobhair,
ab ea Cearta Gael.  Bhí an grúpa
gníomhach idir dheireadh na
seachtóidí agus thús na n-ochtódaí
agus le linn na tréimhse sin chuir siad
cogadh ar stát agus ar eaglais faoi
chearta teanga. 

Maidir leis an mBreitheamh Shee-
hy, ba é an cás a bhí ag Cearta Gael
nach raibh a dhóthain Gaeilge aige,

do réir an Acht Lucht Cleachtuithe Dlí
(Cáilíocht) 1929, le bheith ‘cáilithe’
mar abhcóide agus mar go gcaith-
feadh an té a cheapfaí ina bhre-
itheamh ar an gCúirt Chuarda a bhei-
th ina abhcóide, bhí Cearta Gael ag
déanamh amach nach raibh Sheehy i
dteideal a bheith ina Bhreitheamh ar

chor ar bith! 
Tar éis feachtais 4 bliana ina

aghaidh, aistríodh an Breitheamh
David Sheehy go Baile Átha Cliath
agus ceapadh duine eile, an Conal-
lach, Seán Ó hAnnracháin, ina áit. Bhí
Cearta Gael maíteach as an mbua
beag seo sa chogadh teanga, ní nach
ionadh. 

Inniu, 19ú Feabhra, 1982 

Breithiúna
Connallach le
bheith feasta i
gCúirt an
Bhuna Bhig
“[…] Is ar 7 Iúil 1978, i gCúirt Chuarda
Leitir Ceanainn a fuair Cearta Gael
amach nach raibh leor-eolas ar an
Ghaeilge ag David Sheehy nuair a

cheap sé ateangaire sa chás
Proinnsias Ó Mianáin v. Johnny Beag
Mac Aodha agus Seán Johnny Bhig
Mac Aodha (uilig as Gaeltacht Chnoc
Fola): an lá sin chuir Sheehy an
Mianánach go príosún as “dísprea-
gadh cúirte” nuair a lean an Mianá-
nach air i nGaeilge ag iarraidh ar an
mBreitheamh cás sonraithe faoina
cháilíochtaí agus faoina inniúlacht
mar bhreitheamh a chur faoi bhráid
na hArd-Chúirte….

Ar 21 Samhain 1978 thrasnaigh an
Mianánach ar Chúirt Chuarda Leitir
Ceanainn nuair a chaith sé leis an
Sítheach arís nach raibh sé cáilithe ná
inniúil mar bhreitheamh – an uair seo
thug sé “mealltóir” ar an Sítheach go
poiblí i láthair na cúirte, a bhí lán. 

Ní raibh baint dá laghad ag an Mhi-
anánach leis an chás a bhí os comhair
na cúirte an lá sin, agus is iomaí duine
a shíl go ndéanfadh an Sítheach
ceachtar acu an Mianánach a chur go
príosún arís as “díspreagadh”, nó éirí
as mar bhreitheamh. Ní dhearna an
Sítheach, áfach ach an chúirt a chur ar
atráth …

Dúirt an Mianánach ag an am go

raibh a mhisneach caillte ag an
Sítheach de bhrí gur thuig sé go raibh
foras maith le gearáin an Mhianá-
naigh agus gur sin an fáth go ndearna
sé neamhiontas den scéal: “Chas mé
ruball an leoin – agus tháinig sé liom i
mo láimh” arsa an Mianánach.

Ó shin i leith tá picéid curtha ag
Cearta Gael ar chúirteanna de chuid
an tSithigh: agus tá an Mianánach ar
fad ag iarraidh cúiteamh as “a
fhuadach agus a choinneáil go
mídhleathach” in Iúil agus Lúnasa
1978 a bhaint as an Sítheach agus as
an Stát via Cúirt Chearta Dhaonna
Chomhairle na hEorpa….

Cothrom an ama seo anuraidh (18
Feabhra  1981) nuair a tháinig an Bre-
itheamh David Sheehy go Teach
Cúirte Leitir Ceannainn fuair sé a
pheiriúic agus róbaí ar iarraidh – agus
graffiti agus Union Jack ollmhór bre-
actha ar fud ballaí Sheomra na Cúirte;
bhí cuid róbaí Bhumbáille an Bhrei-
thimh fosta ar iarraidh. 

Fosta in áit  “ Smoking” sna fógraí
balla bhí an focal “Gaeilg”: Gaeilg
Strictly Prohibited at All Times By
Order. […]

Tá Páirtí an Lucht Oibre in aimhréidh!

Eoin Ó Murchú

Ó
dheireadh na
gceathrachadaí ar
aghaidh, lean Páirtí an
Lucht Oibre le polasaí go
mbeidís ina bpáirtnéirí

sóisearach rialtais in éineacht le Fine
Gael.  Ní raibh ach eisceacht amháin
ann: in 1992 nuair a chuadar isteach le
Fianna Fáil ar dtús, agus ina dhiaidh
nuair a bhíodar ina gchomhpháirt-
néirí le Fine Gael.

Ar ndóigh bhí Fianna Fáil mar
fhathach i bpolaitíocht na hÉireann
ag an am, ach ní féidir aon rian faoi
leith a bhaineann leis an Lucht Oibre
a fheiceáil i bpolasaithe na rialtas sin
a rabhadar páirteach iontu, seachas
ceann ’94-’97.

Rinne an Páirtí fás ollmhór i 1992,
ach tar éis dóibh filleadh le Fine Gael
chaill siad an bhís sin, agus i 1997 thit
siad ó 33 suíochán go dtí 17 – ach ní
cosúil gur fhoghlaim siad aon cheach-
tanna.

Mar dhiúltaigh siad i ngach aon
toghchán ina dhiaidh an doras a
choinneáil ar oscailt (go hoifigiúil)
d’Fhianna Fáil: ba mhion-eite
d’Fhine Gael a bheadh iontu feasta ba
chosúil.

Go deimhin bhí an oiread sin de
phraiseach déanta ag Fianna Fáil den

eacnamaíocht roimh an toghcháin
dheiridh go mbeadh sé amaideach
amach is amach dóibh tabhairt le fios
go ligfidís Fianna Fáil ar ais, ach thug
siad droim láimhe freisin d’aon chaint
faoi chomhghuaillíocht leis an eite
chlé.

Is cosúil anois go dtugann siad níos
fíochmhaire faoi Shinn Féin agus Joe

Higgins ná faoi aon dream eile , agus
is iad is láidre a bhrúnn na hionsaithe
ar lucht na dífhostaíochta agus orthu
sin a bhíonn ag brath ar íocaíochtaí
leasa shóisialaigh.

Sea, tá sé truamhéileach Joan Bur-
ton – bean den eite chlé mar dhea – a
fheiceáil ag bagairt pionóis ar dhaoine
a eitíonn jabannaí nach bhfuil ann.

Ach smaoinigh: dá ndiúltódh an
Lucht Oibre d’Fhine Gael agus d’Fhi-
anna Fáil araon anuraidh, nach iad a
bheadh i gceannas anois ar fhreasúra
a labhródh amach go haontaithe in
aghaidh na bpolasaithe diana a
bhrúnn an tAontas Eorpach orainn ar
mhaithe le leas na mbancaeraí Gear-
mánacha. Ní bheadh Éamon Gilmore,
Brendan Howlin ná Ruairí Quinn ina
n-airí rialtais, ach bheadh an Lucht
Oibre ar an mbealach le rialtas a
chruthú agus iad i gceannas air.

Ach ní mar sin atá.  Má tá obair sha-
lach le déanamh is é Pairtí an Lucht
Oibre a dhéanann é – bíodh sin ina
ghearradh siar ar sheirbhísí poiblí,
príobháidiú seirbhísí áitiúla, díoladh
acmhainní stáit, ionsaithe ar lucht
dífhostaíochta, ar lucht pinsin agus
eile.

Agus má tá sé truamhéileach
daoine ar nós Joan Burton a fheiceáil
ag cur polasaí i bhfeidhm a théanns i
gcoinne gach prionsabail a mhaígh sí
as roimhe, tá sé níos truamhéilí fós
daoine mar Joanna Tuffy – a vótáil in
aghaidh dul isteach sa chomhrialtas
seo – a fheiceáil ag cosaint na
ngíomhartha dochosanta sin, ar an
údar go bhfuil Joan Burton, dar le
Joanna, ag déanamh a díchill!

I gcaitheamh an fheachtais
toghcháin, mhaígh Éamon Gilmore
gurb é an rogha a bhí romhainn ná
modh an Lucht Oibre nó modh Stras-
burg. Nach é an trua gur chosúil go
mbeadh modh Strasburg níos daonna
ná modh an Lucht Oibre.

Gach uair eile roimhe seo a
ndeachaigh an Lucht Oibre isteach i

rialtas le Fine Gael chaill siad ag an
toghchán ina dhiaidh, cé chur chuir
Fine Gael lena líon suíochán féin.

Feictear domsa go bhfuil dhá chúis
leis seo.  Más vótóir de chuid an Lucht
Oibre thú: má thaitníonn an rialtas
seo leat tá sé chomh maith vótáil don
pháirtnéir sinsearach; agus mura
dtaitníonn cén fáth a vótáileadh tú do
pháirtí a loic ort.

Tá gach comhartha ann go dtar-
lóidh an rud céanna arís ag an chéad
toghchán eile.

Ar ndóigh tá sé sin píosa uainn,
agus tá súil ag an bpáirtí go dtiocfaidh
feabhas ar an eacnamaíocht faoin
tráth sin is go mbeidh dearmad déan-
ta den chostas a bhí le n-íoc.

Ach níl Fine Gael ag cúlú ar chor ar
bith óna gcuid polasaithe féin.  Tá fís
ag an bpáirtí sin, agus ag an Ard-Fheis
atá á reáchtáil acu ag tús na míosa seo
chugainn brúfaidh siad ar aghaidh
leis an bhfís sin beag beann ar a
bpáirtnéirí rialtais – mar tuigeann
Fine Gael nach bhfuil an carachtar ná
an cumas ag an Lucht Oibre le cur ina
gcoinne.

Cheana féin, ag comhdháil de
chuid Ógra Fhine Gael, d’éiligh an
dream sin go gcuirfí Comhaontú
Pháirc an Chrócaigh ar leataoibh,
agus beidh tuilleadh den chineál
céanna ó ghnáthbhaill Fhine Gael sna
míonna agus sna blianta amach
romhainn.

Seo bóthar an scriosta don Lucht
Oibre, ach an bhfuil aon ghuth ann a
labhrós amach ina aghaidh seo nó an
bhfuil fís an pháirtí báite ag oifig agus
ag stádas san Eoraip?

An Tanáiste agus
ceannaire an Lucht
Oibre, Eamon
Gilmore : Tá sé sa
spotsholas anois
agus tá sé ag teacht
faoi bhrú 

Eagarfhocal

LITREACHA chuig an Eagarthóir Cuirtear litreacha chuig litreacha@gaelsceal.ie. 
Iarrtar oraibh a bheith chomh gonta agus is féidir.

Cúrsaí Gramadaí 
A Eagarthóir, a Chara,

Tugaimse faoi deara go mbíonn an focal
‘deagánach’ á chur ag obair ag iriseoirí na
Gaeilge nuair is é an focal ‘deochain’ a bhíonn
i gceist acu, agus ‘ní mar a chéile cé acu,’ mar
a deireadh Neil Ní Chinnéide na Gráige i
gCorca Dhuibhne, beannacht Dé lena hanam.
Ón bhfocal Laidine decanus é ‘deagánach’ na
Gaeilge; agus ón bhfocal Laidine  diaconus, ar
ón bhfocal Gréigise diakonos é féin, an focal
‘deochain’. 

Is iad na foclóirithe is ciontach le cuid den
mheascán mearaí seo gan amhras. ‘Déagá-
nach’ atá ag de Bhaldraithe ar deacon, agus
‘ard-déagánach’ atá ar archdeacon aige. Tá an
dá fhocal ag Niall Ó Dónaill 1) ‘deagánach’,
gan síneadh fada ar an –e-, agus 2) ‘deochain’,
agus an bhrí deacon ag Niall leis an dá
cheann. Focal liteartha is ea ‘deochain’, dar le
Niall. Nach ait nár ghlac ceachtar de na
foclóirithe móra sin le fianaise an tsloinne?
‘Mac an Deagánaigh’ atá ar an sloinne Deane i
bpáirteanna den tír. Malairt leagain air sin is
ea ‘Ó Cuideagáin’. 

Dhá choincheap dhifriúla is ea ‘deagánach’
agus ‘deochain’. 

Ba é an deagánach cathaoirleach Chaibidil
Ard-Eaglais na Deoise nó na hArd-Deoise,
faoi seach. Bhíodh suas le hochtar ball den
Chaibidil sin ann, agus ba mhinic canónacht
agus beathúnas dá réir a bheith ag gach uile
bhall den Chaibidil. Ag féachaint i ndiaidh
ghnóthaí na hArd-Eaglaise a bhíodh an
Chaibidil. Tá deoisí ann a bhfuil Caibidil i gcó-
naí acu. Ba mhinic Treisinéir nó Cisteoir na
Deoise, agus Seansailéir na Deoise a bheith
ina mbaill den Chaibidil chomh maith. Is mar
sin a bhíodh i nDeoise Chaitliceach Chaisil,
abair. Is é dean an focal Béarla atá ag freagairt
do ‘deagánach’. 

Aniar go dtí aimsir Chomhairle Thrionta i lá
an 16ú céad is iomaí fear pósta a oirníodh ina
shagart. Ba é dlí na hEaglaise ó thús go
gcaithfeadh fear pósta a d’oirneofaí saol an

phósta a thabhairt suas. Chaithfeadh sé cead
a mhná a fháil chun go n-oirneofaí é, agus
deimhin a bheith déanta aige de nach
mbeadh an muirear a bheadh air féin agus ar
a bhean, thíos leis. Is é an t-idirdhealú mór sa
chúram seo ar Eaglais an Iarthair agus Eaglais
an Oirthir, nach n-iarrtar ar shagairt phósta
san Oirthear saol an phósta a thabhairt suas.
Ní gnách go mbíonn cead ag an mbaitsiléir
sagairt pósadh agus fanacht i mbun sagar-
tachta in Eaglais an Oirthir, agus ní oirnítear
ina n-easpaig ach fir aontumha in Eaglais an
Oirthir. Rud an-choitianta in Éirinn go dtí
aimsir Chomhairle Thrionta i lár an 16ú céad
ba ea fir phósta a oirniú ina sagairt. Ach ó
Chomhairle Thrionta i leith is eisceacht é an
fear pósta a dhéantar a oirniú in Eaglais an
Iarthair. Cuir i gcás: na ministrí Anglacánacha
atá iompaithe ina gCaitlicigh agus á n-oirniú
ina sagairt Chaitliceacha, agus iad ag ceangal
leis an nGnáth-Dhlínse Anglacánach — an río-
tas nua Anglacánach laistigh den Eaglais
Chaitliceach — ní iarrtar orthusan a gcuid ban
a chur uathu. 

Ba é an cleachtas úd in Éirinn faoi deara
sloinnte ar nós ‘Mac an tSagairt’ agus ‘Mac an
Deagánaigh’, agus ‘Mac Giolla Easpaig’ a
bheith sa Ghaeilge. Tá gach cuma ar an scéal
gurb ionann an Giolla Easpaig agus an tArd-
Deochain. Aniar go dtí aimsir Chomhairle
Thrionta ba é an tArd-Deochain a bhíodh i
dtánaiste don Easpag sa deoise, ach ó shin i
leith is mó an t údarás a bhíonn ag an
mBiocáire Ginearálta.

Coincheap eile ar fad is ea an Deochain. Is é
grád nó ord an Deochain an grád díreach faoi
bhun ghrád an tSagairt. Tar éis an áirithe sin
blianta a thabhairt ag staidéar chun a bheith
ina shagart oirnítear an t-ábhar sagairt ina
dheochain, agus sé mhí ina dhiaidh sin, nó
mar sin, oirnítear ina shagart é. Is é grad nó
ord an Easpaig an chéim is airde den tsagar-
tacht.

D’fhocla gearra mar sin, ní sagart é an
deochain, ach ní foláir don deagánach a bhei-
th ina shagart i dtosach chun go gceapfaí ina

dheagánach é. 
Focal eile Gaeilge is ea ‘déan’. Tá an-chuid

eachtraí Gaeilge ar an Déan [Jonathan] Swift.
Níltear cinnte cad as go bunúsach an focal
‘déan’ sa Ghaeilge. Déantar amach gur focal
sean-Fhraincise ó thús é, deien, ar tríd an
mBéarla a tháinig sé isteach sa Ghaeilge. Go
bhfios domsa, is í an chiall chéanna atá leis
agus atá le ‘deagánach’.

Do Chara,
Séamas de Barra,
Ráth Fearnáin,
Baile Átha Cliath 14.

Is fiú an Coimisinéir! 
A Chara, 

Dul amú mór atá ann ceapadh nach fiú
Acht nó Coimisinéir teanga, dá laige iad, ach
dearg-aineolas atá ann ceapadh nach mbeidh
'aon rath ar an teanga go bhfágfar réidh leis '

Ceapann Peadar Ó Caiside gurbh fhearr
Béarla a bhrú ar Ghaeil an stáit in áit oifigigh
an stáit 'a chiapadh' ag 'éigeantas'. Táimid
chomh fada sin ó éigeantas gur léir nach dtu-
igeann an tUasal Ó Caiside bun nó barr an
scéil.  Thairis sin an té atá seasta i gcoinne fáil
a bheith ar sheirbhísí poiblí Gaeilge in Éirinn,
ní haon chabhair é i gcaomhnú na
príomhtheanga náisiúnta, gan trácht ar leath-
nú.

Is mise,
Eoghan Ó Murchadha
Gleann Cuilinn
BÁC 18.

Ní thuigim Aindrias Ó
Cathasaigh 
A Eagarthóir, a 

Ní thuigim an loighic san alt le AindriasÓ
Cathasaigh sa pháipéar inniu; é ag gabháil
don bhréag sóisialachas is an cur i gcéill go

bhfuil sé ar thaobh na cosmhuintire. Orainn
féin an milleán go bhfuilimid i gcruachás. Ní
mór aghaidh a thabhairt air sin. Bíonn an
fhírinne searbh!

Ní dheineann  sé tagairt do dhroch-iompar
Fhianna Fáil na blianta beaga anuas ach
léiríonn sé sórt paranóia  faoi na bancanna is
boic mhóra na hEorpa; mar thír ársa
mórálach stopaimid leis an bhéal bhocht,
mar sin tiocfaimid slán!.

Le meas ort
Peadar Ó Caiside, 
Co. an Chabháin 

Míshásta leis an Taoiseach
A chara,

Chuir sé samhnas orm, cé nach gcuireann
sé aon ionadh orm, nuair a d'fhógair an
Taoiseach ar na mallaibh go méadófar taillí
tríú leibhéil go €3,000 in aghaidh na bliana.

Tá sé i gceist acu  aon duine óg cumasach a
bhrú amach as an tír mar a rinneadh riamh.
Glúin eile don bhad bán seachas a bheith ag
fanacht ina dtír dúchais chun dul i ngleic leis
an ghéarchéim seo leis an tsaineolas a bheidh
de dhíobháil chun é sin a chur i gcrích.

Is mise leas,
Maitiú de Hál

Cé thabharfaidh aire do na
crainn? 
A chara,

Chuala mé go bhfuil an rialtas ag díol na
bhforaois agus níl mé ró-shásta.

Tá eaglaeach orm nach dtabharfaidh na
daoine a cheannóidh na crainnte aire ró-
mhaith dóibh.

Is mise le meas
Aisling Nic Cárthaigh (11)
Ráth Chairn
Baile Átha Buí
Co. na Mí

MAR a tuairiscíodh in Gaelscéal na
seachtaine seo caite, tá rialtóir um crao-
lacháin sa Riocht Aontaithe ag diúltú
cead don Stáisiún Raidió Gaeilge,
Raidió Fáilte craoladh ar fud fad na Sé
Chontae. 

Sin d’ainneoin go ligeann siad do
chraoltóirí ‘pobail’ craoladh níos for-
leathana ina mhacasamhail de chúinsí
sa Bhreatain.

Níl aon chúis réasúnta nach ligfidh
Ofcom do Raidió Fáilte i mBéal Feirste
craoladh ar fud an Tuaiscirt.

Ba cheart brú a chur orthu géilleadh
don réasún agus don chothromaíocht. 

Raidió
Fáilte

Dearcadh an Aire Quinn
ar an Oideachas 
I NDEIREADH Fómhair na bliana seo caite
scríobh an tAire Oideachais na focail seo a
leanas in alt san ‘Irish Times’.

“This month, we celebrate the 180th anniver-
sary of sustained quality education in the
national school system which has served this
country so well.”

Sin an ceart, níor chum muid é.
Rinne an tAire Oideachais i bPoblacht na

hÉireann cur síos ar na ‘National Schools’ mar
‘sustained quality education in the national
school system which has served this country so

well.”
Na scoileanna náisiúnta ina raibh cosc ar an

Ghaeilge – fiú nuair a bhí na páistí gan Bhéarla.
An córas oideachais a bunaíodh chun an

Ghaeilge a mharú, agus mar sin de, an náisiún
Éireannach é féin a mharú.

Tá dearcadh Ruairí Quinn orthu soiléir go
leor áfach.

Le déanaí, agus é ag caint ar roghanna san
earnáil oideachais, diúltaigh an tAire Quinn a
rá an gceapann sé go bhfuil sé de cheart ag tui-
smitheoirí a bpáistí a chur chuig Gaelscoil. 

Is é sin le rá, gur dhiúltaigh sé a rá má chrei-
deann sé gur cheart go mbeadh oideachas ar
fáil trí mheán phríomhtheanga oifigiúil an
Stáit.

Is ábhar buairimh é dúinn, mura gcreideann
an tAire Quinn gur buncheart oideachais daon-
na é oideachas trí mheán na Gaeilge sa tír seo.

Caithfidh sé a theacht amach agus an pointe
seo a shoiléiriú láithreach.

Nó an é go bhfuil níos mó i gcoitinne aige le
bunaitheoirí na ‘national schools’ ná mar atá
léirithe aige go dtí seo?  

Botún eile ag an Roinn Airgeadais

Conall Ó Móráin

Uaireanta cuireann an
Roinn Airgeadais eagla
orm.  Féach an méid a
d’fhoghlaim muid faoin
mheoin a bhí ag oifigigh

sinsearacha sa Roinn nuair a bhí Pat
Neary mar Rialtóir Airgeadais. 

Anois, nuair atá só ródheireanach,
tá sé soiléir nach raibh fios a cheirde
ag an bhfear céanna agus gan aon

tsúil ghéar á choimeád aige ar na ban-
canna tráth a raibh siad imithe as a
meabhair leis na cineálacha iasachtaí
a bhí siad a thabhairt. 

Tá an chuma ar an scéal nár thuig
bainistíocht na Roinne conas ba chóir
don Rialtóir feidhmiú – rud atá
dochreidte mar gurg shin an fáth gur
ceapadh Rialtóir ar an gcéad dul síos.
Bhí sé amhail agus go dtiocfadh Már-
sach go talamh anseo agus go
mbreathnódh sé ar chluiche peile. 

Nach ait a bheadh sé dá dtosódh an
réiteoir ag imirt le ceann dos na
foirne?  Sin mar a tharla leis an
Rialtóir Airgeadais. 

Ní raibh sé ag rialú ach is cosúil nár
thug aon duine sa Roinn Airgeadais
faoi deara é sin. 

Tá fhios agam go bhfuil daoine sa
Roinn a bhíonn ag obair go crua agus
go raibh uaireanta fada an chloig á
gcaitheamh acu ag iarraidh an tír agus
an gheilleagair a tharraingt as an láib
tar éis dos na bancannacliseadh. Ach
tá an chuma air go bhfuil dícheangal
in áit éigin agus tá faitíos orm dá
bharr sin. 

Tá sé mar sprioc ag an rialtas
100,000 post a chruthú laistigh do
chúpla bliain. Fág ar leataobh an
fhírinne shíoraí nach iad an rialtas a
chruthaíonn poist ach gur féidir leo
na dálaí cuí a chur ar fáil ionas gur
féidir le fiontraithe gnóthaí a bhunú
as a dtagann poist i ndeireeadh báire. 

Sa Bhille Airgeadais a foilsíodh an
tseachtain seo caite, is é ceann dos na

forálacha ná go bhfuil an rialtas ag iar-
raidh fiontraithe idirnáisiúnta a
mhealladh anseo agus gnóthaí úra a
bhunú sa tír. Beidh buntáistí pearsan-
ta cánach ann dóibh siúd a thagann
go hÉirinn agus a lonnaíonn gnó
anseo. 

Thug Albert Reynolds agus a
chomhghleacaithe buntáistí den
chineál céanna sna blianta siar nuair
a bhronn sé pasanna Éireannacha ar
dhaoine a bhí sásta infheistíocht a
dhéanamh ina mhonarcha sa Long-
fort, áit atá fós ag táirgeadh bia do
mhadraí. 

Díoladh pasanna le daoine eile
freisin, roinnt acu ar daoine iad nach
raibh gan smál agus a bhféadfaí rá
fúthu go raibh orthu teitheadh ó na

húdaráis ina dtíortha féin.
Tá an cuma air gur thit an scéim sin

as a chéile nuair a tháinig ré an Tío-
gair mar go raibh an iomarca airgid sa
tír agus nach raibh orainn bheith ag
lorg déirce trí phasanna a dhíol. Ach
anoisagus an t-airgead imithe as an tír
arís, tá an scéim ar ais i gcruth nua.

Agus sin an rud a chuireann an t-
eagla orm. Ceann de na cúinsí atá sa
mbille ná nach bhfuil cead ag an
bhfiontraí eachtrannach seo níos mó
ná tríocha lá a chaitheamh thar lear
lasmuigh d’Éirinn, ag obair. Tá muid
ag iarraidh gnóthaí ardteicneo-
laíochta a bhunú sa tír seo mar gurb
iad a mhairfidh sa todhchaí. 

Má thagann fiontraí chugainn ón
iasacht agus a chomhlacht a bhunú

Eoghan Ó Néill

An bhfaca mé srón Eamon
Gilmore ag dul leathorlach
chun faid nuair a dúirt sé
linn oíche Luain gur
phléigh sé cúrsaí cearta

daonna le Xi Jinping?
B’fhéidir go raibh mearbhall orm,

ach tá mé ionann is cinnte go raibh
orlach glan de shíneadh ar shrón
Eamon faoi mhaidin Mháirt. 

Nuair a labhair an Comrádaí Eamon
leis an Chomrádaí Xi an lá faoi
dheireadh, níor chás le ceachtar acu
scéal Dhamchoe Sangpo. 

An tráth a raibh Eamon ag cur fáilte
Uí Cheallaigh roimh Xi ag Aerfort na
Sionainne bhí Dhamchoe Sangpo (38),
ag doirteadh artola thart ar a
chloigeann is a bhrollach i gcearnóg i
mBongthak i gCúige Sichuan. Faoin am
a raibh an Tanáiste ag caitheamh béile
deas i gcuideachta Xi bhí na Gardaí ag
scuabadh ar shiúil luaithreach Dham-
choe Sangpo. 

Tibéadach eile a chuir é féin trí thine
mar agóid faoin leatrom a imríonn na
Sínigh ar an Tibéid.

Beag an baol gur tharraing Eamon nó
Xi cás Dhamchoe anuas agus iad i
mbun cainte! 

Ná cás na n-easaontóirí sin sa tSín a
bhíonn faoi bhagairt príosúnachta saoil
nó níos measa cionn is gur chum siad
filíocht nó gur scríobh siad altanna a
cheistíonn an status quo. Ar phléigh
Eamon agus Xi na mná Síneacha sin a
ndéantar aimridiú orthu nó a gcuirtear
iachall orthu ginmhilleadh a bheith acu
mar gheall ar pholasaí aon-pháiste an
rialtais? 

Agus cén seans gur thóg Eamon cás
na ndaoine sin a ndéantar ciapadh
orthu cionn is go mbaineann siad le
Falun Gong nó le creideamh nach dtait-
níonn leis na húdaráis?

Ní raibh aird Eamon ná Enda ná Leo
ar chosmhuintir na Síne an lá faoi
dheireadh. Chonaic siadsan
1,350,000,000 custaiméir sa tSín agus
seans iontach (eile) chun muid a thab-
hairt amach as an pholl dorcha eac-
namúil a bhfuilimid ann. 

Cad é a roghnódh siad – prionsabail
nó Euronna/Yuan? An dual don muc
gnúsacht? An ndéanann an cat crónán?
Mar is nós lenár bpolaiteoirí, lorg siad
na hEuro is dumpáil siad na cearta.  Bhí
sé mímhorálta. Mícheart. Míchuib-
hiúil.  Ach ní raibh sé míchéillí.  Beidh
díbhinn ann gan dabht. Déanfaidh an
Yuan seachas an Euro muid a shábháil.  

Mar sin, cé a bheadh anuas orthu? 
Mise. Mar táimid sa pholl seo ina

bhfuilimid cionn is gur dumpáil ár
gceannairí arís is arís eile aon treoir
morálta, aon chód morálta a bhí acu
riamh. 

Táimid faoi smacht ag an IMF is ag
an Troika díreach cionn is nach raibh
moráltacht ná prionsabal ná luachanna
ag iriseoirí ná polaiteoirí ná cléir ná
tráchtairí ná lucht gnó le fiche bliain
anuas. Agus seo arís eile muid ag
maolú ar ár luachanna, ag smachtú ár
n-ídealachas, ag seachaint na fírinne,
ag fanacht inár dtost faoi éagóir,
díreach ar mhaithe le Euro – nó le Yuan
– gasta a shaothrú.

Cén uair a bhfaighimid polaiteoirí nó
cléir nó iriseoirí a bhfuil cnámh droma
iontu? Daoine atá ionraic go leor chun
seasamh leis na prionsabail a mholann
siad chun na spéartha ag am toghcháin
nó ina seanmóirí eaglasta ná ina

gcolúin nuachtáin?
Cén uair a bhfaighimid daoine a aith-

neoidh an difríocht idir leas gear-
rthréimhseach neamhscrupallach agus
fíorleas fadtréimhseach a chuireann
prionsabal ar aon chéim le brabach
seachas é a chur ina áit?

Ní raibh Amnesty International nó
grúpaí cearta daonna ag iarraidh ar
Eamon ach a bhéal a oscailt. 

Bhí siad ag iarraidh air labhairt le lea-
sUachtarán na Síne agus cás láidir a
dhéanamh leis go gcloífeadh an dara
SárChumhacht is mó ar domhan le
bunphrionsail chearta daonna. 

Ach tá rialacha na taidhleoireachta
athscríofa ag an tSín. Is gníomh eas-
cairdis é cearta daonna a lua, dar le rial-
tas Beijing  agus ghlac Eamon le
rialacha na Síne mar rogha ar rialacha
na hÉireann, rialacha an daonlathais. 

Chuir sé iontas orm, ar bhealach,
nach raibh sé de mhisneach ná de phri-
onsabal ag Eamon Gilmore, a rinne a
chlú ar ‘seasamh leis an chosmhuintir’
seasamh leis an chosmhuintir sa tSín.

Ar bhreathnú ar nuachtáin na hÉire-
ann dó an deireadh seachtaine seo
caite, léigh an Comrádaí Xi faoi na
scórtha mílte othar atá fágtha ina luí ar
thralaithe sna hospidéil; faoi chóras
oideachais atá ag titim as a chéile; faoi
dhaoine ar mhaith leo oibriú ach nach
dtig leo jab a fháil; faoin dochar atá
drugaí is coiriúlacht a dhéanamh do
phobail bheaga is do phobail mhóra;
faoin airgead atá á íoc le sealbhóirí ban-
naí seachas  saoránaigh na tíre. 

Agus bí cinnte gur rith sé leis nach
mbeadh mórán óir ag teastáil chun
rialóirí na tíre seo a chéannacht go
saor!

Nuair a bhuail
‘Comrade’
Eamon le
‘Comrade’ Xi 

An Tánaiste, Eamon Gilmore, ag
cur fáilte roimh Leasuachtarán na
Síne, Xi Jingping ag Aerfort na
Sionainne Dé Sathairn. Chaith an
tUasal Xi Jinping trí lá sa tír ag tús
na seachtaine seo. [PIC : PHOTOCALL] 

anseo is mór an seans go mbeidh sé
(nó sí) ag taisteal chun a chuid earraí
a dhíol. Sin a dhéanann fiontraithe.
D’aon léitheoirí nach dtuigeann cén
sórt saoil a bhíonn ag na daoine seo,
is féidir liom rá libh go mbíonn saol
crua acu. 

Sea, déanann siad an-chuid
airgead. Sin an sprioc agus an ceann
tiomána atá acu. 

Níl mé ag gol ar a son mar gurb iad
a roghnaíonn an saol sin, ach,
caitheann na daoine seo b’fhéidir
dhá lá sa tseachtain, gach seachtain,
san aer, ag taisteal. Sin céad lá sa
bhliain nó níos mó agus trí mhí ina
bhfuil siad as baile. 

Cé duine sa Roinn Airgeadais a
smaoinigh ar an chúinse sin, srian a

chur ar oiread laethanta a
chaitheann an fiontraí lasmuigh den
tír? Pé duine é, is amhlaidh nach
bhfuil rian tuisceana aige/aici ar
mhodhanna oibre na n-ardgh-
nóthachtálaithe seo. Dá mbeadh lá
oibre breise sa tseachtain bheadh
siad sásta. 

Fiú roinnt de mo chairde féin, sin
an modh oibre atá acu. Cónaíonn
siad anseo agus oibríonn siad i
Londain. Bíonn siad ar an eitleán go
Sasana go deireaneach oíche Domh-
naigh nó eitilt ar a thugtar an
‘deargshúileach’, ag a sé a chlog ar
maidin Dé Luain. 

Bíonn siad ag obair óna leathuair
tar éis a seacht ar maidin go dtí a
hocht a chlog istoíche agus leanann

siad leis sin go dtí maidin Dé hAoine
nuair a thagann siad abhaile arís
chun lá oibre eile a dhéanamh as
baile. 

Mar a deir mé, nílim ag déanamh
comhbhrón leis na daoine seo mar
seo a theastaíonn sin uathu. Rinne
siad an rud céanna fiú nuair a bhí an
gheilleagair ag treabhadh anseo. 

Bhí mé ag oibriú le daoine a bhí le
Goldman Sachs tráth agus bhí an
saol acu siúd níos measa arís. 

Duine acu, agus tá an mhéid seo
iomlán fíor, thaisteal sé ó Londain
go dtí a oifig i Nua Eabhrach gach
Luan agus ar ais go Londain ar an
Aoine agus nuair a bhí sé ag obair
liomsa d’oibrigh sé an deireadh
seachtaine go hiomlán freisin. (Tá sé

ar a cheathrú pósadh!)
An fáth go luann mé Goldman

Sachs mar shampla ná go gcaithfidh
go bhfuil an oiread sin cleachtadh ag
muintir na Roinne ar fhostaithe
Goldman Sachs, Morgan Stanley,
agus araile agus an modh oibre atá
acu agus iad ag deighleáil le NAMA.
Cheapfá, dá bharr, go mbeadh a
fhios acu nach bhfuil seans fiontraí
den chineál atá á lorg acu a thar-
raingt anseo má chuirtear an
teaghrán tríocha lá orthu. 

Tá mé cinnte go n-athrófar an
cúinse seo, ach cuireann sé amhras
orm faoi céard eile maidir le cúrsaí
gnó nach dtuigeann na daoine a
chruthaíonn na rialacha do ghnó na
tíre?

Agus sin an rud a chuireann
an t-eagla orm. Ceann de
na cúinsí atá sa mbille ná
nach bhfuil cead ag an
bhfiontraí eachtrannach
seo níos mó ná tríocha lá a
chaitheamh thar lear
lasmuigh d’Éirinn, ag obair.
Tá muid ag iarraidh gnóthaí
ardteicneolaíochta a
bhunú sa tír seo mar gurb
iad a mhairfidh sa
todhchaí. 

Scáthán nua de dhíth ar RTÉ

Páidí Ó Lionáird

Is ar shean-phrionsabal atá an
gnó seo ina n-oibrím, gnó na
craoltóireachta bunaithe. Glac-
tar leis go forleathan go bhfuil
na prionsabal seo fréamhaithe i

mbunú céad-seirbhís craoltóireachta
na poblachta seo – 2RN ar Lá Coille
1926.

Ar ndoigh bhí an stát úrnua seo ag
teacht chuichi féin i ndiaidh na
nglúnta faoi chois agus deich mbliana
diantroda ón Éirí Amach i leith. Pé
deighilt a bheadh sínithe i gconradh
idir an Bhreatain agus Éire, bheadh
an deighilt idir chomharsain agus
níos measa ná sin idir theaghlaigh,
níos doimhne agus níos cruálaí ná
haon deighilt eile. 

Bhí téarnamh agus deis cneasaithe
de dhíth ach chaithfí a bheith cúra-
mach agus aireach nuair a bheadh cás
ann dul treo amháin nó eile.

Bhí an cúram agus aire seo fíor
chomh maith sa tslí inar cuireadh tús
leis an tseirbhís craoltóireachta
náisiúnta. Bheadh iarshaighdiúirí
poblachtacha anois ina bpolaiteoirí ag
cumadh agus ag ceapadh institiúidí
stáit de réir mar a bheadhgá leo agus i
gcás na seirbhíse raidió, bheadh a n-
easpa taithí soiléir.

Nuair a bhí JJ Walsh, céad Mháistir
Poist an tSaorstáit ag cur chuige na
seirbhíse, bhí trí mhian ag glacadh
tosaíochta – go gcuirfí muintir na
hÉireann ar an eolas, go gcuirfí
oideachas orthu agus go soláthrófaí
ábhar siamsaíochta dóibh. Go
bunúsach go gcruthófaí ‘Guth an
Náisiúin’. 

De ghnáth, déarfadh seirbhísí
craoltóireachta phoiblí gur mar
scáthán ar a bpobal éisteachta agus

féachana a bhaineann siad na mianta
sin amach. 

Bheadh sé réasúnta éasca an céad
dhá mhian a bhaint amach – go
híoróineach trí aithris a dhéanamh ar
a raibh déanta ag ár gcomharsain san
BBC dhá bhliain roimhe sin. 

Bhunófaí seirbhís nuachta a bhain-
feadh an dá mhian sin amach agus a
dhéanfadh go réasúnta maith é, ach
bheadh fadhbanna le ceist na
siamsaíochta.

Ó thaobh ceoil de, cén ceol a seinn-
fí? Ó thaobh amhrán de, cén na
hamhráin a chanfaí? Ó thaobh cainte
de, cén teanga a labharfaí? 

Bheadh na ceisteanna seo níos
leochailí ná haon cheisteanna eile
agus níos deacra le freagairt dá réir. Is
iomaí ábhar argóna a chothódh an plé
a bhí idir pholaiteoirí na linne trasna
úrláir na Dála – cén fáth ar seinneadh

leagan ar leith de phíosa ceoil nó gur
canadh amhrán áirithe agus cén fáth
gurbh í an canúint seo thar eile a bhí
le clos i nglórtha na seirbhíse?

Bhí na ceisteanna seo deacair le
freagairt go hionraic gan a admháil
gur le teann eagla olc a chur ar éinne
gur seachnaíodh go leor díobh. 

Bheadh na teorannacha brúite go
himeall mar gur aithníodh go for-
leathan nach raibh aon léiriú ar an
bpobal éisteachta sa mhéid a bhí á
chraoladh. 

Bhí an ceol leamh agus bunaithe ar
mhúnla ceoil parlúis, ceol nach raibh
coitianta i measc chosmhuintir na
tíre. Bhí na hamhráin mar an gcéan-
na, amhráin nár bhain leis an gnáthd-
huine, amhráin a bhain le haicme
beag amháin den sochaí, áfach.

Ní raibh an tseirbhís ionadaíoch.
Níor tugadh glór do shaoránaigh an

stáit úrnua seo. Níor bhain sé leo agus
níorbh leo an chanúint a bhí le clos.

Ag faire dom ar chlár faisnéise
istoíche Dé Domhnaigh,
meabhraíodh dom gur beag
difríochta a bhí idir na cinní a glacadh
ceithre scór bliain ó shin agus na cinn
a ghlac léiritheoir éigin in RTÉ sa bhli-
ain 2012. 

Bhain an clár seo le traidisiún troda
dornálaíochta idir theaghlaigh den
lucht siúil (seans go bhfaca cuid díbh
an clár ar RTÉ1 De Domhnaigh seo
chaite). 

Ar ndoigh bhí go leor brúidiúlachta
le feiceáil sa chlár a thug léargas
dúinn ar ghné amháin de chultúr an
lucht siúil – gnéithe diúltach, inste
den chuid is mó ag baill den lucht
siúil iad féin. 

Murach sonra amháin, ní bheadh
gearán agam faoi. Nuair a bhí na

príomhaithe ar fad ag caint agus ag
cur síos ar an troid, mar a chonaic
siadsan é, bhí a gcuid cainte fotheide-
alaithe. 

Má tá rud amháin a stopfaidh mé
ag faire ar chlár teilifíse nó scannáin
seachas easpa spéise agus suime,
stopfaidh fotheidil mé. 

Níl aon rud a dhéanfaidh
búistéireacht ar scáileán teilifíse nó
scáileán pictiúrlainne níos mó ná
línte fotheidil ag lámhacán trasna in
íochtar. 

Ní féidir leat aird a thabhairt ach ar
rud amháin fisiúil ag aon am amháin
– an pictiúir nó an scríbhneoireacht,
agus nuair is rud é go mbíonn an
script ag gluaiseacht trasna an
scáileáin, meallann sé an tsúil de
nádúrtha.

Tá a fhios agam go bhfuil cuid díbh
á rá go mbíonn na fotheidil céanna ar
chláracha TG4 agus bíonn. Ní maith
liom iadsan ach an oiread ach ar a
laghad tá bunús leo – go mbronnfaí
cead isteach orthu sin nach bhfuil
Gaeilge acu.

Sa chás seo áfach, tá mo ghearán
níos bunúsaí fós. Ní i dteanga anaith-
nid dá gcuid féin a bhí na daoine seo,
ar saoránaigh na hÉireann iad ag lab-
hairt linn. Bhíodar ag labhairt i
mBéarla. 

Cinnte bhí canúint ar a gcuid
cainte, canúint mar atá le mo chuid
cainte féin de bharr gur as Corcaigh
mé, ach ní raibh aon ní á rá acu nach
bhféadfadh formhór Éireannach agus
cuairteoirí ón iasacht, a thuiscint. 

Is mionlach eitneach iad an lucht
siúil a chaitheann an-chuid ama agus
fuinnimh ag lorg cearta agus cothrom
na féinne. 

Ní chiallaíonn sé sin gur eachtran-
naigh iad nach féidir a thuiscint.
Éagóir eile mar sin le cur leis an liosta
éagórí atá déanta againn ar na daoine
seo a bhfuil an DNA céanna acu linn
féin. 

Cás eile ina bhfuil mionlach á
imeallú ag an gcraoltóir náisiúnta.

An é go bhfuil scáthán RTÉ briste?

Radharc as an chlár 'Knuckle' a craoladh ar RTÉ a hAon, Dé Domhnaigh 19 Feabhra ag 9:30i.n. Le feiceáil tá beirt den
lucht siúil, James McDonagh (ar chlé) agus David Nevin, agus iad i mbun troid lámh-nochtaí.

I MEASC AN PHOBAIL
Ba bhreá linn pictiúir leatsa in Gaelscéal agus ar ár suíomh idirlín. Má tá ócáid nó imeacht pobail nó sóisialta ar siúl agat, is féidir grianghraif 
de a sheoladh chugainn ag pic@gaelsceal.ie Ní mór go mbeadh caighdeán réasúnta ins na pictiúir agus cead faighte agat chun iad a fhoilsiú
ó na daoine atá le feiceáil iontu. Cuirfidh muid na cinn is fearr i gcló anseo agus ar www.gaelsceal.ie

An tOllamh Liam Mac Mathúna, Aindí Ó Faoláin, Aifric Mac Aodha,
Declan Collinge, Cathal Goan, Greagóir Ó Dúill, Conchubhair Ó
Súilleabháin, Séamus Barra Ó Súilleabháin agus Hannah Ní Riain ag
oíche filíochta i gColáiste Ollscoile, Baile Átha Cliath a bhí ar siúl mar
chuid de chomóradh 70 bliain den iris 'Comhar'. 

Katie Nic a’Bhaird, Piaras Mac Giolla Bhríde agus Niamh Nic Giolla
Bhríde, Scoil Oilibhéir Pluincéid, Rann na Feirste, a bhain an Comórtas
Póstaeirí (seacht mbliana agus faoi) a reáchtáil Comhar Creidmheasa
Ghaoth Dobhair. Ina gcuideachta tá Jackie Ní Dhochartaigh, Máirín Uí
Fhearraigh agus Anna Mulrainey, Comhar Creidmheasa Ghaoth Dobhair.
PIC.  TOMÁS Ó CUIREÁIN

Na mic léinn Síomha Ní Mhuirí agus Paula Melvin ag breathnú ar ábhar
an tsiollabais nua don Ghaeilge leis an Dr Rióna Ní Fhrighil i gColáiste
Phádraig, Droim Conrach i mBaile Átha Cliath an tseachtain seo caite. 

An tOllamh Terry Smith, Iaruachtarán Taighde in Ollscoil na hÉireann, Gaillimh, Michael Carmody, Uachtarán Institiúid
Teicneolaíochta na Gaillimhe – Maigh Eo, Colleen Dube, príomhfheidhmeannach an Coimisiúin Fulbright, an Dochtúir
Jim Browne, Uachtarán Ollscoil na hÉireann, Gaillimh, Hildegarde Naughton, méara Cathair na Gaillimhe agus Dónall Ó
Braonáin, príomhfheidhmeannach Acadamh na hOllscolaíochta Gaeilge, ag ócáid do na scoláirí Fulbright le déanaí. 

Mary Giblin,
Comhordaitheoir
Choiste Cúram Leanaí
Chontae agus Chathair
na Gaillimhe, Peter
Salmon, Cathaoirleach
an Choiste Cúram
Leanaí i dteannta
Mary McLoughlin,
Príomhoifigeach sa
Roinn Leanaí agus
Gnóthaí Óige ag
seoladh an Phlean
Theagmhais
Chriticiúil do
Sheirbhísí Cúram
Leanaí ag an deireadh
seachtaine seo caite.
PIC: ANDREW DOWNES.

Mary Mulchrone
ag tabhairt léithe
craobh na mban 
i ndé-atlan
Chonamara, 2011
anuraidh.
Reachtáilfear 
déiatlan Chona-
mara, 2012 ar an
gCeathrú Rua an
Satharn beag seo,
25 Feabhra.



Conamara

Fuinneoga
Atlantach 
díscaoilte 
Anton Mac Cába

TÁ an chomhlacht Fuinneoga
Atlantach, a bhí lonnaithe in
Indreabhán, dúnta.

B’iad na stiúrthóirí ná Cáit Ní
Dhonncha agus Colm Mac Donncha,
a bhfuil seoladh acu i Leitir Mór,
agus Colm Ó Maoláin, a bhfuil seo-
ladh aige in Indreabhán. B’iad Mac
Donncha agus Ó Maoláin an bheirt
scairsealbhóirí a raibh sciar an duine

acu ann.
De réir na gcúntas is déanaí, a

comhdaíodh don bhliain 2010, chaill
an chomhlacht €22,840. B’shin
méadú ó €3,764 sa bhliain roimhe.
Bhí rótharraingt bhainc de €23,925
ag an chomhlacht.

Ar an idirlíon, fuair an chomh-
lacht ard-mholadh ó chustaiméir,
Áine Uí Choisdealbha. Dúirt sí gur
dearnadh an t-obair go tapa: “Níor
fhág siad salachar ar bith ina ndi-
aidh, beart a bhí ina bhuntáiste mór
agam. 

Bhí mé an-sásta leis an tseirbhís a
chuir Colm agus a chuid fear oibre ar
fail dom. Míle buíochas.”

Athrú ainm i
ndán do 
Chumann
Shinn Féin i
gConamara
Meadhbh Ní Eadhra

LAISTIGH de chúpla mí ó bunaíodh
é den chéad uair, tá sé i gceist go n-
athrófaí an t-ainm atá ar cheann de
Chumainn Shinn Féin i nGaillimh. 

In ómós don scríbhneoir, don
sóisialaí agus don phoblachtach
iomráiteach, Máirtín Ó Cadhain, tá
sé i gceist ag Cumann Shinn Féin
Chonamara Theas ainm an chu-
mainn a athrú agus an t-ainm
Cumann Mháirtín Uí Chadhain a
thabhairt air féin. 

Chun an ócáid seo a cheiliúradh,
tá oíche shóisialta le bheith ar siúl
againn i Seanscoil Shailearna. 

Beidh Joe Steve Ó Neachtain i
láthair ar an oíche chun caint a thab-
hairt ar shaol agus shaothar Mháirtín
Uí Chadhain. 

Beidh ceoltóirí áitiúla ann chomh
maith. Beidh an ócáid ar siúl i
Seanscoil Shailearna in Indreabhán i
gConamara, Dé hAoine seo, an 24
Feabhra ag 8.00in. 

Deir an Seanadóir Trevor Ó
Clochartaigh gur ‘an-oíche’ a bheidh
ann agus go bhfuil fáilte roimh
chách.

Plean
Teagmhais 
Criticiúil do
Sheirbhísí
Cúram Leanaí
seolta 
Katie McGreal

SHEOL Mary McLoughlin ón Roinn
Leanaí agus Gnóthaí Óige teimpléad
de phlean teagmhais criticiúil do
sheirbhísí cúram leanaí ar an
Satharn seo caite i nGaillimh. 

Chuir Coiste Cúram Leanaí Chon-
tae agus Chathair na Gaillimhe an
teimpléad seo le chéile i gcomhar le
Feidhmeannacht na Seirbhíse
Sláinte. Sa phlean, cuirtear síos ar ról

Socrú déanta faoi tháillí Arann i gcás
amháin ach imní faoi bhearna sa gciste
Máirtín Ó Catháin 

TÁ socrú amháin, ar a laghad,
déanta ag Comhairle Contae na
Gaillimhe faoi íocaíocht na dtáillí
nua a bhaineann le calafort Chill
Rónáin in Árainn.  

Tuigtear go bhfuil comhlacht las-
tais atá ag an bhfear gnó Ruairí Ó
Biataigh tar éis aontú ar chóras
íocaíochta bliantúil do na táillí leis
an gComhairle.  Tuigtear go bhfuil
an Chomhairle Contae i mbun
cainteanna freisin le dhá chomh-
lacht eile a chuireann seirbhísí
paisinéirí ar fáil go hÁrainn i
dtaobh córais íocaíochta.  

Ach níltear ag déanamh socrú ar
bith i gcás Aran Ferries – comhlacht
mhuintir Uí Bhriain as Cladhnach -
atá ar an gcomhlacht is mó a
thugann paisinéirí isteach agus
amach; tá cás Cúirte tosaíthe ag
stiúrthóirí an chomhlachta seo in
aghaidh na dtáillí ar phaisinéirí.  

Dúirt urlabhraí sa gComhairle
Contae go gcaithfí fanacht go
mbeadh cibé próiseas dlí a bheadh
ann réitithe. 

Tá córas íocaíochtaí le leagan
amach ag an gComhairle Contae
freisin do phaisinéirí a bhíonn ar
longa pléisiúir a thagann isteach go
hÁrainn.  Measann an Chomhairle

Contae go dtiocfaidh idir 5 agus 7
gcinn sa mbliain de na longa seo  go
Cill Rónáin.   

Ach murar féidir le Comhairle
Chontae na Gaillimhe airgead a
bhailiú ó chomhlacht Aran Ferries
d’fhéadfadh bearna mhór a bheith
le líonadh i gciste riaracháin agus
cothabhála Chalafort Chill Rónáin
atá forbartha as an nua.  

Cuireadh figiúirí chomh hard le
€200,000 sa mbliain i láthair na
gComhairleoirí Contae nuair a bhí
ceist chostas reachtála an Cha-
lafoirt i gCill Rónáin á plé.
Socraíodh ar tháille 80 cent an
paisinéir – costas níos ísle ar

dhaoine as an oileán ar chóras
bliantúil – agus réimse táillí ar lucht
lastais agus ar bháid oibre agus
pléisiúir a bhainfeas leas as an
gCalaphort 

Ní fhéadfadh urlabhraí sa
gComhairle Contae a rá go barain-
neach cén chaoi a líonfaí an bhear-
na airgid mura mbeadh fáil ar
chuid de na táillí ó chomhlachtaí
farantóireachta.  

“Caithfear an t-airgead a fháil i
gciste ééicínt eile – sin no caithfidh
an Chomhairle Contae é a fháil ar
iasacht ón mbanc – airgead a
chaithfear a íoc ar ais,” a deir an t-
urlabhraí.  

Ciarán MacDonald, Joss Moore agus Jason Doherty in éineacht le hIaruachtarán CLG, an Dochtúir Mick Loftus, ag
seoladh Chluichí Ceannais Chorn Sigerson a bheidh á n-óstú ag Ollscoil na hÉireann, Gaillimh i mbliana. 



Coláiste na
bhFiann ag fás
Katie McGreal

THUG an tAire Dinny McGinley
cuairt ar ionad nua Choláiste na bhFi-
ann i nDroim Rí i gContae na Mí le
linn Cúrsa Traenála Cinnireachta ar
an Déardaoin seo caite. 

Labhair sé leis an ngrúpa atá ar an
gcúrsa traenála,  bhuail sé le foireann
lánaimseartha Choláiste na bhFiann
agus bhreathnaigh sé ar an
bhfoirgneamh nua i nDroim Rí a
d’oscail Coláiste na bhFiann go
hoifigiúil le déanaí.

Dúirt sé go raibh sé lánsásta an slua
a fheiceáil agus síleann sé má
leanann na cinnirí ar aghaidh ag lab-
hairt Ghaeilge nach mbeidh fadhb ar
bith ag an rialtas spriocanna an
Phlean 20 Bliain don Ghaeilge a
bhaint amach.  

Bhí thart ar 250 dalta, idir 16 agus
21 bliain d’aois, ar an gcúrsa agus
déanfaidh 60 eile an cúrsa céanna i
mí an Mhárta ionas gur féidir leo
obair chinnireachta a dhéanamh go
deonach sna coláistí samhraidh a
eagraíonn Coláiste na bhFiann gach
samhradh. Níl costas ag baint leis an
gcúrsa ach caithfidh tú a bheith i
d’iar-scoláire ar dhá chúrsa de chuid
Choláiste na bhFiann roimh ré. 

Cúrsa ceithre lá atá ann agus bíonn
leachtaí acu chuile lá le bainisteoirí
na gcúrsaí samhraidh. Foghlaimíonn
siad faoi ghramadach na Gaeilge agus
na botúin choitianta a dhéanann
daoine, chomh maith le tréith deá-
chinnireachta, na dualgais a bheidh
acu ar na cúrsaí agus conas déileáil le
cásanna áirithe nuair a tharlaíonn
siad.  

Tá thart ar 100 duine breise ar na
cúrsaí traenála seo i mbliana seachas
mar a bhí ann anuraidh 

An samhradh seo romhainn, beidh
cúrsa laethúil nua do dhaltaí bun-
scoile ó rang a ceathair go rang a sé ar
siúl san fhoirgneamh seo chomh
maith leis na cúrsaí eile uilig a chuire-
ann Coláiste na bhFiann ar siúl i Ros
Muc sa Ghaillimh, i Ráth Cairn i gCo.
na Mí, i gContae Shligigh agus i
mBaile an Sceilg agus i gCill Áirne i
gCiarraí. 

Tá tuilleadh eolais faoi chúrsaí
Choláiste na bhFiann ar fáil ar an
suíomh www.colaistenabhfiann.ie.

na soláthraithe cúram leanaí, foire-
ann, tuismitheoirí agus an pobal i
gcoitinne nuair a bheidh siad ag
déileáil le héigeandáil. Tá gach gné ó
aithint rioscaí go dtí forbairt ar
phlean ullmhachta éigeandála clú-
daithe ann.  Tá an plean agus na pós-
taeir a théann leis, dátheangach agus
cuirfidh an Coiste Cúram Leanaí
neart ceardlanna ar siúl chun an
plean a phlé agus le cabhair a thab-
hairt d’éinne atá á iarraidh, i mBéarla
agus Gaeilge.  “Táimid ag siúl le go
mbeadh an plean seo in úsáid i
ngach áit cúram leanaí ar fud na
tíre,” a deir Rosario Ní Shúilleabháin
ó Choiste Cúram Leanaí Chontae
agus Chathair na Gaillimhe.

Tá an plean ar fáil ar shuíomh
Choiste Cúram Leanaí Chontae agus
Chathair na Gaillimhe, www.galway-
childcare.com, nó is féidir dul i
dteagmháil leis an gCoiste Cúram
Leanaí i do cheantar agus teacht air
sa bhealach sin. 

Éigse an Spidéil
2012
Katie McGreal

TOSÓIDH Éigse an Spidéil 2012 inniu
le Taispeántas Ealaíne le Grúpa
Ealaíontóirí Chois Fharraige i
gCeardlann an Spidéil.  Beidh an
taispeántas ar siúl le linn na féile ar
fad, go dtí an Domhnach seo, 26
Feabhra.  Osclófar an fhéile go
hoifigiúil amárach agus beidh ceol-
choirm ann ó amhránaithe sean-nóis
óga an Gaelacadaimh sa Spidéal mar
aon le ‘Siamsóirí an Acadaimh’,
grúpa ceoltóirí ó Acadamh na
hOllscolaíochta Gaeilge.

Beidh oíche de chumadóirí ar siúl

ar an Aoine sa Tobar sa Spidéal ó 8in
agus tá fáilte roimh chumadóir ar
bith atá ag iarraidh píosa filíochta nó
scríbhneoireachta a léamh amach nó
amhrán a chum siad féin a chasadh.
Beidh an cumadóir amhrán,
Fearghal Ó Béarra, ina aoi speisialta
ar an oíche.  

Beidh Ceolchoirm Mhór na hÉigse
ar siúl ar an Satharn in Óstán na
Páirce. Seinnfidh an veidhleadóir,
Tommy Peoples, an boscadóir
clúiteach, Dermot Byrne agus an
cláirseoir Floriane Blancke ag an
ócáid agus beidh an damhsóir sean-
nóis, Seosamh Ó Neachtain ina aoi-
dhamhsóir ar an oíche. 

Cuirtear deireadh leis an Éigse ar
an Domhnach le Siúlóid na hÉigse le
treoraí i gcomharsanacht an Spidéil
ag meán lae agus ina dhiaidh sin,
bronnfar Gradaim Aitheantais na
hÉigse ar ealaíontóirí a bhfuil ard-
cháil agus aitheantas bainte amach

acu mar gheall ar fheabhas a dtal-
lann amhránaíochta sean-nóis agus
ceoil. Tá tuilleadh eolais faoin Éigse
ar fáil ó Dheirdre Nic Chonaonaigh ar
091-553124. 

Liatroim
Fear as
Muineachán
ceaptha i mbun
Gaeilge i gCo.
Liatroma 
Anton Mac Cába

TÁ sé mar cúram ar fhear as
Muineachán an Ghaeilge a chur

chun cinn i gCo Liatroma. 
Tá Seán Ó Murchadha ag feidhmiú

mar oifigeach Gaeilge sa chontae, é
go hoifigiúil ina leasoifigeach
Gaeilge. Tá Gaeilge ar dhá thaobh an
teaghlaigh aige. Thóg a mháthair le
Gaeilge é ar Bhaile Mhuineacháin.
Bhí sise dílis don Ghaeilge, i ndiaidh
di scoláireacht a fháil le sé mhí a
chaitheamh i Mín a’ Chladaigh. Ní
raibh Gaeilge ag a athair: ach bhíodh
athair s’aige, as ar ainmníodh Ó Mur-
chadha, ina thimire leis an Chon-
radh ag tráth amháin.

Fuair Ó Murchadha a chuid
oideachais sa ré barbartha sula raibh
Gaeloideachas ar fáil i Muineachán.
Bhí sé ar Choláiste Naomh Mhic
Chairthinn, Muineachán, ansin ar
Ollscoil Náisiúnta na hÉireann, Gal-
limh. Anois agus é i Liatroim, tá
áthas air faoin bhorradh faoin teanga
sa chontae. 

“Beidh cúpla áit ag cur isteach ar
Ghlór na nGael,” ar seisean. “Is féidir
feabhas a chur ar rudaí. Ach tá an
Chomhairle Contae báúil, iad toil-
teanach an Ghaeilge a chur chun
cinn.”  

Spreagann an Chomhairle an
fhoireann chun úsáid a bhaint as an
Ghaeilge. (Thug mé sin faoi deara
nuair a bhí mé ag cuartú an Mur-
chadhach: d’fhreagair bean sa
Chomhairle an fón i nGaeilge – sula
raibh seans agam focal a rá). Tugann
sé ard-mholadh as sin do Sheán Ó
Suilleabháin, iar-leabharlannaí Con-
tae agus iaroifigeach Gaeilge. 

Dé hAoine an 25ú lá den mhí seo
ag a cúig i Leabharlann an Chluainín,
seolfear Seachtain na Gaeilge. Leis
sin freisin, fágfar slán le Seán Ó Suil-
leabháin, a d’éirigh as an obair an
mhí seo caite.

Is féidir dul i dteangmháil le Seán
Ó Murchadha ag 071 9645563 nó ag
somurchadha@leitrimcoco.ie

Réiteach Cúirte in Albain ach gan
airgead ag creidiúnaithe Chonamara  
Máirtín Ó Catháin

FANANN smionagar an chomhlach-
ta feilméireachta bradán, Gaelic
Seafoods, a chlis in iarthar Chona-
mara deich mbliana go ham seo sna
Cúirteanna i gcónaí.  

Tá an leachtaitheoir ag plé le dri-
oball an scéil san Ard-Chúirt in
Éirinn go fóill.  Thángthas ar
réiteach sna Cúirteanna in Albain le
scaitheamh anuas ar chás eile a
bhain le cliseadh an chomhlachta.  

Ina dhiaidh sin féin, is cosúil nach
bhfaighidh na creidiúnaíthe aon
bhlas ar ais sa deireadh thiar. 

“Sa deireadh fuair muid an oiread
as an socrú agus a d’íoc costaisí dlí,”
arsa Dermot Sparrow as Cill Dara.  

Seisean a chuir an t-airgead ar fáil
le dhul in éadan an chomhlachta
EWOS in Albain, sin iad an dream a
chuir an bheatha ar fáil leis na
bradáin a bheathú in iarthar Chona-
mara ar feadh roinnt blianta.  

Ba é an cás a cuireadh os comhair

na Cúirte ná go raibh an bheatha sin
lochtach agus gurbh shin an
cionsiocair le bás cuimse bradán.
Throid EWOS an cás. 

Bhí cliseadh Gaelic Seafoods agus
cailliúint trí scór post – idir lánaim-
seatha, páirtaimseartha agus
séasúrach – in iarthar Chonamara
ina chor cinniúnach i dtionscail na
mbradán ar an gcósta thiar.  

Bhí ionaid ag an gcomhlacht i
Leitir Mealláin, i gCarna, ar an Sraith
Salach agus i Rinn Mhaoile.  

Is é ainm an fhir gnó as Albain,
Stuart Bailie – an stiúrthóir bain-
istíochta - ba mhó a bhí luaite le
Gaelic Seafoods, cé go raibh infheis-
teoirí eile ann chomh maith.  Bhío-
dar ag cuir cúpla míle tonna bradán
sa mbliain ar an margadh in iarthar
Chonamara an uair ab fhearr a raibh
ag éirí leo. 

Tá Dermot Sparrow i mbun comh-
lacht tréadliachta i gCill Dara agus
chuir seisean seirbhís ar fáil do Gael-
ic Seafoods; bhí sé ar dhuine de na

creidiúnaithe.  Seisean a chuir tús
leis an iarracht go gcuirfí cás in
aghaidh an chomhlachta EWOS, ar
an mbun go raibh an bheatha
bradán a chuireadar ar fáil eas-
namhach.  

“Bhí scéalta scanrúla faoi ghalar
na mbó mire ag dul thart i lár na
1990aidí,” arsa Dermot Sparrow,
“agus bhain EWOS an fhuil ainmhí
as an mbeatha bradán.  Ach, is é
nádúr an bhradáin go dteastaíonn
an cineál sin téagair uaidh sa mbeat-
ha”.  

Dúirt Sparrow gurbh é an t-eas-
namh sin an tiocair bháis a bhí ag na
mílte bradán agus gurbh shin ceann
de na cúiseanna go ndeachaigh
Gaelic Seafoods go tóin poill. 

Dúirt Dermot Sparrow go bhfuar-
thas amach théis tamaill nach raibh
árachas ag comhlacht EWOS ar a
gcuid táirgí agus go mba faoi scáth
rialtas na hIorua a bhíodar ag obair.  

“Is deacair a dhul in éadan Stáit ar
bith sna Cúirteanna,” arsa Sparrow.

“Tá na daoine, na hachmhainní
agus an t-airgead acu.  Sa deireadh
rinneadh socrú.  Níor ghlan sé fiacha
ar bith ach d’íoc sé muide as
gníomhaíocht dli”, a deir Dermot
Sparrow. 

Dúirt an leachtaithóir, David
Mehigan, as an Droichead Nua nach
bhféadfaí aon fhigiúirí a thabhairt
faoin socrú a rinneadh sa gCúirt in
Albain. 

“Sin coinníoll atá leis” a deir sé.
Dúirt David Mehigan go mbaineann
an cás ArdChúirte le airgead a fuar-
thas ar iasc a díoladh as cliabháin
Gaelic Seafoods agus go bhfuil “éil-
imh éagsúla ar an airgead sin”.  Níl a
fhios go barainneach cén uair a éist-
fear an cás sin san ArdChúirt in
Éirinn. 

I Marta 2002 a chlis ar Gaelic
Seafoods.  Bhí na milliúin amuigh
orthu agus bhí cúpla scór comhlacht
agus lucht seirbhíse thíos leis.  Is
cosúil gur mar sin a fhanfaidh a
bhformhór.  `

Na ceoltóirí, Dermot Byrne agus Floriane Blanke a bheidh ag casadh ag Ceol-
choirm Mhór na hÉigse in Óstán na Páirce ar an Satharn seo. 

An bhfuil an
Gael-Fachtóir
agat? 
EAGRÓIDH Feachtas Óg-Ghluaiseacht
na Gaeilge an seó tallainne, ‘An Gael-
Fachtóir’, ar an Déardaoin, 8 Márta i
halla Fhoras na Gaeilge ar Chearnóg
Mhuirfean ag 6in.  

Cuirtear fáilte roimh aon scil ar
leith, damhsa, aisteoireacht, ceol,

amhránaíocht nó rud ar bith atá oiriú-
nach don ardán fad is a úsáidtear
Gaeilge amháin má tá caint nó liricí i
gceist. Tugann an seó deis do Ghaeil
óga, ó 12 go 18 bliain d’aois, a scilean-
na agus a mbuanna a thaispeáint ar an
ardán. Beidh trí dhuais ar fáil, duais de
€300, €200 agus €100. 

“Bíonn go leor imeachtaí do lucht
an Bhéarla ar siúl,” a deir Ursula Ní
Shionnain ó Fheachtas, “agus bhío-
mar ag iarraidh imeacht éigin a chur ar
siúl do lucht na Gaeilge.”

Le cur isteach ar an gcomórtas, seol

foirm iarratais chuig Feachtas Óg-
Ghluaiseacht na Gaeilge, 10 Sráid na
Mainistreach, Baile Átha Cliath 1.
Mura bhfuil ceann ar fáil i do scoil,
seol ríomhphost chuig Ursula ag ursu-
la.feachtas@gmail.com agus cuirfidh
sí ceann ar fáil duit. 

Tá costas €5 ar gach iarratas agus is
é spriocdháta na n-iarratais ná an
Aoine, 2 Márta 2012.

Tá sé á eagrú mar chuid d’imeachtaí
atá á reáchtáil do Sheachtain na
Gaeilge, a bheidh ar siúl ó 5 – 17 Márta i
mbliana.

Bewley’s @ 6!
BEIDH tráthnóna siamsaíochta agus
ceoil ar siúl in Amharclann Caifé Bew-
leys ar Shráid Grafton ar an Máirt, 13
Márta ón 6in.  Beidh meascán
d’amhráin agus agus de cheoil as
Éirinn agus Albain ann. Seinnfidh
Doimnic Mac Giolla Bhríde agus Grio-
gair Labhruidh neart amhrán óna
ndlúthdhiosca ‘Guaillibh a’Chéile’. 

Tá costas €5 air agus caithfidh tú
spás a chur in áirithe trí dhul i
dteagmháil le Niamh ó Ghael Linn ar
087 2547574 nó niamh@gael-linn.ie.

Ceardlann 
ar Chiorcaid
Leictreacha 
TÁ Comhluadar agus Cumann na nIn-
nealtóirí ag cur ceardlainne idirgh-
níomhach ar siúl ina bhfoghlaimeoidh
páistí conas ciorcaid leictreacha a oibri
trí cinn a thógáil le soilse LED, cadhn-
ra agus dhá chineál taois – ceann
seoltach agus ceann inslithe – atá
cosúil le PlayDoh. Beidh dhá sheisiún
ar siúl ar an Satharn seo chugainn, 3
Márta, ceann ag 12in agus ceann eile
ag 1in i gCeannáras Chumann na nIn-
nealtóirí, 22 Bóthar Chluaidh i mBaile
Átha Cliath.  Tá an imeacht seo á
reáchtáil mar chuid de Sheachtain na
nInnealtóirí atá ag tosú ar an Luan seo
chugainn, 27 Feabhra ar feadh seach-
taine. Tabharfaidh sé deis do theagh-
laigh freastal ar na himeachtaí eile atá
ar siúl i gCeannáras Cumann na nIn-
nealtóirí.  Ceardlann dátheangach
saor in aisce í seo atá oiriúnach do
pháistí bunscoile a hocht go dtí 11 bli-
ain d’aois.  Tá tuilleadh eolais ar fáil ó
Nicole ar 01 4789191

Oíche Ghaelach
i gCeatharlach 
CUIRFEAR fáilte roimh gach duine ag
oíche shóisialta trí Ghaeilge, SULT, a
bheidh ar siúl amárach, Déardaoin, 23

Feabhra  i dTeach Dolmain i gCeathar-
lach ag 9in. Bíonn an oíche sóisialta
seo ar siúl an Déardaoin deireanach de
gach mí.  Deis í do dhaoine ar mhian
leo an Ghaeilge a labhairt go sóisialta
agus bualadh le cainteoirí Gaeilge eile.
Tugann sé deis d’fhoghlaimeoirí
Gaeilge an Ghaeilge atá acu a chleach-
tadh freisin.  

Go hiondúil, bíonn slua de dheich-
niúr nó níos mó i láthair agus uairean-
ta téann siad suas staighre i gcomhair
seisiúin cheoil. Bíonn siad ina suí ag
an mbord Gaeilge, díreach taobh
istigh den doras tosaigh sa teach táb-
hairne. 

BÁC

Club an
Chonartha
le hoscailt
níos
luaithe
BEIDH Gaeil Dhuibhlinne, a
bhfuil fonn orthu agus comhlu-
adar Gaelach uatha, ábalta dul
chuig Club an Chonartha níos
luaithe anois.  Beidh an Club ag
oscailt na ndoirse ag a 6 a chlog
sa tráthnóna, 4 lá sa tseachtain
as seo amach. Go dtí seo ní
osclaíodh an Club go dtí 8:00.

Beidh an Club oscailte ag a 6
gach Máirt, Céadaoin, Déar-
daoin agus Aoine chun freastal
ar ár gcuairteoirí, go háirithe ar
foghlaimeoirí  Gaeilge  a bhíonn
ag freastal ar na ranganna thuas
staighre i bPríomh-Áras Chon-
radh na Gaeilge.

Bíonn Ranganna ar bun ag an
Chonradh óna seacht a chlog ar
aghaidh  Tá Club Chonradh na
Gaeilge le fáil ag 6 Sr.
Fhearchair, B. Á. C. 2. agus ar
líne ag AnClub.ie.

Siollabas Nua Gaeilge don Tríú Bliain
Ollscoile seolta i gColáiste Phádraig
Meadhbh Ní Eadhra

Seoladh an tríú céim de thion-
scadal náisiúnta siollabais don
Ghaeilge ar an tríú leibhéal i
gColáiste Phádraig, an tseachtain
seo caite. Ba í Neasa Ní Chinnéide,
saineolaí ar an ilteangachas agus
iar-Chathaoirleach an Bhiúró Eor-
paigh do Theangacha Neamhfhor-
leathana, a sheol an siollabhas nua.

Is iad an Mheitheal um Theagasc
na Gaeilge ar an Tríú Leibhéal,
grúpa atá comhdhéanta d’ion-
adaithe ó na Ranna Gaeilge in
ollscoileanna, i gcoláistí oideachais
agus in institiúidí eile tríú leibhéal
thuaidh agus theas, atá i mbun an
tionscadail seo. Tá tacaíocht á fháil
acu ó Fhoras na Gaeilge. 

Tá fiche coláiste ar fad ran-
npháirteach sa Mheitheal, a
bunaíodh sa bhliain 2008, agus tá
an tOllamh Máirín Nic Eoin ó Roinn
na Gaeilge, Coláiste Phádraig,

Droim Conrach agus an Dr. John
Walsh ó Roinn na Gaeilge, Ollscoil
na hÉireann, Gaillimh, ina gComh-
stiúrthóirí ar an tionscadal.    

Agus Siollabas Nua an Tríú Bliain
á sheoladh ag Neasa Ní Chinnéide,
mhol sí obair na Meithle go hard, ag
díriú go háirithe ar an earraíocht a
baineadh as an bhFráma  Tagartha
Eorpach, agus an tsamhlaíocht agus
an chruthaitheacht a bhain leis an
ábhar teagaisc ilmheáin a ghabhann
leis an Siollabas. Ghabh an Bainis-
teoir Tionscadail, Ailín Ní
Chonchúir, buíochas le gach uile
dhuine a bhí rannpháirteach san
obair, go háirithe an Mheitheal Siol-
labais, grúpa lárnach saineolaithe
teanga agus teangeolaíochta. 

In aitheasc a thug an tUasal Seán
Ó Coinn, Leasphríomhfheidhmean-
nach Fhoras na Gaeilge, luaigh sé an
tábhacht ar leith a bhain le gné an
chomhoibrithe idir-institiúidigh
den tionscadal. 

Agus clabhsúr á chur aige leis an
ócáid fhoirmiúil, mhaígh an Dr.
John Walsh go bhfuil sé i gceist
struchtúr na Meithle a choinneáil
mar áis náisiúnta ardoideachais
chun tionscnaimh eile teagaisc agus
taighde a fhorbairt san am atá
amach romhainn.  

Go leictreonach atá an Siollabas
foilsithe, agus tá sé ar fáil ar
shuíomh gréasáin an Tionscadail,
www.teagascnagaeilge.ie, suíomh
atá á riaradh ag an Dr Caoimhín Ó
Dónaill in Ollscoil Uladh. 

Tá teacht ar an suíomh ar an Siol-
labas féin; ar ábhar samplach a
léiríonn prionsabail an tSiollabais
agus conas na prionsabail sin a chur
i bhfeidhm sa seomra ranga; ar an
bhfillteán foghlama do mhic léinn
atá mar chuid lárnach den Siollabas;
ar liosta acmhainní tacaíochta don
mhac léinn; agus ar chuntas ar chúl-
ra agus ar stair an Tionscadail a
bhfuil an Siollabas mar thoradh air.

An Dr John Walsh, Ollscoil na hÉireann, Gaillimh, an tOllamh Máirín Nic Eoin, Coláiste Phádraig, Droim Conrach,
Seán Ó Cuinn, Leas-phríomhfheidhmeannach Fhoras na Gaeilge, Seosamh Ó Coinne,Clárbhainisteoir Oideachais
Fhoras na Gaeilge; an Dr Caoimhín Ó Dónaill, Ollscoil Uladh, Ailín Ní Chonchúir, Bainisteoir Tionscadail na Meithle
um Theagasc na Gaeilge ar an Tríú Leibhéal, Neasa Ní Chinnéide ag seoladh Siollabas Nua don Ghaeilge an Tríú Bliain
i gColáiste Phádraig, Droim Conrach i mBaile Átha Cliath, an tseachtain seo caite. 

Lydia Bowers agus Aoife Hannon ag seoladh Rás UCD, an rás dátheangach 5
chiliméadar i gColáiste Ollscoile Bhaile Átha Cliath a bheidh ar siúl amárach,
Déardaoin, 23 Feabhra ag 12in. Tá tuilleadh eolais ar fáil ó www.ucd.ie/rasucd. 



Scéalta Chorca 
Dhuibhne 
Breandán Mac Gearailt 

Scoil Cheoil an
Earraigh
MÁ bhí an tEarrach crua, ceathach,
uaireanta gaofar, níor chuir sé
isteach olc ná maith ar Scoil Cheoil
an Earraigh a lean ar feadh cuig lá
agus cuig oíche in iarthar Duibh-
neach. Bhí an ait plódaithe. Ba é
Máirtín Tom Sheainín Mac Donncha,
ó Raidio na Gaeltachta, an sáramhrá-
naí, a sheol an Fhéile, oíche Dé
Céadaoin.

Le linn plé ar amhráin agus ceol,
moladh scríobh go dtí na húdarais
chuí ag meabhrú dhóibh gur cheart
féachaint chuige go mbeadh am ar
fáil sna bunscoileanna agus sna
meanscoileanna le ceol agus
amhráin dhúchasacha a chleach-
tadh. Mheas Lia Ní Riada gur rud
maith é daoine óga agus a dtuistí a
bheith ag na seisiúin amhránaíochta
le chéile. Dúradh leis gur chabhair
mhór go leor dos na hamhráin sean-
nóis cur le líofacht agus foclóireacht,
fiú dóibh siúd a saolaíodh sa
Ghaeltacht. Dúradh chomh maith

gur cheart feidhm a bhaint as an
idirlíon le hamhráin a mhúineadh.
Ba choir aAn t-amhrán ar fad a bhei-
th ar fáil, ach go gcanfadh amhránaí
aitheanta sean-nóis véarsa amháin
agus amhránaí  eile véarsa eile.
Bheadh an fonn cruinn ceart agus na
focail ar fáil gan dua cibé acu ag
seisiún foghlama nó sa bhaile.
Measadh leis go mba cheart béim a
chur ar amhráin grinn do dhaoine
óga. 

Ceol Mhuiris Uí
Mháirtín 
“SIAR san aois seo caite, le linn ré na
hallaí rince aitiúla, bhí an-theist ar
Mhuiris Ó Máirtín ós na
Ráthíneacha i bParóiste  Fionn Trá,”
arsa Breandán Feiritéar a labhair fén
Máirtíneach, a mheon agus a chuid
ceoil. Sheinn Breandán giotaí ceoil
agus  agallaimh a dhein Muiris le

Raidio na Gaeltachta sa bhliain 1975
agus thaispáin sé pictiúirí de
Mhuiris, dá mhuintir agus dá
chomharsain. 

Le linn na cainte, tugadh le fios go
raibh an bosca ceoil a bhí ag Máirtín
ag an bhfear ceoil agus amhrán, Bre-
andán Ó Beaglaoich. Is ó fhear ó
Chontae an Chláir a fuair Breandán
an bosca. Bhí rian a cheirde ar an
mbosca, mar sin bhí go leor
deisiúchán i gceist. Dúirt comharsa,
Peig Ní Chíobháin-Uí Dhúill, go mba
dhuine an-séimh é Muiris. 

“Ní raibh aon talamh acu agus is
minic a raghadh Muiris amach ar an
lantán ag seinnt a bhosca nuair a
bhíodh na feirmeoirí go léir bruidiúil
ag sábháilt fhéir nó fiú ag baint na
bprátaí,” arsa Peig. Chuireadh an
ceol an conach ar chuid acu agus is
chuige sin a bhíodh Muiris ag seinnt.

“Bhí ceol ag gach Máirtíneach, ach
ní raibh nóta ag aon duine den
ndream seo againne,” arsa Bean Uí
Dhúill, a bhí pósta le fear mór ceoil,
Stanley Ó Dúill ó Abha na Scáil, a

fuair bás  blianta ó shin.
Thug Mick O’Connor caint an-

suimiúil faoi cheoltóirí a sheinn an
fheadóg mhór agus bhí giotaí ceoil ar
taifead aige de scata acu.Ar na
ceoltoirí agus amhránaithe a bhi ar a
dtriail bhí muintir Bheaglaoich, Bre-
andán, Séamus agus a gclann. Seo-
ladh dlúthdhiosca de chuid Chorma-
ic Uí Bheaglaoigh ar an Aoine i
dTábhairne Bhríc agus dlúthdhiosca
le Saileog Ní Cheannabháin, ina
bhfuil leagain d’amhráin a bhailigh
Séamus Ennis in Iorras Aithneach.
Bhí a hathair, Peadar, agus a
deartháir ann leis. Chuir Róisín Ní
Mhainín agus Victoria Breathnach
taispeántas taibhseach de rince ar an
sean- nós i láthair agus ar na sluaite
eile ansin bhí Johnny Connolly, Con
Ó Drisceoil, Fódhla Ní Chonchuir,
Cormac Ó Maoldómhnaigh, Daithí
Spróil, atá ag cur faoi i St. Paul Min-
nisota faoi láthair, Mícheál Ó Sé,
Eibhlís Ní Shúilleabháin, Breandán ó
Mathúna, Máire Ní Chéilleachair,
Alan Henderson ó Albain, Páidí
‘Mhárthain’, Mac Gearailt, Tomás
mac Eoin, agus scata Éireannach
eile.  Bhí daoine dall go dtí an neo-
mat deireannach  ar an ‘Aoi Speisial-
ta’,  a bhí le páirt a ghlacadh sa
Choirm Ceoil ar an bhFeothanaigh ar
an Satharn seo caite. B’é Christy
Moore an t-aoi agus bhí sé lán de
cheol agus de chleachta.  

”Tá ‘s agam go raibh Ciarraí
diomúch nuair a bhuaigh Baile Átha
Cliath ortha anuraidh,“ arsa an Bleá
Cliathach Liam O’Connor le teann
grinn, mar bhí sé féin agus a athair,
Mick, sna sála ar Christy Moore. ‘Tá
siad coitianta ag baint díoltais do
Bhleá Cliathaigh bochta. Féach cá
mbuaileadh sa chlár sinne,” ar sé. 

Gan amhras bhí an slua sniogtha
ag Christy, a bhí ar fheabhas.

Bhí Cór Chúil Aodha ann go láidir
agus chanadar ag Aifreann na Féile i
Séipéal an Bhuailtín ar an nDomh-
nach. B’í tuairim na coitiantachta go
raibh idir ranganna ceoil, seisiúin
cheoil, leachtanna agus  coirmeacha
cheoil gan chaim, agus thuill Bre-

andán Ó Beagloich agus Niamh Ni
Bhaoill, na príomh-eagraithe, ard
mholadh. 

Uiscí suaite
LE tamall do sheachtainí bhí go leor
daoine ag cnáimhsean go raibh sé i
gceist ag an gComhairle Contae
dleacht a  chur ar gach duine nó
dream a bhainfeadh úsáid as chéan-
na sa chontae, ag  áireamh liodán do
chéanna i gCorca Dhuibhne agus
Uíbh Ráthach. Bhí scata iascairí agus
daoine nach iad ag cur a gclipí
amach ag cruinniú don gComhairle
Contae mí ó shin.

”Níl fhios agam conas a cuireadh
cosa faoin scéal seo,” arsa urlabhrai
ón gComhairle Contae, “ach níl sé i
gceist ach sa chás go mbeadh daoine
ag dul thar fóir nó ag cruthú fad-
hbanna. Níl sé i gceist aon dleacht ná
cáin a ghearradh ar lucht snáimh,
mar a dúrt, ná ar iascairí. Is léir,” ar
sé, “gur mó cor a chuireann scéal dó
nuair a deirtear gur ráfla é”. 

Slua mór i
láthair don
Scór
BHÍ slua mór i láthair sa Daingean ar
an Aoine seo caite nuair a bhí ócáid
eagraithe in ómós do Chaoimhín Ó
Flannaile atá tar éis scor óna phost
mar oifigeach le Roinn na Mara tar
éis breis agus tríocha bliain. 

Ócáid a  eagraíodh i nganfhios do
Chaoimhín ab ea í. 

Fear ón mbaile is ea an Flannail-
leach ao raibh agus a bhfuil suim
thar meon aige san iascaireacht agus
i dtionscail na hiascaireachta. 

Bhí sé  páirteach i dtionscnaimh
éagsúla ar an mbaile agus cé go raibh
sé ag obair mar oifigeach mara in go
leor calapfort, sa Daingean ba mhó a

Achainí bhád farantóireachta ar an Rialtas
Seán Ó Loingsigh

TÁ Comhairle Contae Chorcaí ag
iarraidh ar Aire na Mara, Simon
Coveny, agus ar an dTaoiseach,
Enda Kenny, maoiniú a chur ar fáil
chun seirbhís farantóireachta Chor-
caigh-Swansea a athsheoladh.

Tá an bád farantóireachta MV
Julia ceangailte le cé i gcathair Chor-
caí ó cuireadh gach seoladh den
tseirbhís ar ceal i dtús mhí na Samh-
na seo caite.

Theip ar iarrachtaí le déanaí
scéim tacaíochta airgeadais don
ngnó farantóireachta a chur le
chéile mar chuid de phróiseas scrú-
daitheoireachta a bhí ar bun maidir
leis an ngrúpa comhlachtaí Fastnet
Line.

Ag cruinniú na seachtaine seo
caite de Chomhairle Contae Chorcaí
léirigh comhairleoirí ana-dhíomá
gur theip ar na hiarrachtaí scéim

réitigh a chur le chéile de bharr
cheist mhaoinithe a cuireadh i leith
Fhiontraíocht Éireann.

Ag cruinniú speisialta de
Chomhairle Contae Chorcaí trí
seachtainí ó shin aontaíodh
€200,000 a chur ar fáil chun an
tseirbhís a shábháil le scéim
tacaíochta airgeadais ina raibh
comhairlí contae agus cathrach
Chorcaí chomh maith le Comhairle
Contae Chiarraí chun €400,000 a
chur ar fáil mar chuid de phacáiste
€1.6 milliún in iomláine.

Bhí sé i gceist go gcuirfeadh forais
sa Bhreatain Bheag €800,000 ar fáil
mar chuid den bpacáiste €1.6 mil-
liún, cé go dtuigtear nach raibh aon
chinnteacht ann go raibh an
maoiniú sin ar fáil.

Ag cruinniú Chomhairle Contae
Chorcaí an tseachtain seo caite,
thug Méara an Chontae, Tim Lom-
bard, le fios gur theip ar a n-iarrach-

taí toisc gur chuir Fiontraíocht Éire-
ann coinníoll ar deireadh leis an
ndeontas €400,000 a bhí le cur ar
fáil acu féin, go gcaithfí
infheistíocht phríobháideach de
€300,000 a dhéanamh mar chuid
den scéim réitigh.

D’iarr comhairleoirí ar an Méara a
oifig d’úsáid chun dul i dteagmháil
leis an Aire Corcaíoch, Simon
Coveney, agus leis an dTaoiseach
chun a gcabhair a lorg maidir leis an
maoiniú stáit.

Dúirt an Méarar go mbeadh teacht
isteach de €30 milliún in aghaidh na
bliana ó ghnó turasóireachta an
bháid farantóireachta do réigiún an
iardheiscirt dá mbeadh an maoiniú
de €400,000 ón stát curtha ar fáil.

Mheas Bainisteoir an Chontae,
Martin Riordan, go raibh sé deacair
scéim réitigh dá leithéid a chur le
chéile tráth go raibh tréimhse scrú-
daitheoireachta ghnó an bháid ag

teacht chun críche. 
Dúirt Martin Riordan go raibh

cuma air go raibh an bád faran-
tóireachta MV Julia le cur ar an mar-
gadh mar chuid de phróiseas
glacadóireachta chomhlachtaí Fast-
net Line, agus gur ag féachaint chun
cinn go 2013 a bhíothas anois chun
seirbhís farantóireachta Chorcaigh-
Swansea a athsheoladh.

Idir an dá linn tá sé fachta amach
gur chuir na húdaráis áitiúla i gCor-
caigh agus i gCiarraí €150,000 ar fáil
le haghaidh chostas scrú-
daitheoireachta chomlachtaí Fast-
net Line a bhí i bhfeighil sheirbhís
farantóireachta Chorcaigh-
Swansea.

Chuir comhairlí contae agus
cathrach Chorcaí €65,000 na
comhairle ar fáil agus thug Comhair-
le Contae Chiarraí le fios gur
thugadar €20,000 le haghaidh an
chostais scrúdaitheoireachta.

Séamus Cosaí Mac Gearailt, Údarás na Gaeltachta, Martina Canty, Fáilte Ireland, Séamus Ó Lúing, Scéim Shóisialta
Tuaithe, Learaí Ó Ciobháin, Mártan Ó Catháin agus Micheál Ó Móráin, Coiste Siúlóidí Chorca Dhuibhne ag seoladh
Siúlóid na Cille, Lúbshiúlóid Náisiúnta i nDún Chaoin ar Lá 'le Gobnait le déanaí. 



Béal Feirste 
Ceiliúradh ar
Robert 
‘Shipboy’
McAdam
MAR chuid d’oíche speisialta atá a
reáchtáil ag an Chultúrlann in
Iarthar Bhéal Feirste chun saol
Robert ‘Shipboy’ McAdam a cheil-
iúradh, déanfar busta de a nochtadh
ansin Déardaoin, 23 Feabhra ag
7:30in. Ar ndóigh, is é Robert ‘Ship-
boy ‘ McAdam duine de na daoine a
bhfuil Cultúrlann McAdam / Ó Fiaich
ainmnithe ina dhiaidh. Ba é an
Cairdinéal Tomás Ó Fiaich an duine
eile.  Bailitheoir lámhscríbhinní agus
foclóirí ab ea McAdam a bhain úsáid
as a shaibhreas chun an ghlúin
dheireanach de lámhscríbhneoirí in
Ultaibh agus i Laighnibh a fhostú
chun saibhreas na Gaeilge a bhailiú.

Gan é, ba lú i bhfad ár n-eolas ar an
Ghaeilge agus ar litríocht agus
béaloideas na Gaeilge. Tá an t-ábhar
a bhailigh a bailitheoirí á choinneáil i
leabharlann an Línéadaigh i mBéal
Feirste i gcónaí – níor foilsíodh an
chuid is mó de riamh. 

Mar chuid den oíche sa Chultúr-
lann, beidh Neil Martin agus Gary
Duffy ag seinm ceoil a chum agus a
bhailigh McAdam agus atá cóirithe
acusan go speisialta don ócáid seo. 

Beidh an t-aisteoir Nollaig Mac
Aoidh ag cur dráma faoi shaol
McAdam ar an ardán agus é bunaithe
ar script atá á ullmhú aige le roinnt
míonna anuas. 

Beidh an tUrr. Jim Strothers agus
Gordon Mc-Coy i láthar leis an nasc a
dhéanamh idir Protastúnaigh agus
an Ghaeilge sa lá atá inniu ann, cean-
gal ábhartha don ócáid seo ar an
ábhar gur Preispitéireach ab ea
McAdam féin.  Cuirfear fíon agus
sólaistí ar fáil.

92 déagóir ar
'Ghaelchúrsaí'
TÁ 92 déagóir tar éis cúrsaí a
dhéanamh le comhlacht nua,
GaelChúrsaí, i mBéal Feirste. Is é

GaelChúrsaí an t-aon chomhlacht
traenála a thugann traenáil do
Ghaeilgeoirí óga trí mhéan na
Gaeilge, dírithe ar phostanna Gaeilge
amháin. Bunaíodh an comhlacht 12
mí ó shin agus tá sé ag cur cúrsaí ar
fáil ó mhí Mheán Fómhair seo caite ó
fuair sé aitheantas ó eagraíochtaí
cáilíochta ar nós City and Guilds,
CCEA agus an ILM.

Is féidir le daltaí cúrsaí i gcúram
leanaí, teicneolaíochta faisnéise
agus cúrsaí A Leibhéal i nGaeilge,
Béarla agus Mata a dhéanamh le
GaelChúrsaí.

Is iardhaltaí de chuid Choláiste
Feirste 95% de na déagóirí atá ag
freastal ar chúrsaí de réir bhu-
naitheoir an chomhlachta, Colma
McKee. Tá McKee an-sásta leis an
méid atá bainte amach ag an gcomh-
lacht go dtí seo. 

“Bronnann muid cáilíochtaí atá
foirstineach don earnáil fostaíochta,
ní cáilíocht ar mhaithe le cáilíocht
atá i gceist.” Tá an-éileamh ar Ghaeil-
geoirí le cáilíocht i gcúram leanaí ach
go háirithe,” ar sise.

Tír Chonaill
Gael Fachtóir
Thír Chonaill
buaite ag na
Duilleoga Óga
BHAIN grúpa ó Ghaoth Dobhair, na
Duilleoga Óga, comórtas Ghael
Fachtóir Thír Chonaill 2012 an
tseachtain seo caite. D'eagraigh Óige
na Gaeltachta an comórtas tallainne
do bhaill chlubanna óige agus bhí sé
ar siúl in Ionad CLG, Na nDúnaibh.

Tháinig Nicola Ní Bhaoill agus
Megan Nic Ruairí as Club Óige Rann
na Feirste sa dara agus sa tríú áit faoi
seach. Beidh an bheirt ghirseach
agus na Duilleoga Óga ag dul ar
aghaidh go dtí Babhta Ceannais
Ghael Fachtóir 2012 i gCill Chiarán, i
gCo. na Gaillimhe, ar 10 Márta. Ba
seo an ceathrú bliain den chomórtas
agus tá méadú mór tagtha air i rith
an ama de réir Óige na Gaeltachta.

Bhí suas le 50 ball páirteach sa
chomórtas - as an Chrannóg, Gaoth
Dobhair, Céim Aniar sna Dúnaibh,
Clubanna Óige Rann na Feirste agus
Páistí Chois Mara i Machaire Rabhar-
taigh. Bhí meascán tallaine ann ar an
lá, idir cheol uirlíse, aithriseoireacht,
drámaíocht, amhránaíocht agus
rince Gaelach. Beidh Gael Fachtóir
Thír Chonaill ar siúl í gCill
Charthaigh in 2013.

Oirialla
Club Óige Nua
in Ard Mhacha
Katie McGreal

THOSAIGH club óige trí Ghaeilge do
dhaltaí meánscoile i gClub Óige
Naomh Oilibhéar Pluincéid ar
Bhóthar Bhaile Mhic Cullach,  Crois
Mhic Lionnáin in Ard Mhacha trí
seachtain íó shin. Bíonn sé ar siúl

bhí sé lonnaithe. Orthu siúd a labhair
bhí Lorcán Ó Cinnéide, Iar-
Phríomhfheidhmeannach
Eagraíocht Iascairí Éireann. Mhol
Lorcán an Flannaileach as a
dhúthracht ar son an chirt agus iad
siúd uile a bhí bainteach leis an ias-
caireacht, go mór mhór an gnáthias-
caire. “Níor bhuail sé an chairt riamh
le giodam ná le mórchúis, ach bhí sé
coitianta ag iarraidh bheith praiti-
ciúil, tuisceanach, ciallmhar. Braith-
fidh an tionscail uathu é,” arsa an
Cinnéideach. 

Ar an Satharn seo chugainn beidh
ócáid ‘rúnda’ eile ann nuair a bheidh
fear eile de shlua na mara, an Ceann-
fort Brian Ó Fearghail, ag fágaint slán
lenaa dhualgais i Roinn na Mara . Tá
roinnt mhaith blianta caite ag Brian
mar Mháistir Cuain sa Daingean thar
cheann na Roinne. Tá iascairí agus
daoine eile eaglach go bhféadfaí
Cuan an Daingin a fhágaint gan Mái-
stir Cuain de thoradh na gciorraithe
éagsúla agus go mbeadh tionchar
uafásach ag aon mhoill ar thionscail
na hiascaireachta ar an mbaile. 

Dúirt foinse áirithe leis an gcolún
seo  gur mheas sé ná fágfaí aon
chuan gan Máistir Cuain mar go
bhfuil stádas Cuan Iascaireachta Gnó
ag an gcuan, le deich mbliana. 

”Gheobhaimid amach go luath,”
arsa duine acu siúd atá amhrasach.

Siúlóid thar
barr
D’ÉIRIGH thar barr leis na siúlóidí a
bhí eagraithe Dé Sathairn agus Dé
Domhnaigh seo caite ag Colm Ó
Bambaire ón nDaingean. B’iad Cnoc
Bhreánainn, Cosán na Naomh, sli-
abh an Iolair agus Cnoc an Chairn a
bhí ar an liosta crua agus
saoráideach. Bhí a siúlóid féin ag
Coiste Siúlóidí Abha na Scáil. Cruach
Mharthain agus as san soir barr na
gcnoc go dtí an mBuailtín a bhi a
dtriall. Bhí daoine ón gceantar á
dtionlacan. 

Scéalta Mhúscraí 
Seán Ó Loingsigh

€150 míle i 
ndeontais ealaíon
le bronnadh ag
Comhairle 
Chontae Chorcaí
TÁ luach €150,000 de dheontais
fógartha ag Comhairle Contae Chor-
caí maidir le tionscadail agus ionaid
ealaíon i gContae Chorcaí,
eagraíochtaí cultúrtha i nGaeltacht
Chorcaí ina measc.

Tá deontas €3,000 le cur ar fail ag
an gComhairle Contae d’Ionad
Cultúrtha Bhaile Bhuirne chun céim
a trí dá dtionscadal cartlainne Tais-
cem a chur chun cinn.

Tabharfar €1,000 do choiste
Spraoi na Laoi i mBéal Átha an
Ghaorthaidh chun ealaíontóirí
áitiúla i gceantar Bhéal Átha an
Ghaorthaidh a thabhairt le chéile
mar chuid d’imeacht phobail.

Cuirfear deontas €800 ar fáil don
eagraíocht Aisling Gheal atá ag
múineadh na n-amhrán dúchasach
do dhaltaí scoile i nGaeltacht
Mhúscraí.

Tá deontas €2,000 á chur ar fáil
don ngrúpa Ealaíontóirí Mhúscraí dá
dtaispeántais i mbliana, agus chun
turais agus ceardlanna ealaíne a
reáchtáil do dhaltaí scoile.

Tá €1,500 le tabhairt d’Fhéile
Idirnáisiúnta Scéalaíochta na bliana
seo ar Chliara, agus cuirfear €2,500
ar fáil do lucht eagraithe Aonach Vei-
dhleadóireacht Dhún na Séad a bhei-
dh ag ceiliúradh an 20ú féile ansan i
mbliana. Is i Maigh Chromtha a bhei-
dh Fleadh Ceoil Chorcaí i mbliana,
agus tá deontas míle euro á chur ar
fáil ag Comhairle Contae Chorcaí do
lucht eagraithe na fleadh, craobh
Chomhaltas Ceoltóirí Éireann,
Achadh Fhíonach.

Tá deontas €1,500 le cur ar fáil don

gcomhlacht West Cork Music Limited
a eagraíonn tionól bliantúil ceoil
Máistrí an Traidisiúin i mBeanntraí.

Tugadh le fios i dtuarascáil a
cuireadh faoi bhráid chruinniú na
seachtaine seo caite de Chomhairle
Contae Chorcaí go b

hfuil an méid airgid atá curtha ar
fáil ag an gComhairle i mbliana do
dheontais ealaíon 4% níos ísle ná
dáileadh na ndeontas céanna anu-
raidh.

Feachtas in
aghaidh táillí tí
i Múscraí
TÁ feachtas curtha ar bun i gceantar
Mhúscraí chun cur in aghaidh na
dtáillí tí agus uisce chomh maith le
chlárú na ndabhchanna séarachais.

Ag cruinniú poiblí i Maigh
Chromtha an tseachtain seo caite,
cuireadh coiste stiúrtha ar bun
chun feachtas forleathan in aghaidh
na dtáillí d’eagrú i gceantar
Mhúscraí.

D’fhreastail 120 duine ar an gcru-
inniú in Óstán an Chaisleáin a bhí
eagraithe ag craobh Corcaíoch den
eagraíocht náisiúnta ‘Campaign
Against Household and Water
Taxes’. Bhí sé le rá ag an lucht
eagraithe leis an slua mura gcláródh
go leor daoine dos na táillí tí roimh
an spriocdháta den 31 Márta nach
mbeifí in ann an líon san daoine a
thabhairt os comhair cúirte.

Bhí sé le rá ag a lán acu san i
measc an tslua go raibh eagla ar
dhaoine go gcuirfí an dlí orthu mura
gcláróidís, agus go bhfuil gá le
hagóid láidir náisiúnta in aghaidh
na dtáillí, nó cánacha mar atá lucht
an fheachtais a thabhairt orthu.

Tá Lá ’le Pádraig mar sprioc ag
lucht eagraithe an fheachtais chun
a léiriú don Rialtas nach bhfuil
mórchuid an phobail toilteanach
clárú le haghaidh íocaíocht na
dtáillí.

Derry Ó Duinnín, leaschathaoirleach Chraobh Bhaile Bhuirne de Chonradh na Gaeilge i ndiaidh a gcruinniú bliantúil
le déanaí leis an gCisteoir, Seán De Búrca, an tOifigeach Caidrimh Poiblí, Liath Ní Riada, an Rúnaí, Bernice Uí Aodha
agus an Cathaoirleach, Domhnall Ó Loingsigh. 

gach Aoine ag 7.30in agus cuirtear
fáilte roimh chách.  

Bíonn imeachtaí spóirt, cultúrtha
agus ealaíonta ar siúl, chomh maith
le cluichí boird agus cócaireacht. Tá
lucht an Chlub Óige ag smaoineamh
ar pháirt a ghlacadh i Rith 2012 a
rachaidh trí Bhaile Ard Mhacha ar an
10 Márta. 

Cuirtear fáilte roimh éinne idir 11
agus 16 bliain d’aois atá ag iarraidh

feabhais a chur ar a chuid Gaeilge
labhartha agus deis a fháil í a
chleachtadh. 

Tá an Club Óige á chur ar fáil ag
ÓGRAS Oirialla, craobh d'Ógras
Chonradh na Gaeilge. Is comhfhion-
tar an Club idir Gaeltacht Oirdheis-
ceart Ulaidh agus Club Óige Naomh
Oilibhéar Pluincéid.

Tá tuilleadh eolais ar fáil ó Thó-
mas ar 087 2483098

‘Scriosfaidh feirm
Ghaoithe an Ghaeilge
sa Ghaeltacht Láir’ 
Anton Mac Cába

DAR le hagóideoirí, scriosfadh
feirm ghaoithe sa Ghaeltacht Láir
an Ghaeilge sa cheantar. Tá an
Bord Pleanála anois ag plé
achomhairc ar fheirm ghaoithe ar
an Srath Buí agus trí bhaile fear-
ann eile, soir ó thuaidh ó na
Gleannta. 

Thug Comhairle Contae Dhún
na nGall cead pleanála don fhor-
bairt. Tá sé beartaithe 25 tuirbín,
iad 99 méadar (324.9 troigh) in
airde, a bheith san fheirm. Beidh
an fheirm thar limistéar 38.2
heicteár (94 acra).

Tá naonúr agóidí ann. Shínigh
252 de bhunaidh na háite agóid
Ghrúpa Caomhnaithe Ghaoth
Beara. 

Tá an Ghaeilge ar na
príomhchúiseanna agóide aige
seo: “Táimid den bharúil go
scriosfaí, go huile go hiomlán, an
cheantar Gaeltachta thart ar na
Gleanntaí mar thoradh carnach ag
na bhfeirmeacha gaoithe sa chean-
tar.” 

Tá ábhair eile ann: “Chuirfeadh
an moladh seo sláinte na ndaoine
seo (atá ina gcónaí sa cheantar) i
mbaol, dhéanfadh sé damáiste
don timpeallacht, bhainfeadh de

luach réadmhaoine agus scrios-
fadh an ceantar seo ó thaobh na
turasóireachta.” 

Dar leis an ghrúpa go mbeadh
an obair a déanfaí le móin agus
carraig a aistriú ina ábhar truail-
lithe.  Is é Straboy Wind Energy, a
bhfuil seoladh i mBaile Átha Cliath
aige, atá ag cur isteach ar an chead
pleanála. Is iad stiúrthóirí an
chomhlachta ná John Ward agus
Liam Shanahan a bhfuil seoltaí i
mBaile Átha Cliath acu: agus Sean
Doyle, a bhfuil seoladh i Lann
Léire, Co. Lú, aige. 

Tá an triúr ina stiúrthóirí ar roin-
nt comhlachtaí a bhaineann le
fuinnimh gaoithe. Tá Doyle ina
stiúrthóir ar roinnt comhlachtaí
dramhaíola chomh maith. 

Is iad scairshealbhóirí na comh-
lachta ná Ward; Conal Shovlin,
gníomhaí pobail as Ard na Rátha
atá ina stiúrthóir ar cheithre
chomhlacht eile a bhaineann le
fuinneamh gaoithe; agus Renewco
Energy, comhlacht fuinnimh a
bhfuil seoladh i mBaile Átha Cliath
aige. 

Ní fios cé chomh fada go dtab-
harfaidh an Bord breithiúnas. Trí
bliain ó shin dhiúltaigh sé
d’fheirm mhór gaoithe eile sa
cheantar.

Cosc ar iascaireacht bradán le líonraí ag teacht
Colm Ó Broin

TÁ cosúlacht láidir ann nach n-eiseo-
far aon cheadúnas chun iascaireacht
bradáin le líonta a dhéanamh sa
Tuaisceart i mbliana.

D'eisigh an tAire Cultúir, Ealaíon
agus Fóillíochta ráiteas Dé hAoine
seo caite a mhaígh go bhfuil baol ann
go mbeidh sé mídhleathach ceadú-
nais a thabhairt don mhodh ias-
caireachta conspóideach sin.

Siocair an tionchair ar stocanna
bradán, d'fhéadfaí bronnadh na

gceadúnas sin dlí caomhnaithe an
Aontais Eorpaigh a shárú, de réir
Charál Ní Chuilín.

Mhol sí d'iascairí ag tús na bliana
gan ceadúnais iascaireachta le líonta
a lorg in 2012 ach thug sí le fios go
bhfuil iarratais faighte ag a Roinn ó
shin i leith. Dá bharr seo, beidh sí ag
déanamh machnaimh ar ceart cead-
únais a eisiúint nó gan iad a eisiúint.

“Tá fianaise thar a bheith láidir go
sárófaí dlí na hEorpa dá n-eiseofaí na
ceadúnais seo,” ar sise.

“Tá meath tagtha ar bhradáin

fhiáine an Atlantaigh agus tá baol ann
go n-ídeofar iad go hiomlán.
“Léiríonn an fhianaise eolaíochta,
mar aon leis an gcosúlacht go ngear-
rfaí fíneálacha troma Eorpacha, nach
bhfuil saothrú an speicis seo
inmharthana, ar bhonn tráchtála nó
fóillíochta de.”

Déantar an chuid is mó den ias-
caireacht le líonta amach ó chósta
thuaisceart Aontroma, an Dúin agus
ar Loch nEathach.

Chuir an brúghrúpa, No Salmon
Nets In Irish Waters (NSN), fáilte

roimh ráiteas an Aire. 
Dar le hurlabhraí an ghrúpa, Sea-

mus Connelly, níl aon todhchaí d'ias-
caireacht tráchtála ar bhradáin in
Éirinn.

Mhol sé don Aire Ní Chuilín cosc
iomlán a chur ar iascaireacht le líonta
agus díriú ar an slatiascaireacht a
fhorbairt mar earnáil thurasóireach-
ta. Tá fáilte curtha ag urlabhraí
Cúltúir, Ealaíon agus Fóillíochta an
UUP, Robin Swann, roimh an ráitis
chomh maith. Thug sé rabhadh do
shlatiascairí, áfach, go mbeadh cosc

orthu iascaireacht bradán a
dhéanamh amach anseo chomh
maith.

“Bhíothas ann a bhí in amhras go
dtarlódh sé seo ach tar éis dom an fhi-
anaise eolaíochta a fheiceáil, táim
lánchinnte de go pearsanta nach
raibh an dara rogha ann. Gan amhras,
beidh ar shlatiascairí ar fud Thuais-
ceart Éireann glacadh leis nach mbei-
dh siad in ann bradáin a mharú sna
blianta amach romhainn.” Cuireadh
cosc ar iascaireacht sruthlíonta
bradán sa Phoblacht in 2007.

Nell agus Eoghan Ó Dúgáin as Mín an Loch, Cnoc Fola, Gaoth Dobhair  a rinne Iubhaile Órga a bPósta a cheiliúradh an
tseachtain seo caite. Tá siad i gcuideachta a dteaghlach agus an Athar Seán Ó Gallchóir, Sagart Paróiste Ghort a'
Choirce. PIC: TOMÁS  Ó CUIREÁIN 

'Na Duilleoga Óga' as An Chrannóg i nGaoth Dobhair a bhuaigh an chéad áit sa chomórtas Gael Fachtóir Thír Chonaill.
Bhí an ócáid ar siúl in Ionad CLG, Na nDúnaibh le déanaí. 

An bhfuil scéilín agat? Ba mhaith linn freastal ar gach Gaeltacht is Gaelphobal sa tír. Má tá scéilíní nó nótaí áitiúla agaibh, cuirigí iad chuig an seoladh
rphoist seo le bhur dtoil, nuacht@gaelsceal.ie, agus déanfaidh muid ár ndícheall iad a chur i gcló. 

Gaeilge- Ardteistiméireacht 2012 le Mícheál Ó Ruairc

Ná bígí gan Gaelscéal ar Scoil! Tá Gaelscéal ar Scoil ar fáil do mhúinteoirí agus do dhaltaí ar phraghas íseal agus tá lascainí le fáil i gcomhair orduithe móra. Is féidir
foirm shíntiúis a íoslódáil ag www.gaelsceal.ie nó téigh i dteagmháil leis an gcomhordaitheoir oideachais ag 091-897766 / scoil@gaelsceal.ie

Litríocht Bhreise - An Triail

Bunrialacha
(i) Tá na hAinmfhocail sa cheathrú díochlaonadh firinscneach agus baininscneach,
(ii) Ainmfhocail a chríochnaíonn ar -ín cuid acu.
(iii) Ainmfhocail a chríochnaíonn ar ghuta cuid eile,
(iv) Is ionann an t-Ainmneach Uatha agus an Ginideach Uatha sa cheathrú 

díochlaonadh.

Sampla 1: An cailín (N.B. Tá cailín firinscneach)
Uatha
Tuis. A: Cé hí an cailín?
Tuis. T: ar an gcailín
Tuis.G: lámh an chailín

Iolra
Tuis. A: Cé hiad na cailíní?
Tuis. T: ar na cailíní
Tuis.G: lámha na gcailíní

Sampla 2: An fharraige (baininscneach)
Uatha
Tuis. A: Tá an fharraige go deas.
Tuis. T: ar an bhfarraige
Tuis.G: trasna na farraige

Iolra
Tuis. A: Níl na farraigí arda go deas.
Tuis. T: ar na farraigí
Tuis.G: trasna na bhfarraigí

Sampla 3: An oíche (baininscneach)
Uatha
Tuis. A: Tá an oíche go hálainn.
Tuis. T: san oíche
Tuis.G: i rith na hoíche

Iolra
Tuis. A: Tá na hoícheanta go hálainn.
Tuis. T: sna hoícheanta
Tuis.G: i rith na n-oícheanta

Cleachtaí
Scríobh amach na habairtí seo a leanas gan na lúibíní:
(i) Tá tobar uisce ag bun (an: gairdín).
(ii) Tá (na: ceirnín) sa bhosca.
(iii) Bhí an buachaill ag ithe (an : oráiste).
(iv) Bhí doras (an: seomra) dúnta.
(v)  Chonaic mé (an: ainmhí) sa (gairdín).
(vi) Níl sí ag insint (an: fhírinne).
(vii) Tá sí ag scríobh (an: aiste).
(viii) Bhí sí suite cois (an: tine).
(ix) Tá (na: cluiche) go léir thart anois.
(x)  Tá sé ina chónaí in aice leis (an: coláiste).

CnaG 19 Freagraí: 
(i) an dochtúra . . . an ghrósaera; (ii) an cheachta . . . an ranga; (iii) tiomána . . . na meala; 
(iv) tráchta . . . na bliana; (v) camógaíochta . . . iománaíochta.

Cúinne na Gramadaí - An Ceathrú Díochlaonadh

Déan  plé  ar  an  bpáirt  a  ghlacann  do  rogha  beirt díobh  seo  a  leanas  sa  dráma  agus ar  an
mbaint  atá  acu  leis  an  bpríomhphearsa:  Bean  Uí  Chathasaigh;  Bean  Uí  Chinsealaigh;  Pádraig
Mac  Cárthaigh;  Mailí;  Seáinín  an  Mhótair.

Bean  Uí  Chathasaigh
Is  í  Bean  Uí  Chathasaigh  máthair  Mháire.  Glacann  sí  páirt  thábhachtach  sa  dráma  seo. Is

duine  údarásach,  tiarnúil,  cruálach  í.  Coinníonn  sí  smacht  righin  ar  a  clann.  Tá  faitíos  an
domhain  ar  na  páistí  roimpi.  Tá  pleananna  móra  saoil  leagtha  amach  aici  don  triúr  acu.  Beidh
Seán  ina  shagart,  dar  léi.  Beidh  Liam  i  mbun  na  feirme.  Beidh  Máire  ina  bean  rialta.

Bean  láidiraigeanta  í. Caitheann  si  go  dona  le  Máire  nuair  a  fhaigheann  sí  amach  go  bhfuil
sí  ag  iompar  clainne.  Arís,  is  é  an  rud  is  mó  atá  ag  cur  as  di  ná  tuairim  na  gcomharsan.  Cuire-
ann  sí  brú  ar  Mháire  Pádraig  Mac  Cárthaigh  a  phósadh.  Deir  sí,  muna  bpósann  sé  í,  go  mbei-
dh  siad  náirithe  os  comhair  an  pharóiste.  

Tá  sé  soiléir  nach  bhfuil  puinn  daonnachta  ag  roinnt  le  Bean  Uí  Chathasaigh.  Tugann  sí
bata  agus  bóthar  do  Mháire  agus  diúltaíonn  sí  aon  chabhair  a  thabhairt  di. I  súile  an  phobail
is  bean  chríostúil,  chráifeach  í,  ach  i  ndáiríre,  níl  inti  ach  bean  fhuar,  dhoicheallach,  mhíd-
haonna. Fimíneach ceart.

Mailí
Cara  de chuid  Mháire  í  Mailí.  Cuireann  Máire  aithne  uirthi  den  chéad  uair  nuair  a  théann

sí  go  dtí  an  Teach  Tearmainn. Tá  Máilí  sa  chás  céanna  le  Máire.  Ach  neamhchosúil  le  Máire,
is  cailín  glic,  gealgháireach,  croíúil  í.  Tá  altramaí  faighta  aici  dá  leanbh  agus  tá  sí  breá  sásta
leis  an  socrú  sin. Thairg  an  tOibrí  Sóisialta  post  do  Mhaili,  ach  níor  ghlac  sí  leis.  Bhí  "slite  níos
boige" ar  eolas  aici  chun  airgead  a  thuilleamh.  Ceann  de  na  "slite"  sin  ná  ceird  an  striapachais.

Nuair  a  tugadh  bata  agus  bóthar  do  Mháire  ón  monarcha  ina  dhiaidh  sin,  ba  í  Mailí  a  thug
dídean  di.  Tháinig  Mailí  i  gcabhair  uirthi  nuair  nach  raibh  duine  ar  bith  eile  sásta  cabhrú  léi.
Ba  í  Mailí  an  t-aon  chara  a  bhí  ag  Máire.  Bhí  trua  aici  di  agus  thuig  sí  an  cruachás  ina  raibh
sí.  Bhí  croí  mór  ag Mailí,  an  striapach. Feicimid  an  chodarsnacht  atá  idir  Mailí  agus  máthair
Mháire,  Bean  Uí  Chathasaigh,  agus  bean  eile  sa  dráma  atá  gan  trua  gan  trócaire,  Bean  Uí
Chinsealaigh.  Tá  daonnacht  agus  carthanacht  i  Mailí,  rudaí  nach  bhfuil  sa  bheirt  eile  in  aon
chor.

Déan plé gairid ar phríomhthéama an dáin A Chlann agus ar an gcaoi a léirítear é.

Is é grá na máthar dá clan príomhthéama an dáin seo. Feiceann an mháthair a chlann ag fás anuas
agus éiríonn sí an-imníoch ina dtaobh. Ba mhaith léi cuidiú leo agus iad a chosaint ar chruatan an
tsaoil:                     

Dá bhféadfainn sibh a chosaint ar an saol so,
Chosnóinn!
I ngach bearna bhaoil,
Bheadh aingeal romhaibh.

Tá sí go láidir den tuairim gur saol crua a bheidh rompu agus ba mhaith léi ualach trom an tsaoil a
roinnt leo:

Dá bhféadfainn, dhéanfainn rud daoibh
Nár dheineas riamh dom féin –
Mhaithfinn daoibh gach peaca
‘S d’agróinn cogadh ar phéin!

Tuigeann sí go maith, áfach, nach mbeidh ar a cumas a saol a stiúradh dóibh agus go ndéanfaidis
a mbealach féin tríd an saol:

Fada uaim a ghluaisfidh sibh,
Ar bhur mbealach féin
I bhfiacail bhur bhfáistine

Ar deireadh thiar thall níl tada gur féidir léi a dhéanamh dóibh ach grá a thabhairt dóibh agus
guí ar a son:

Níl rogha agam i bhur dtodhchaí
Níl agam ach guí.

Léirítear príomhthéama an dáin seo – grá na mathar dá clan – go healaíonta agus go héifeach-
tach sa dán seo, dar liom.

Litríocht Bhreise - Filíocht: A Chlann



20 • GAELSCÉAL 
Dé Céadaoin, 22 Feabhra, 2012

ar
scoil

Le tacaíocht ó

www.oideachas.gaelsceal.ie

Gaeilge- Teastas SÓisearach 2012 le Mícheál Ó Ruairc
Ceapadóireacht - Aiste

An cineál ceoil a thaitníonn liom

Is aoibhinn liom ceol. Éistim le chuile shórt ceoil, geall leis. Caithfidh mé a admháil nach dtaitníonn
ceol clasaiceach liom – cé is móite de ceol de chuid Beethoven agus Mozart. Ceapaim go bhfuil
Mozart ar fheabhas ar fad. Is maith liom popcheol, rac-cheol, snagcheol agus rapcheol. Fiú amháin
éistim le ceol tíre agus iarthair ó thráth go chéile. Maidir le ceol Gaelach, is breá liom an sean-nós
agus taitníonn na grúpaí Kila agus na Chieftains go mór liom.

Ach bheinn ag insint bréige muna ndéarfainn gurbh é an popcheol an ceol is fear liom. Is breá
liom éisteacht le popcheol ar an raidió agus arm o iPOD. Is beag difríocht a fheicimse idir popche-
ol agus rac-cheol le bheith macánta faoi. Ó thaobh an rac-cheoil de, is maith liom U2 agus Bruce
Springstein ach go háirithe. Táimse ró-óg do Elvis agus na Rolling Stones ach caithfidh mé a rá go
bhfuil a gcuid ceoil go hiontach ar fad.

Tá daoine fásta áirithe den tuairim nach bhfuil sa phopcheol agus sa rac-cheol ach ráiméis. Ní
aontaím leo ar chor ar bith. Tá dul amú orthu, ceapaim. Measaim go bhfuil Beyonce, Westlife, Justin
Bieber agus Britney Spears ar fheabhas. Nuair a thiocfaidh deireadh leis an ngrúpa Westlife ag
deireadh na bliana seo beidh mé croíbhriste ar fad. Bhí mé ag ceolchoirm dá gcuid I mBaile Átha
Cliath an bhliain seo caite agus bhí sé dochreidte maith. Tá sé i gceist agam freastal ar a gceolchoirm
dheiridh an samhradh seo chugainn freisin. Is aoibhinn liom ceol agus n’fheadar cad a dhéanfainn
gan é. Rachainn amach as mo mheabhair glan, measaim!

Giota as ‘M’Asal Beag Dubh’
1. I gCinn Mhara a bhí mé nuair a chuir mé aithne ar m’asal beag dubh i dtosach. Lá aonaigh a bhí
ann, agus bhí sé ina sheasamh ansin cois claí agus a thóin le gaoith, gan aird aige ar an saol ná ag an
saol air.

Ach chuir mé féin suim ann ó thús. Bhí asal uaim, bhí mé tuirseach den tsiúlóid. Nach n-iom-
pródh seisean mé féin agus mo mhála agus mo chóta mór, agus gach aon sórt? Agus cárbh fhios
nach bhfaighinn saor go leor é?

2. Chuir mé tuairisc an té ar leis é, ach b’éigean dom an baile a chuardach sula bhfuair mé é. Taobh
amuigh de theach ósta a bhí sé agus é ag gabháil fhoinn ar phinginí.

3. Ar ndóigh, dhíolfadh sé an t-asal! Cad chuige nach ndíolfadh dá bhfaigheadh sé a luach? Sea, a
luach; pingin amháin ní ghlacfadh sé uaim ach a luach. Agus ar ndóigh, murach a chráite is bhí an
saol aige, ní scarfadh sé leis go deo – go deo ní scarfadh! Asal breá óg a d’fhéadfadh fiche míle a chur
de go réidh sa ló! Dá bhfaigheadh sé glac choirce uair sa mhí ní bheadh capall rása sa tír a d’fhéad-
fadh coinneáil suas leis – capall rása féin!

4. Chuamar beirt ag féachaint ar an asal. An moladh a thug an fear siúil dó! Ní raibh asal ann riamh,
ó tháinig an chéad asal go hÉirinn, a bhí chomh scafánta leis, chomh ciallmhar leia, chomh
fadbhreathnaitheach leis – “Bhfuil ‘fhios agat nós atá aige?” arsa fear a mholta, “dá dtugtá gráinnín
beag coirce dó ar maidin, chuirfeadh sé cuid de i dtaisce ar fhaitíos go mbeadh sé gann lá arna
mhárach. Níl aon fhocal bréige sa mhéid sin – aon
fhocal!” . . .

5. Bhí slua mór bailithe timpeall orainn faoi seo.
Bhí a chlann féin ann – ní fios dom an raibh an
dáréag acu ann, ach an méid a bhí – ní chasfaí ort
in aon bhall eile in Éirinn scata páistí a bhí chomh
giobalach salach smeartha leo; agus gach duine
acu níos mímhúinte ná an duine eile. Bhí a bhean
ann. Í cosnochta, ceann-nochta, fiánta . . .

- Pádraic Ó Conaire

Ceisteanna    (iad ar cómharc)
A (Buntuiscint)
(i) Cá raibh an t-asal nuair a chonaic an t-údar ar dtús é? Cad chuige ar chuir an t-údar suim 

ann? (Alt 1)
(ii) Luaigh dhá phointe eolais atá faoin asal in. (Alt 3)
(iii) Cén nós atá ag an asal, dar leis an bhfear siúil? (Alt 4)

B (Léirthuiscint Ghinearálta)
(i) Luaigh dhá thréith a bhaineann leis an bhfear siúil, dar leat. I gcás ceann amháin den dá 

thréith sin tabhair píosa eolais as an téacs a léiríonn an tréith sin.
(ii) Luaigh pointe amháin eolais atá sa sliocht faoi chlann an fhir shiúil.
(iii) Ar thaitin an sliocht leat? Is leor dhá chúis a lua i do fhreagra.

Prós Liteartha

Gluais
Ag gabháil fhoinn – ag
canadh amhráin; 
scafánta – tapa; 
fadbhreatnaitheach – cliste;
smeartha – salach; 
fiánta – fiáin

Westlife

Cinntíonn Oifig an Ombudsman do Leanaí go
bhfuil cearta leanaí á gcosaint. Cinntíonn siad
go ndéanann an rialtas agus daoine eile na cin-
ntí cearta ar son daoine óga.

Tá an obair a dhéanann an tOmbudsman
leagtha síos i ndlí dar teideal an t Acht um
Ombudsman do Leanaí 2002. Seo iad
príomhréimsí oibre an Ombudsman : 

• Gearráin neamhspleácha a láimhsiú
• Cumarsáid agus Rannpháirtíocht
• Taighde agus polasaí

Ciallaíonn sin gur féidir le hOifig an
Ombudsman do Leanaí :

• Tacaíocht a thabhairt do dhaoine óga
agus do leanaí faoina gcearta.

• Fiosrú a dhéanamh le daoine óga faoi
céard atá tábhachtach dóibh. Nuair a 
bheidh oifig an Ombudsman do 
Leanaí ar an eolas faoi céard atá 
tábhachtach do dhaoine óga is féidir 
leo ansin an rialtas agus daoine eile a 
chur ar an eolas.

• Taighde a dhéanamh chun tuiscint 
níos fearr a fháil ar na rudaí atá
tábhachtach do dhaoine óga.

• Comhairle a thabhairt don rialtas 
agus do dhaoine eile faoi céard atá 
tábhachtach do dhaoine óga.

• Glacadh le gearráin agus, más féidir, 
rud éigin a dhéanamh faoi ghearráin.
Is féidir leis na gearráin a theacht ó 
leanaí, ó dhaoine óga nó ó dhaoine 
fásta a dhéanann gearráin ar a son.

I measc na hoibre atá ar siúil acu faoi láthair
tá leithdháileadh, iompar scoile, reifreann
bunreachtúil ar chearta leanaí, tionscnaimh
scoite leanaí, daoine óga in Institiúid Naomh
Pádraig, cosaint leanaí agus uchtú. 

Emily Logan- Cúlra an
Ombudsman do Leanaí 
Is í Emily Logan an chéad Ombudsman
doLeanaí . Sula raibh Emily ina hOmbuds-
mana doLeanaí thraenáil sí mar bhanaltra
leanaí in Ospidéal na Leanaí, Sráid Temple, i
1982 . I lár na n-ochtóidí chuaigh sí ag obair i
Londain in Guy’s Hospital agus in Great
Ormond Street Hospital. Tá cáil ar Great
Ormond Street Hospital ar fud an domhain de
bharr an leighis speisialta a sholáthraíonn siad.
Tháinig sí ar ais go Éireann in 1997 agus d’oib-
righ sí mar stiúrthóir banaltraí in Ospidéal
Chromghlinne ar feadh ceithre bliana agus in
Ospidéal Thamhlachta ar feadh dhá bhliain.
Chuir Emily isteach ar an phost mar Ombuds-
man  nuair a fógraíodh é  in 2003. 

Choinbhinsiún na Náisiún
Aontaithe um Chearta an
Linbh (CNACL)
Tugann Oifig an Ombudsman doLeanaí  eolas
faoi Choinbhinsiún na Náisiún Aontaithe um

Chearta an Linbh (CNACL). Is éard atá sa
Choinbhinsiún seo ná sraith de chaighdeáin
agus d’oibleagáidí atá aontaithe  go
hidirnáisiúnta ag an chuid is mó do thíortha ar
domhan, Éire san áireamh. Cuireadh i bhfei-
dhm an CNACL chun dul i ngleic le riachtanais
leanaí agus chun a chinntiú go n-aithníonn an
domhan go bhfuil cearta ag leanaí freisin.

Tá cearta ag gach leanbh
agus ógánach 
Is cuma cén aois é an duine, tá cearta daonna
ag cách. Tá cearta speisialta ag daoine óga mar
gur daoine leochaileacha inár sochaí iad. Is é
an dualgas atá ar Oifig an Ombudsman do
Leanaí ná cearta agus leas daoine óga faoi 18
bliain a chosaint agus a chinntiú go n-éisteann
an rialtas leis an oifig faoi na riachtanais chear-
ta daonna atá ag ógánaigh na tíre. 

Ciallaíonn cearta daonna go gcaithfear go
cóir agus go cothrom le gach duine agus go
mbeidh meas ag daoine ar a chéile. Caithfear a
chinntiú i gcónaí go bhfuil cearta leanaí á
gcomhlíonadh. Tá cearta leanaí liostáilte faoi
Choinbhinsiún na NA um Chearta an Linbh
(CNACL). Tá liosta de na cearta seo ag
www.oideachas.gaelsceal.ie 

Céard atá le rá ag ógánaigh
agus ag leanaí?
Éistíonn Emily Logan leis na mílte ógánach
faoi na cúiseanna imní atá acu.  Cuireann an
Oifig béim ar na cúiseanna imní seo agus iad i
dteagmháil leis na daoine cuí ceannasaíochta.

Cearta agus Freagrachtaí - Oifig an Ombudsman do Leanaí

Téigh ar cuairt chuig Oifig
an Ombudsman le do rang!  
Eagraítear ceardlanna oideachasúla saor in aisce ar chearta agus
ar fhreagrachtaí an linbh in oifig an Ombudsman do Leanaí  i
mBaile Átha Cliath do ghrúpaí bunscoile agus iar-bhunscoile.
Cuirtear na ceardlanna 90 nóiméad seo ar fáil trí Ghaeilge nuair is
féidir  agus clúdóidh Oifig an Ombudsman do Leanaí na costais
taistil. Chun cuairt a chur in áirithe nó tuilleadh eolais a fháil déan
teagmháil le hOifig an Ombudsman ag (01) 8656800 nó seol
ríomhphost chuig oco@oco.ie 

Físeán
Téigh chuig www.oideachas.gaelsceal.ie
chun físeán a fheiceáil den Ombudsman
do Leanaí ag cur síos ar an obair a
dhéanann Oifig an Ombudsman do
Leanaí, na cúrsaí atá idir lámha ag an
Ombudsman faoi láthair agus na 
cearta atá ag leanaí faoin 
Choinbhinsiúin um Cheart an Linbh.

Seomra oideachasúil in Oifig an Ombudsman do Leanaí

Emily Logan, an tOmbudsman do
Leanaí

Gluais
Oifig an Ombudsman do Leanaí –
The Ombudsman for Children’s
Office 
Réimsí – fields
An tAcht um Ombudsman do
Leanaí 2002 – Ombudsman for
Children Act 2002
Gearráin neamhspleácha – 
Independent complaints
Rannpháirtíocht – Participation
Leithdháileadh - allocation 
Reifreann bunreachtúil – 
constitutional referendum
Tionscnaimh scoite leanaí – 
Separated children’s project
Uchtú - adoption
Choinbhinsiún na Náisiún 
Aontaithe um Chearta an Linbh – 
United Nations Convention on the
Rights of the Child 
Leochaileach – Vulnerable
Ceardlann – Workshop
Fóirdheonaigh – Subsidise 

Bíonn tionchar ag bulaíocht  ar na mílte ógá-
nach agus ar a dteaghlaigh. Mothaíonn ógá-
naigh a ndéantar bulaíocht orthu scanraithe
agus náirithe. Bíonn siad aonraithe go sóisialta
agus fulaingaíonn siad ó lagmheas orthu féin.
An toradh a bhíonn ar bhulaíocht go minic ná
neamhláithreachas ón scoil, drochthorthaí
scoile, athrú i bpearsantacht, tinneas agus
dúlagar. 

Tá cineálacha éagsúla
bulaíochta ann : 
Bulaíocht chainte
Is féidir le bulaíocht chainte a bheith dírithe ar
mhuintir an ógánaigh, a gcultúr, a gcine nó a
gcreideamh. Foirm choitianta den bhulaíocht
chainte is ea ráflaí mailíseacha. Mothaíonn
íospartaigh a ndéantar bulaíocht chainte
orthu  scanraithe. Mothaíonn íospartaigh a
ndéantar bulaíocht chainte orthu nach bhfuil
aon chumhacht acu agus nach bhfuil siad in
ann a gcuid mothúchán a roinnt le daoine eile. 

Bulaíocht fhisiciúil
Déanann cailíní agus buachaillí bulaíocht fhisi-
ciúil ach tá sé níos coitianta i measc na
mbuachaillí. 

Bulaíocht ghotha
Tá foirm eile den bhulaíocht neamhbhriathra
ann, mar shampla an chuma nó an  breathnú a
dhéanann an bulaí nuair agus an  bhulaíocht ar
siúl. 

Bulaíocht Eisiaimh
Sin nuair a dhéantar aonrú ar ógánach ón
ngrúpa. Tá sé deacair déileáil leis an gcineál
seo bulaíochta, ach go háirithe, mar go
ndéanann sé ionsaí go díreach ar fhéin-
mhuinín agus ar fhéiníomhá an ógánaigh. 

Bulaíocht Sracaidh
Déantar an cineál seo bulaíochta ar ógánaigh
trí airgead  nó trealamh a éileamh uathu, nó trí
bhagairt a dhéanamh orthu.

Cibearbhulaíocht
Tarlaíonn seo nuair a bhaineann an bulaí úsáid
as an idirlíon chun bulaíocht a dhéanamh. Tá
an cineál seo bulaíochta ag éirí níos coitianta
de réir mar atá an teicneolaíocht ag fás agus ag
forbairt.  Baintear úsáid as an téarma ‘cibearb-
hulaíocht’ nuair a dhéantar bulaíocht ar
dhuine óg trí theicneolaíochtaí digiteacha
agus fóin soghluaiste, trína náiriú, trí bagairtí
agus trí chiapadh.
Tá dhá chineál cibearbhulaíochta ann :
Ionsaí díreach ina gcuirtear teachtaireachtaí go
díreach chuig an ógánach  agus ionsaí trí ion-
adachina mbaintear úsáid as duine nó daoine
eile chun cibearbhulaíocht a dhéanamh ar an
íospartach. 

Samplaí d’iompar cibearbhulaíochta:
• Teachtaireachtaí ionsaitheacha nó magadh ar
Facebook, Twitter agus araile.

• Tráchtanna, físeáin nó íomhánna maslacha
ar líne
• Scaipeadh cúlchainte ar líne
• Briseadh isteach ar do chuntas ar líne

Chun cibearbhulaíocht a sheachaint:
• Na tabhair do phasfhocal d’aon duine. Logáil
amach as do ríomhphost nó as Facebook i gcó-
naí. Bíodh sé de nós agat logáil amach go
háirithe nuair a bhíonn tú ag úsáid ríomhaire
poiblí. 
• Roghnaigh do chairde ar Facebook go cúra-
mach.  Tá sé tábhachtach go smaoineofá ar cé
a bhfuil tú ag iarradh do chuid eolais a roinnt
leis nó léithe. 
• Bí múinte le daoine eile ar Facebook.
Smaoinigh ar céard atá á rá agat ar fhaitíos go
ngortódh tú nó go náireodh tú duine eile.

Chun déileáil le cibearbhulaíocht:
• Ná freagair aon duine atá ag déanamh na
cibearbhulaíochta ort. Ba cheart do ghuthán
nó do ríomhaire a mhúchadh.  Mura
bhfaigheann  an bullaí aon fhreagra, seans
maith go n-éireoidh sé/sí bréan den scéal agus
go stopfaidh siad.
• Cuir do sholáthraí seirbhís idirlín ar an eolas.
B’fhéidir go mbeadh siad in ann stop a chur le
cuid de na teachtaireachtaí ar líne nó de na
glaochanna agus teachtaireachtaí ar an bhfón.
• Athraigh do shonraí teagmhála. Roghnaigh
ainm úsáideoir nua, pasfhocal, seoladh ríomh-

phost nó uimhir. 
• Má tá na teachtaireachtaí tromchúiseach
agus bagrach ba cheart dul go dtí na Gardaí. 
• Chun cuidiú leis naGardaí, ba cheart duit
cuntas a choinneáil ar am agus ar dhátaí na
dteachtaireachtaí. 

Cén fáth a ndéanann daoine bulaíocht?
Tá go leor tosca i gceist leis na fáthanna a
ndéanann daoine bulaíocht. Bíonn tosca sa
bhaile, ar scoil agus sa phobal i gcoitinne bain-
teach le hiompar ionsaitheach. Ar na tosca
baile a d’fhéadfadh a bheith mar chúis tá,
easpa ceana agus cúraim, an iomarca saoirse,
cruálacht, tuismitheoirí foréigneacha agus  ar
na tosca scoile a d’fhéadfadh a bheith i gceist
tá pionós  ródhian, náireach agus maslach
agus easpa feitheoireachta. 

Tionchar na bulaíochta
Seo cuid de na tionchair a d’fhéadfadh
bulaíocht a chur ar mhic léinn :
• Strus
• Laghdú cumais chun díriú isteach ar 

obair scoile
• Easpa spreagthachta agus fuinnimh
• Obair scoile lag
• Imní
• Easpa goile nó ag ithe go leor
• Dúlagar
• Fadhbanna codlata
• Fadhbanna boilg agus putóige

Céard is féidir a dhéanamh faoin bhulaíocht
Má tá bulaíocht á dhéanamh ort ba cheart duit
é a insint do tuismitheoir, do mhúinteoir nó do
chara a bhfuil muinín agat astu. Nuair a
insíonn tú do dhuine éigin faoin bhulaíocht ba
cheart duit a insint cé atá á dhéanamh, cé
chomh minic agus atá sé ag tarlú,cé eile a
bhfuil fhios acu faoina bhfuil ag tarlú .

Bulaíocht

Gluais
Bulaíocht - Bullying
Bulaíocht chainte – 
Verbal bullying
Bulaíocht fhisiciúil – 
Physical bullying
Bulaíocht ghotha - 
Gesture bullying
Bulaíocht Eisiaimh – 
Exclusion bullying
Bulaíocht Sracaidh – 
Extortion bullying
Cibearbhulaíocht – 
Cyberbullying
Ionsaí díreach – Direct attack
Trí ionadach – By proxy 

Má tá bulaíocht á dhéanamh ort ba cheart duit é a insint do thuismitheoir, do mhúinteoir nó do chara a bhfuil muinín agat astu.

Tairiscintí ar shíntiúis Gaelscéal ar Scoil
Tá síntiúis do Gaelscéal ar Scoil le fáil ar phraghas speisialta íseal do mhúinteoirí agus do dhaltaí. Chomh maith le praghas
speisialta faigheann múinteoirí a ghlacann síntiúis: 

Dearbhán do Chló Iar-Chonnacht saor in aisce don mhúinteoir!
Tá Gaelscéal ar Scoil i gcomhar le Cló Iar-Chonnacht ag tabhairt deise do mhúinteoirí 
dearbhán luach €20 saor in aisce a bhuachan má chuireann siad isteach ordú de thrí 
shíntiús ar a laghad do Ghaelscéal!

agus: Cóip de Ghaelscéal saor in aisce don mhúinteoir!

Tá Gaelscéal ar Scoil ag tabhairt deise do mhúinteoirí a chuireann ordú mór isteach 
dá ranganna cóip den nuachtán a fháil dóibh féin, saor in aisce, don chuid eile den scoilbhliain!

Is féidir foirm síntiúis a íoslódáil ag www.gaelsceal.ie nó www.oideachas.gaelsceal.ie. 

Is féidir teagmháil a dhéanamh leis an gcomhordaitheoir oideachais ag scoil@gaelsceal.ie nó 091-897766.

Ná bígí gan Gaelscéal ar Scoil! Tá Gaelscéal ar Scoil ar fáil do mhúinteoirí agus do dhaltaí ar phraghas íseal agus tá lascainí le fáil i gcomhair orduithe móra. Is féidir
foirm shíntiúis a íoslódáil ag www.gaelsceal.ie nó téigh i dteagmháil leis an gcomhordaitheoir oideachais ag 091-897766 / caroline.nichualain@gaelsceal.ie

Sraith phictiúir – Caitheamh Aimsire
Uair sa mhí beidh Gaelscéal ag cur sraith phictiúr ar fáil. Is é an aidhm atá leis an tsraith phictiúir aonarach, spreagúil agus dhathúil seo ná
go mbeidh daltaí in ann cleachtaí a dhéanamh ar conas comhrá a dhéanamh bunaithe ar shraith phictiúir ón chéad bhliain ar aghaidh.

OSPS - Oideachais Shóisialta Phearsanta agus slÁinte

Tuilleadh ábhair do mhúinteoirí 
agus do dhaltaí le fáil ag
www.oideachas.gaelsceal.ie

Caithfidh muid déileáil le cáineadh
agus moladh ar bhonn laethúil.
Léann muid leabhair agus ailt a
mhaíonn nár cheart daoine a
cháineadh agus gur cheart dúinn iad
a mholadh. Is deacair déileáil le
cáineadh. Is féidir leis an cháineadh
goilliúint ar dhuine, go háirithe má
tá lagmheas agat ort féin. Tá
cineálacha difriúla cáinte ann:

Léirmheastóireacht chuiditheach
Is é aidhm na léirmheastóireachta

cuidithí ná cúnamh a thabhairt do
dhaoine. Sampla de cháineadh
cuiditheach ná nuair a dhéanann
múinteoir léirmheas ar d'obair
bhaile, obair ranga agus scrúduithe.
Tríd an cháineadh a dhéanann an
múinteoir is féidir leat feabhas a
chur ar do chuid oibre. Is ceart díriú

ar na pointí a luann sí, iad a fheabh-
sú agus tairbhe a bhaint as an méid a
dúirt sí. Déanann an múinteoir an
cáineadh mar tá sí ag iarraidh ort
torthaí maithe a fháil. 

Is féidir leis an léirmheastóireacht
chuiditheach bheith chun leasa
duine má úsáidtear i gceart é. Is
féidir le cairde agus leis an teagh-
lach léirmheastóireacht
chuiditheach a dhéanamh ort agus
is féidir leatsa léirmheastóireacht
chuiditheach a dhéanamh orthusan.

Léirmheastóireacht Dhiúltach
Is féidir leis an léirmheastóireacht

dhiúltach goilliúint ar dhaoine. Go
minic nuair a dhéanann daoine
léirmheastóireacht dhiúltach is
mian leo an duine eile a mhaslú
ionas go mothóidh siad go dona
fúthu féin. Sampla den léirmheast-
óireacht dhiúltach ná duine ag
insint do dhuine eile go bhfuil a
smideadh ag breathnú go
huafásach. Go hiondúil déanann
daoine léirmheastóireacht dhiúl-
tach mar go mothaíonn siad go dona
fúthu féin. Má dhéanann duine
léirmheastóireacht dhiúltach ort
cuimhnigh go bhfuil siad á déanamh

mar go mothaíonn siad go dona
fúthu féin. 

Moladh
Is rud simplí, cumhachtach é an

moladh. Mothaíonn daoine go maith

nuair a fhaigheann siad moladh. Tá
buntáistí go leor ag baint le moladh a
thabhairt, mar shampla ardmheas
ort féin agus féinmhuinín. Nuair a
bhíonn tú ag moladh duine tá sé táb-
hachtach a bheith macánta faoi. Níl

aon mhaith le moladh a thabhairt do
dhuine mura bhfuil tú macánta faoi.
Tá sé deacair ag daoine áirithe
glacadh le moladh. Má fhaigheann
tú moladh, bain taitneamh as agus
glac buíochas as.

Cáineadh agus Moladh

Gníomhaíocht 
Déan iarracht an ceithre abairt seo a leanas a athrú ó cháineadh go
moladh.

1. Cad a tharla do do ghruaig? Tá an chuma air gur búistéir a ghearr 
do ghruaig! 

_______________________________________________________________________________________

_______________________________________________________________________________________

2. Tusa ag casadh amhráin ag an cheolchoirm? Ní chasfaidh tú 
coirnéal! 

_______________________________________________________________________________________

_______________________________________________________________________________________

3. Tharraingeodh mo dheirfiúr trí bliana d’aois pictiúr níos fearr ná an 
pictiúr atá tarraingthe agatsa! 

_______________________________________________________________________________________

_______________________________________________________________________________________

4. Ní bhainfidh tú A amach ar an  tionscnamh sin. Níl sé sách maith.

_______________________________________________________________________________________

_______________________________________________________________________________________

Obair sa Rang
Déan liosta de shamplaí den
léirmheastóireacht
chuiditheach agus den
léirmheastóireacht dhiúltach. 

OSSP - Oideachas Saoránach Sóisialta Polaitiúil

Ná bígí gan Gaelscéal ar Scoil! Tá Gaelscéal ar Scoil ar fáil do mhúinteoirí agus do dhaltaí ar phraghas íseal agus tá lascainí le fáil i gcomhair orduithe móra. Is féidir
foirm shíntiúis a íoslódáil ag www.gaelsceal.ie nó téigh i dteagmháil leis an gcomhordaitheoir oideachais ag 091-897766 / caroline.nichualain@gaelsceal.ie

www.oideachas.gaelsceal.ie

Gníomhaíocht bunaithe ar
chúrsaí agus páirtithe polaitiúla

Gníomhaíocht 
1. Mar ghrúpa roghnaigh ceist 

thábhachtach. Tá cúig 
nóiméad agaibh chun 
cinneadh a dhéanamh. 
Is féidir an cheist a bheith 
bunaithe ar:

• Rud éigin a chuireann 
fearg oraibh

• Rud éigin a cheapann sibh 
atá míchothrom

• Rud éigin atá sibh in ann 
a athrú

• Rud éigin ba cheart a 

bheith athraithe
• Rud éigin a mothaíonn 

sibh láidir faoi.

Is féidir ceist a bhfuil taithí
agaibh féin air a roghnú. Seans go
mbainfeadh sé leis an scoil, leis

an bpobal nó leis an mbaile a
bhfuil sibh i bhur gcónaí ann.
B’fhéidir gur ceist chothro-
maíochta agus chomhionannais a
bheadh ann nó ceist a ardaíodh i
ranganna roimh ré. Bhur
gcomhairle féin.

3. Ar an mbileog oibre Forógra
Páirtí, caithfidh tú trí phointe a
scríobh síos faoin gceist tháb-
hachtach a roghnaigh sibh agus a
rá cén fáth gur roghnaigh sibh é.
Cén fáth gur cheart do dhaoine
tacú le bhur bpáirtí?

4. Anois go bhfuil ainm páirtí,
lógó agus ceist thábhachtach a
mothaíonn bhur bpáirtí láidir faoi
roghnaithe agaibh, cén chaoi a
ndéanfaidh sibh feachtas chun
poiblíocht a fháil le haghaidh
bhur gceiste agus chun daoine a
spreagadh le vótáil daoibh? Céard
iad bhur straitéisí feach-
tasaíochta?

5. Cén chaoi a gcuireann sibh
sibh féin i láthair i rith an fheach-
tais? Cuimhnigh go mbeidh
daoine ag vótáil DAOIBHSE agus
ar son bhur gceiste. Cad é an
íomhá atá sibh ag iarraidh a chur i
láthair nuair a bhreathnaíonn
daoine oraibh? 

Nuair atá an ceacht
críochnaithe ag na daltaí,
fiafraigh de cheannairí na bpáir-
tithe a gcuid oibre a ghreamú den
bhalla. Cuir i láthair an t-ábhar os
comhair an ranga agus labhair ar a
bhfuil déanta. 

(Gníomhaíocht cruthaithe ag 
Conor Harrison agus PDST) 

2. Nuair a roghnaíonn sibh an cheist tá sibh chun páirtí polaitíochta a bhunú in éineacht le daoine eile a
mhothaíonn láidir faoin gceist chéanna. Tá deich nóiméad ag an ngrúpa chun cinneadh a dhéanamh ar ainm
bhur bpáirtí polaitíochta agus chun lógó a dhearadh. Líonaigí isteach é ar bhileog oibre  Lógó Páirtí / Siombail.
Ainmnigh ceannaire páirtí taobh istigh den ghrúpa. Caithfidh sibh prionsabail agus sluán a bhunú. Tabharfaidh
na prionsabail le fios cé atá in ann a bheith páirteach sa pháirtí. An bhfuil polasaí agaibh ar chomhionannas? Cén
chaoi a ndéannann sibh cinneadh? Déan sluán atá feiliúnach do phrionsabail agus do pholasaithe an pháirtí.

Seo cuid de na siombailí / lógónna atá ag na príomhpháirtithe polaitíochta in Éirinn. Tá páirtithe ann freisin,
cosúil leis an gComhar Críostaí, an Páirtí Cumannach, Muintir na hÉireann, an Páirtí Sóisialach Náisiúnach,
Páirtí an Dlí Nádúrtha, Sinn Féin Poblachtach, Socialist Workers Party agus Páirtí na nOibrithe srl.

Úsáid an bosca thíos chun ainm do pháirtí agus an tsiombail a chur in iúl. Mínigh céard a chiallaíonn an 
tsiombail.

Lógó Páirtí / Siombail Roghnaigh muid an tsiombail / lógó seo mar: 

Nóta do mhúinteoirí

Tabharfaidh an ceacht seo
deis do dhaltaí tuiscint a fháil
ar conas a fhoirmítear páirtithe
polaitíochta. Cuirfear béim ar
chúrsaí atá tábhachtach do na
daltaí féin agus ar dhóigheanna
le daoine eile a chur ar an aird-
eall faoi na cúrsaí sin. Mar
chuid den cheacht smaoi-
neoidh na daltaí ar straitéis
feachtasaíochta le fógraíocht a
dhéanamh ar cheisteanna táb-
hachtacha agus le daoine a
spreagadh le vótáil dóibh. Cuir
teorainn chúig nóiméad le gach
tasc chun fócas a thabhairt do
na daltaí. Ba cheart gur leor
ama é sin le haghaidh aiseolais
ar an ngníomhaíocht. B’fhéidir
go dteastódh leidíocht ó chuid
de na grúpaí chun iad a chur ag
smaoineamh faoi céard a
chaithfidh siad a dhéanamh.
Tabhair cóip de lógó na bpáir-
tithe do gach grúpa agus
leathanach forógra.

SRAITH PICTIÚR 3 
FOCLÓIR
1. Aerfort Bhaile Átha Cliath
2. Lár na cathrach
3. Timpeall na cathrach 
4. Na Radhairc shuimiúla
5. An túr solais
6. An zú
7. Páirc an Fhionnuisce
8. Staid nua an Aviva
9. Béile i mbialann deas
10. Dráma 

CEISTEANNA
1. An gceapann tú gur bhain siad 

taitneamh as an lá?
2. An dtaitneodh turas mar seo 

leatsa?
3. Cá ndeachaigh tú ar laethanta 

saoire anuraidh?
4. An raibh tú riamh ag gairdín na

n-ainmhithe/an Zú?

NATHANNA BREISE 
• I dtosach báire
• Ina dhiaidh sin
• Tar éis tamaill
• Ag deireadh an lae
• Bhuel…
• De réir dealraimh 
• Bhí siad caite amach!
• Is léir gur bhain gach duine 

an-taitneamh as an lá!
• Bhí na cailíní stiúgtha leis an 

ocras

Múinteoirí féachaigí ar leathanach facebook Chomhar na Múinteoirí
Gaeilge chun cóip de bhileog oibre do dhaltaí atá oiriúnach do na sraith pic-
tiúr a fháil don rang

AN CÚLÚ EACNAMAÍOCHTA – ÉIRE 2012 –
CÉARD A THARLA?

Ailt chabhracha bunaithe ar ‘Ábhar
beagáinín níos deacra’ don Bhéaltriail 2012’
An cúlú eacnamaíochta
Ní féidir a shéanadh go bhfuil drochbhail ar chúrsaí eacnamaíochta na tíre seo faoi láthair. Bhí
airgead againn go flúirseach cúpla bliain ó shin, le linn ré an Tíogair Cheiltigh, ach tá an ré sin thart
anois agus an tíogar imithe uainn! Is fadhb mhór í an cúlú eacnamaíochta in Éirinn inniu dar liom
mar tá go leor daoine dífhostaithe agus míshásta. Rinne an rialtas go leor leor ciorruithe le cúpla
bliain anuas agus tá scata daoine ag fulaingt de bharr na gciorruithe sin. D’eascair a lán fadhbanna
as an gcúlú eacnamaíochta. Tá go leor daoine dífhostaithe anois. Tá a lán daoine óga ag dul ar
imirce anois chomh maith. Tá aithne agamsa ar chúpla duine ó mo cheantar féin a d’imigh chun na
hAstráile anuraidh. Tá súil agam nach mbeidh orm féin dul ar thóir oibre thar lear nuair a bheidh an
scoil fágtha agam. Lá i ndiaidh lae anois, cloistear scéalta sna meáin faoi mhonarchana ag dúnadh,
oibrithe á ligean chun bealaigh, rátaí dífhostaíochta ag ardú. Táim tinn tuirseach de na scéalta seo!

Na difríochtaí a thug mise faoi deara i mo shaol
Cinnte, chuir an cúlú eacnamaíochta isteach ormsa. Déarfainn go raibh éifeacht ag an gcúlú ar gach
duine in Éirinn, beagnach. I mo cheantar féin thug mé faoi deara gur dhún go leor siopaí áitiúla síos
an bhliain seo caite. Chomh maith leis sin, ní thugann mo thuismitheoirí airgead póca dom a thuil-
leadh. Ach tuigim nach féidir leo. Caithfimid a bheith níos cúramaí faoi chúrsaí airgid anois. An
samhradh seo caite, fuair mé post samhraidh chun roinnt airgid a shaothrú dom féin. Bhí an t-ádh
liom an post a fháil mar níor éirigh le go leor de mo chairde post a fháil, bhí cúrsaí chomh dona sin!
Tá an t-ádh dearg liom freisin mar tá mo thuismitheoirí
fós ag obair, buíochas le Dia.  

Cén réiteach atá ar na fadhbanna seo?
Bhuel, níl a fhios agam chun a bheith macánta. Caithfidh
mé a admháil, nach bhfuil mórán suime agam sna cúrsaí
seo agus nach dtuigim cúrsaí eacnamaíochta ró-mhaith
ach an oiread.  Ach is dócha go gcaithfimid a bheith
dóchasach faoi chúrsaí mar ní bhíonn in aon rud ach seal,
mar a deir an seanfhocal agus is dóigh liom gur fíor dó. 

CÚINNE NA TEICNEOLAÍOCHTA
Bain triail as an tasc seo le rang idirbhliana 

• Foghlaimeoidh na daltaí conas íomhánna a aimsiú/úsáid ón idirlíon
• Cuirfidh siad snas ar a gcuid scileanna ríomhaireachta trí mheán na Gaeilge
• Is modh maith é seo chun dul siar a dhéanamh ar thopaic atá déanta cheana féin 
• Ag deireadh na bliana beidh fillteán deas acu don Ghaeilge

Roghnaigh topaic éigin atá clúdaithe agat sa rang don seisiún m. sh: ‘An Caitheamh Aimsire is
Fearr Liom’, ‘ An Clár Teilifíse is Fearr Liom’. 

Bí cinnte tascanna agus treoracha soiléire a thabhairt don rang, mar shampla:

Chun lán-mharc a ghnóthú don tasc seo caithfidh tú;
1. Alt a scríobh ar an topaic  [150 focal ar a laghad]
2. Úsáid a bhaint as 4 íomhá
3. clónna difriúla [fonts] a úsáid 
4. Leas a bhaint as Wordart don teideal
5. Bheith fíor-chúramach faoi litriú agus rialacha gramadaí na Gaeilge sa phíosa

CONAS ÍOMHÁ A AIMSIÚ & A ÚSÁID
1. Téigh chuig www.google.ie

2. Osclóidh leathanach mar seo
• Cliceáil ar ‘Gaeilge’
• Cliceáil ar Íomhánna
• Cuardaigh an íomhá atá uait

3. Déan deas-chliceáil ar an
Íomhá agus roghnaigh ‘Save as’
nó ‘ Copy’ 

4. Má roghnaíonn tú ‘copy’ beidh 
tú ábalta ‘paste’ a dhéanamh sa doiciméid.
Nó má roghnaíonn tú ‘Save as’ téigh chuig ‘insert’ pictiúr chun an íomhá a chur 
isteach i do dhoiciméid.  

Nathanna deasa le foghlaim
Ní bhíonn in aon rud ach seal
Tá an t-ádh dearg liom
Caithfidh mé a admháil
Ní féidir a shéanadh 

Forlíonadh na Múinteoirí ó Chomhar na Múinteoirí Gaeilge

Foclóir
Athrú ollmhór
Ré an Tíogair Cheiltigh thart
An tír i sáinn 
Géarchéim eacnamaíochta/
lag trá eacnamaíochta
Easpa airgid
Easpa dóchais
Easpa muiníne

Na fadhbanna a d’eascair ón gCúlú 
Eacnamaíochta
Comhlachtaí / Siopaí ag dúnadh síos
Eastáit tithíochta folamh
Fadhb na bochtaineachta ar leac an dorais arís
Dífhostaíocht & duairceas i réim 
Imirce agus an bád bán ag mealladh na n-óg

Cé atá freagrach?
An rialtas / Na polaiteoirí?
Pobal na hÉireann?

Na Forainmneacha Réamhfhoclacha
Is cumasc é an forainm réamhfhocal de ‘réamhfhocal’ + ‘forainm’, mar shampla: 
‘ar’ + ‘mé’ = orm; ‘chuig’ + ‘sé’ = chuige; ‘do’ + ‘tú’ = duit.

R. 1ú 2ú 3ú f 3ú b 1ú Iol 2ú Iol 3ú  Iol.
ar orm ort air uirthi orainn oraibh orthu
ag agam agat aige aici againn agaibh acu
as asam asat as aisti asainn asaibh astu
chuig chugam chugat chuige chuici chugainn chugaibh chucu
de díom díot de di dínn díbh díobh
do dom duit dó di dúinn daoibh dóibh
faoi fúm fút faoi fúithi fúinn fúibh fúthu
i ionam ionat ann inti ionainn ionaibh iontu
le liom leat leis léi linn libh leo
ó uaim uait uaidh uaithi uainn uaibh uathu
roimh romham romhat roimhe roimpi romhainn romhaibh rompu
thar tharam tharat thairis thairsti tharainn tharaibh tharstu

Samplaí:
Is féidir linn an doras a oscailt.
Níl suim dá laghad aici sa spórt.
Bhain an madra geit asam.
Má bhrostaimid beimid sa bhaile rompu.
Chuaigh an carr tharainn faoi luas ard.

Freagraí ar CnG 5!
(i)bhus  (ii)mheánlae  (iii)gcruachás  (iv)mhaidin . . . go hoíche  (v)dhoras  (vi)fhreagra
(vii)fhuinneog.

Cúinne na gramadaí 6

Filíocht Chomónta Ainmnithe:
An tEarrach Thiar  le  Máirtín Ó Direáin

Ná bígí gan Gaelscéal ar Scoil! Tá Gaelscéal ar Scoil ar fáil do mhúinteoirí agus do dhaltaí ar phraghas íseal agus tá lascainí le fáil i gcomhair orduithe móra. Is féidir
foirm shíntiúis a íoslódáil ag www.gaelsceal.ie nó téigh i dteagmháil leis an gcomhordaitheoir oideachais ag 091-897766 / caroline.nichualain@gaelsceal.ie

Prós Comónta Ainmnithe:
Dís  le  Siobhán Ní Shúilleabháin

Cúlra an dáin:
Seo ceann de na dánta is fearr atá

cumtha ag Máirtín Ó Direáin. Bhí Ó
Direáin den tuairim gurbh iad na focail,
an friotal agus an teanga na rudaí ba
thábhachtaí i ndán. Ba chuma, ar
bhealach, dar leis, faoi na smaointe agus
faoin tsamhlaíocht fiú. Seo mar a labhair
sé sa Réamhrá a bhí aige leis an gcnu-
asach Ó Mórna agus Dánta Eile (1957):

‘B’éigean dom rithim mo chuid
filíochta a bhunú ar rithim nádúrtha na
teanga féin mar a chuala mé í, gan a
malairt á cloisteáil agam ar feadh seacht
mbliana déag de mo shaol. . . Is dualgas
don fhile focal a chur ag rince os ár
gcomhair . . .’

Baineann sé úsáid as an bhfealsúnacht
seo sa dán An tEarrach Thiar. Ligeann sé
do na focail an pictiúr a dhathú, an scéal
a insint, an ceol a chumadh. Cruthaíonn
sé pictiúr de shlí bheatha mhuintir Árann
agus ar áilleacht an oileáin le linn an ear-
raigh sa dán. Ba mhaith a thuig sé, is léir,
go raibh meath ag teacht ar an saol trai-
disiúnta, primitíbheach sin in Árainn
agus go raibh deireadh ré an oileáin ag
teannadh leis go gasta.

Sraith de cheithre phictiúr atá sa dán,
gach ceann acu níos deise ná a chéile. Tá
radharc faoi leith i ngach véarsa. Anuas
ar na radharcanna tá fuaimeanna agus
dathanna a chruthaíonn an t-earrach san
anallód ina steilibheatha dúinn.

Déan cur síos gairid ar an gcaidreamh atá,
dar leat, idir an bhean agus an fear sa
ghearrscéal Dís.

Is beag caidreamh atá eatarthu i ndáiríre! Is
lánúin phósta iad agus tá leanbh acu. Sa
ghearrscéal seo dírítear aird an léitheora ar an
gcaidreamh atá eatarthu. Ní fhaighimid ach
sracfhéachaint bheag bhídeach ar an
gcaidreamh sin, áfach. Buailimid leo um
thráthnóna ina dteach cónaithe. Tá an fear ina
shuí cois na tine ag léamh an nuachtáin.Tá an
bhean suite trasna uaidh. Tá an leanbh ina
chodladh sa phram in aice láimhe.

Níl fonn cainte ar an bhfear. Tá a chloigeann
sáite sa nuachtán aige agus é an-soiléir nach
dteastaíonn uaidh a bheith ag comhrá lena
bhean chéile. Ar an dtaobh eile den scéal, tá sé
soiléir go dteastaíonn go géar ón mbean babhta
cainte a bheith aici lena fear céile. Tá sé soiléir
go bhfuil deighilt mhór eatarthu mar lánúin. Tá
sé soiléir freisin gur beag an meas atá ag an
bhfear seo – Seán – ar a bhean chéile. Tá sí
curtha ina háit – ina bosca – aige. Is fúithi siúd
cúramaí an tí ar fad agus aire a thabhairt don
leanbh ina dteannta. Ní theastaíonn uaidh aon
rud a chlos uaithi a chuirfeadh a háit sin i

mbaol.
Bíonn ionadh agus alltacht air a chloisteáil

uaithi go bhfuil sí míshona nó go bhfuil saoirse
de chineál ar bith de dhíth uirthi. Ní theast-
aíonn uaidh aon rud a chloisteáil faoi bhean an
tsuirbhé ach oiread. Ní theastaíonn uaidh an
socrú atá eatarthu a athrú ar ór nó ar airgead.
Ní úsáideann sé a hainm riamh nuair a
labhrann sé léi. Is fear céile ar an tseandóigh é.
Ní theastaíonn uaidh éisteacht léi agus titeann
sé ina chodladh faoin bpáipéar agus í fós ag
rámhaille léi, dar leis, faoi shaol na mban!

Níl ach drochchaidreamh eatarthu. Níl
tuiscint dá laghad ag an bhfear ar fhadhbanna,
ar thnútháin nó ar mhíshonas a mhná céile. Níl
uaidh ach an saol socair, síochánta, eagraithe
atá á chaitheamh aige a choinneáil sa tsiúl.

Cleachtaí:
(i) An mbeidh cupán tae (ag:tú), a Mháire?
(ii) Bhain sé (de:sé) a chóta.
(iii) Cad atá ag teastáil (ó:siad)?
(iv) Tá aithne (ag:sé) (ar:sinn).
(v) Níl maitheas ar bith (i: sí).
(vi) Tá talamh bhog (faoi:tú).
(vii) Tháinig na héin (chuig:sinn).

Gluais
caidreamh – relationship
deighilt – division
ag rámhaille – droning on
tnútháin – expectations.

I véarsa a haon tá fear ag obair sa ghort:
Fear ag glanadh cré
De ghímseán spáide . . .
Binn an fhuaim . . .

Sa darna véarsa tá fear eile ag baint feamainne ar an trá:
Fear ag caitheadh
Cliabh dá dhroim . . .
Ar dhuirling bháin . . .

I véarsa a trí feicimid go bhfuil na mná ag obair i dteannta na
bhfear ar an trá:

A gcótaí craptha,
Scáilí thíos fúthu:
Támh-radharc síothach . . .

Agus sa véarsa deiridh is ar an bhfarraige atá
siad ag saothrú:

Currach lán éisc
Ag teacht chun cladaigh
Ar ór-mhuir mhall . . .

Is cumasach agus is iontach na
pictiúir a chruthaíonn an file

dúinn sa dán. Seo ceann de na
dánta is fearr agus is snoite de

chuid an Direánaigh. 
Pictiúr lom, ealaíonta.

Patricia Uí Fhlaithearta
Comhairleoir Gairmthreorach. 

Ar  mhaith leat post sna
hhearnálacha seo? Go minic
tosaíonn an rogha ghairme le spéis
a bheith ag duine sna táirgí nó sna
seirbhísí atá á dtairiscint ag earnáil
faoi leith. B’fhiú do chuid scileanna
a fhorbairt in earnáil ina bhfuil
deiseanna maithe fostaíochta.
Bíonn roinnt  mhaith  deiseanna i
ngach earnáil, idir dheiseanna oibre
nach bhfuil gá le scileanna ar leith
agus deiseanna sciliúla. Ní bhain-
faidh tú  na leibhéil is airde amach
in aon earnáil gan blianta de dhi-
anobair agus de thréandícheall, ach
is fiú an tairbhe an trioblóid.

Talamhaíocht
Baineann an earnáil seo le gach

rud, idir éadaí a chaithimid agus an
bia a ithimid, mar shampla,   t-léinte
cadáis, geansaithe agus cótaí olla,
bróga agus seaicéid leathair agus ar
ndoigh an biaa itheann muid.
Úsáideann muid uilig seirbhísí na
ndaoine a oibríonn in earnáil na
talmhaíochta ó ám to ham. 

Tá  titim i líon na ndaoine atá fos-
taithe i ngairmeacha talmhaíochta
traidisiúnta, mar shampla, an
fheirmeoireacht, ach tá go leor
deiseanna nua sna réimsí Eolaí Bia,
Tógálaí Bia, Bainistíocht/Oifigeach
Comhshaoil agus Taighde ar
Thalmhaíocht. 

Cé gur obair fhisiciúil a bhíonn i

gceist go minic, is obair shláintiúil
shásúil í an obair seo chomh maith.
Ba chóir duit do mhachnamh a
dhéanamh air. Mar thúsphointe ba
cheart duit cuimhneamh an dtait-
neodh an saol lasmuigh duit agus a
bheith ag obair leis an dúlra. 

Agrathurasóireacht
Tá méadú ar na chineálacha

caithimh aimsire má mbíonn
daoine ag dul dóibh taobh amuigh.
Chruthaíonn sé seo deiseanna do
dhaoine a chuireann seirbhísí gair-
miúla turasóireachta ar fáil faoin
tuath i ngníomhaíochtaí éagsúla,
mar shampla,  marcaíocht ar cha-
paill, iascaireacht, imirt gailf,
seoltóireacht agus cnocadóireacht.
Tá a lán feirmeoirí ag oscailt a
bhfeirmeacha do thurasóirí. Is féidir
leis an gcineál agrathurasóireachta
leathnaithe seo gairmeacha lánaim-
seartha agus páirtaimseartha a chur
ar fáil. 

Gairneoireacht
Is í an ghairneoireacht an

eolaíocht a bhaineann le saothrú
plandaí. Déanann gairneoirí obair
agus taighde i réimsí a bhaineann le
síolrú agus saothrú plandaí, táirgiú
barr, pórú plandaí agus
innealtóireacht ghéiniteach,
bithcheimic plandaí, agus fiseo-
laíocht plandaí. Bíonn siad ag obair
go háirithe le torthaí, cnónna, glas-
raí, bláthanna, crainn, toir agus

móin. Oibríonn gairneoirí chun
feabhas a chur ar bharr ó thaobh
táirgeachta, cáilíochta, luach
cothaithe agus ó thaobh
frithsheasmhachta in aghaidh fei-
thidí, galar agus strus comhshaoil. 

Baineann an Ghairneoireacht
Taitneamhachta le gar-
raíodóireacht, dearadh agus go leor
rudaí eile. Tá dearadh agus tógáil na
limistéar áineasa mar bhunchloch
ann, ach áirítear páirceanna, ana-
clanna dúlra, gairdíní fiadhúlra,
agus fás cois bóthair, i measc
tírdhreacha deartha eile. 

Má thaitníonn spórt leat,
smaoinigh go bhfuil gach seans ann
go bhfuil an pháirc imeartha, an
chúirt leadóige, an rian reatha, an
faiche bollaí nó an machaire gailf
deartha, tógtha agus caomhnaithe
ag gairneoir taitneamhachta. 

Baineann an Ghairneoireacht
Tráchtála le saothrú agus díol na

mbarr bia agus na bplandaí
ornáideacha. Sa réimse táirgthe bia,
is é an gairneoir a bhíonn ag obair
leis na torthaí agus na glasraí a
ithimid a chur ar fáil. Is é an gair-
neoir freisin a shaothraíonn na
bláthanna agus na plandaí pota. 

Is í an gharraíodóireacht an
phríomhchaitheamh aimsire
gníomhach anois agus bíonn an gar-
raíodóir go seasta ag cuartú
cineálacha nua plandaí agus
caighdeáin níos fearr. Obair iontach
teicniúil is ea táirgeadh na mbarr le
córais uathoibreacha a bhíonn
rialaithe ag  teicneolaíocht
ríomhaireachta chom maith le
scileanna tradisiúnta.. 

Baineann an ghairneoireacht
mhiondíola leis an ngairneoireacht
tráchtála freisin, agus is obair
dhúshlánach í seo a bhíonn ar siúl
sna hasraonta gairneoireachta
miondíola, mar shampla, ag cur
taispeántais spéisiúla éifeachtacha
ar fáil agus ag margú plandaí,
chomh maith le bheith ag déileáil le
fiosrúcháin. Is dócha go bhfuil an
obair mhiondíola gairneoireachta
níos spéisiúla agus níos dúshlánaí
ná aon obair mhiondíola eile. 

Tá an méid sin i gceist leis an
ngairneoireacht agus go leor rudaí
eile chomh maith. Tá deiseanna fos-
taíochta sa réimse seo an-mhaith
toisc go bhfuil muintir na hÉireann
níos meabhraí anois ar an
gcomhshaol ná mar a bhí. Tá daoine
ag cur spéise níos mó ina ngairdíní
agus sa saol faoin spéir tríd is tríd.

Foraoiseacht
Seo an cleachtas a bhaineann le

bainistíocht na bhforaoisí agus na
bhfáschoillte. Is mór an bua
d’Éirinn go bhfuil ceann de na
haeráidí is oiriúnaí d’fhás na gcrann
aice. 

Tá níos mó ná 10,000 duine fos-
taithe go díreach le gníomhaíochtaí
mar phlandú, fómhar, iompar, agus
próiseáil adhmaid in Éirinn. 

Tá plean foraoiseachta ag an Rial-
tas atá dírithe ar an líon seo a
mhéadú faoi dhó thar na deich
mbliana atá romhainn. 

Eolaíocht an Bhia
Baineann eolaíocht an bhia le

gach gné teicniúil den bhia, idir
bhuainteoireacht, marú, cócaráil
agus ithe. 

Meastar de ghnáth go bhfuil seo
ar  cheann de na heolaíochtaí
talmhaíochta seachas a bheith i
réimse an chothaithe. 

Ar na gníomhaíochtaí a dhéanann
bia-eolaithe tá forbairt ar tháirgí
nua bia, dearadh na bpróiseas chun
an bia seo a tháirgeadh, roghnú na
n-ábhar pacáistíochta, staidéir a
dhéanamh ar sheilfré, measúnú
céadfach le painéil saineolaithe
oilte nó le hábhar custaiméirí,
chomh maith le tástáil mhicrib-
hitheolaíoch agus cheimiceach. 

Tuilleadh eolas le fail ar
www.qualifax.ie

Talmhaíocht, Gairneoireacht, Foraoiseacht & Eolaíocht an Bhia
Comhairle Gairmthreorach 

ar
scoil

Tá an t-ábhar seo leanas le fáil ar an suíomh :
• Ábhar tacaíochta do béaltrialacha na hArdteiste agus an Teastais Shóisearaigh
• Ábhar cluastuisceana
• Ábhar léamhthuisceana
• Ábhar teagaisc bunaithe ar na míreanna idirlín “Na Rúin”
• Ábhar tacaíochta d’fhoghlaim na gramadaí
• Ábhar físe agus scríofa bunaithe ar théamaí churaclaim an OSSP agus an OSPS.

Le tacaíocht ó:

Suíomh nuadheartha Gaelscéal ar Scoil
www.oideachas.gaelsceal.ie

Téigh chuig suíomh nuadheartha Gaelscéal ar Scoil chun bunachar ábhar
oideachais a fháil do mhúinteoirí agus do dhaltaí chun tacú le comhlíonadh an
churaclaim, áis atá ina ceannródaí ó thaobh tacaíocht a thabhairt in ábhair ar

nós na Gaeilge, an OSSP agus an OSPS. 

An ionann Ciotach agus Ciotógach? 
Katie McGreal

Sa Ghaeilge, glaoimid
‘ciotóg’ ar dhaoine a scríob-
hann lena lámha clé. De réir
Fhoclóir Uí Dhónaill,  cial-
laíonn ‘ciotóg’; ‘left hand’,

‘left handed person’, ’awkward per-
son’ agus ciallaíonn ‘ciotógach’; ‘left-
handed’, ‘left-fisted’ agus ‘awkward’.

Tá idir 10% agus 15% de mhuintir
an domhain ina gciotóga. Cén fáth go
sílimid gur rud aisteach é? 

An é nach féidir linn glacadh le
rudaí difriúla nó gur maith linn a
bheith in ann piocadh ar ghrúpa éigin
ar leith? 

Go hiondúil, an t-aon am agus an t-
aon fháth go mbeadh cuma chiotach
ar chiotóga ná toisc go mbeadh orthu
trealamh atá oiriúnach do
dheaslámhaigh a úsáid; doirse,
siosúir, doirtil, deasca agus neart
neart rudaí eile. 

Na blianta ó shin, ní raibh cead ag
páistí scoile scríobh lena lámh chlé,
bhí orthu an lámh dheas a úsáid mar
shíl pobail an domhain go raibh rud
éigin olc ag baint leis an lámh chlé a
úsáid. Shíleadar go raibh baint ag an
Diabhal leis. 

Déantar an-chuid tagairtí maithe
don lámh dheas sa Chríostaíocht.
Déantar comhartha na Croise agus
tugtar an bheannacht leis an lámh
dheas. 

Tá thart ar 100 tagairt mhaithe don
lámh dheas sa Bhíobla agus 25 tagairt
neamhfhabhracha don lámh chlé. 

Mar shampla, téann na daoine atá
ar lámh chlé Dé go tine bhuan agus
faigheann na daoine atá ar lámh
dheas Dé, ríocht Dé. 

Léirítear an Diabhal mar chiotóg go
rí-mhinic agus bíonn drochspioraid i
gcónaí thar do ghualainn chlé. 

Caitheann daoine salann thar a
ngualainn chlé chun fáil réidh leo.  

Sainmhíniú
Tá taobh na lámha deise d’inchinn
ciotógach níos ceannasaí agus níos
láidre ná taobh na láimhe clé agus a
mhalairt i ndaoine deaslámhacha. Tá
smacht ar thaobh inchinne na lámha
deise ar mhothúcháin ar dhaoine
deaslámhacha agus bíonn smacht ar
thaobh clé inchinne ar chumas lab-
hartha agus teanga. 
Toisc go n-úsáideann ciotógaigh an
taobh eile den inchinn, déantar rudaí
i mbealaí áirithe agus bíonn sár-
scileanna acu i rudaí éagsúla. 

Mar shampla, deirtear go mbíonn
próiseas smaointeoireachta níos
tapúla acu nuair a bhíonn siad ag
imirt cluichí ríomhaireachta nó
spóirt. 

Bíonn siad níos aclaí go hiondúil
agus de réir taighde ón Dochtúir Alan
Searleman ó Ollscoil St. Lawrence i
Nua Eabhrac, bíonn IQ níos airde acu
agus bíonn siad níos fearr ag réiteach
fadhbanna. 

De ghnáth, bíonn ciotógaigh níos
cruthaithí. 

Ach ar an lámh eile, deirtear go
mbíonn srian ar chiotógaigh nuair a
bhíonn siad ag déanamh cinntí. Go
hiondúil, bíonn níos mó imní orthu
go ndéanfaidh siad botún. 

Deirtear go bhfuil seans níos airde
go mbeadh fadhbanna acu le cod-
ladh, ailléirgí, galar uath-imd-
híonachta (auto-immune disease),
dúlagar, fadhbanna le drugaí,
titimeas (epilepsy) agus scitsifréine
(schizophrenia). 

I 2007, tháinig taighdeoirí ón
ollscoil in Oxford Shasana ar an ngéin
LRRTM1 agus síleann siad go beidh tú
i do chiotóg má bhíonn an ghéin sin
agat.    

Má tá an ceart ag na taighdeoirí sin,

is rud a thagann trí chlanna í, an chio-
tach ach fiú ansin níl sé go hiomlán
soiléir. I roinnt cásanna, níor tháinig
an ghéin ó bhall reatha den chlann.
Mar shampla, is ciotóg í mo dheirfiúr
ach ní ciotóga iad mo thuismitheoirí,
ach is ciotóg í mo sheanaintín. 

Deirtear freisin, má tharlaíonn
sceimhle éigin de leanbh agus iad ag
teacht ar an saol nó má bhíonn
ardleibhéal téististéaróin sa bhroinn
nuair atá leanbh ag fás, tá seans go

mbeadh sé nó sí ina ciotóg. 
Deir Chris McManus ina leabhar

‘Right-Hand, Left-Hand’ go bhfuil an
méid ciotóga atá sa domhan ag ardú
agus tá an-chuid ardghnóthachtalaí
sa stair a bhí ina gciotóg, Napoléon
Bonaparte, Judy Garland agus Ban-
ríon Shasana Victoria ina measc. 

Deir taighde ó na Stáit Aontaithe go
bhfaigheann mic léinn atá ina gciotó-
ga marcanna idir 10 agus 15% níos
airde ná daoine atá deaslámhaí.    

Na Fíricí 
De ghnáth, bíonn figiúirí a thar-
raingíonn ciotóga ag breathnú faoi
dheis. 

I gcúplaí, bíonn seans mór gur
ciotóg a bheidh i gceann amháin acu. 

Tá seans níos mó go mbeidh bac
cainte agus díléamha ag ciotóga, go
háirithe mura raibh cead acu scríobh
leis an lámh clé nuair a bhí siad óg, ar
nós Rí Sasana, George VI. 

Bíonn buanna ar leith ag ciotóga i
leadóg agus snámh.  

De ghnáth, tarlaíonn caithreachas i
gciotóga thart ar 4 nó 5 mí i ndiaidh
daoine deaslámhaí

Piseoga a bhaineann
le ciotóga
TÁ fianaise ann nach ciotóg a bhí í
Joan of Arc, bean cháiliúil na Fraince
a fuair bás ar an staic i 1431 toisc gur
eiriceach agus cailleach a bhí inti. 
Síltear gur ghlaodar ciotóg uirthi
chun cuma oilc a chruthú timpeall
uirthi. 

Má chuireann tú do chos chlé as an
leaba ar dtús nuair a éiríonn tú,
deirtear go mbeadh drochlá agat. 

Má tá tochas agat ar bhos do láimhe
deise, ciallaíonn sé sin go ngeobhaidh
tú airgead ach má tá tochas agat ar
bhos do láimhe clé, beidh ort airgead
a thabhairt do dhuine éigin.    

Cittach!
Ní inniu ná inné a ceanglaíodh
go héagórach gur ionann a
bheith ciotógach agus a bheith
‘amscaí’. Síolraíonn an focal
‘ciotóg’ as ‘cittach’ na SeanG-
haeilge, ‘lefthanded, awkward’
an chiall a bhí leis chomh
maith (ón ‘electronic Diction-
ary of the Irish language’).

Joan of Arc

Napoléon Bonaparte Barack Obama x-ghá de lámh chléBanríon Shasana Victoria

TEILIFÍS agus RAIDIÓ
Le Katie McGreal

Féach ar:Éist le:

‘Into the West’ le
déanamh in athuair
TÁ an stiúrthóir cáiliúil Jim
Sheridan chun an scannán
Éireannach ‘Into the West’ a
athdhéanamh le tacaíocht ó
Bhord Scannán na hÉireann a
thug €50,000 dó chun é a
dhéanamh. Rinneadar é den
chéad uair i 1992. 

Scéal atá ann faoi bheirt
bhuachaillí a chónaíonn in
árasán de chuid na Comhairle i
mBaile Átha Cliath. Faigheann
siad capall mistéireach óna
seanathair agus coimeádann

siad san árasán é go dtí go n-
úsáideann siad é le héalú ón
mbochtanas atá ar eastát na
comhairle agus cúpla eachtra a
fháil ar an mbealach.

Tá Gabriel Byrne, Ellen
Barkin agus David Kelly i measc
na n-aisteoirí sa scannán.     

Déanfaidh Sheridan
nuashonrú ar an scéal ach
beidh na téamaí céanna ann
agus a bhí sa chéad scannán.
Beidh sé lonnaithe sna Stáit
Aontaithe.

‘Privates’ le feiceáil ar an BBC 
TÁ sraithdhráma nua don
BBC, ‘Privates’, á thaifead i
dTuaisceart Éireann faoi
láthair.  Tá ‘Privates’ lonnaithe
sna 60aidí agus leanann sé saol
ochtar fear óg agus iad ag
déanamh traenála bunúsacha
don arm mar chuid den ghrú-
pa deireanach a raibh orthu
tréimhse a chaitheamh san
arm. 

Scríobh Damian Wayling

agus Bryn Higgins an tsraith.
Tá Patrick Baladi, Marc Silcock
agus Jack Fox mar chuid den
fhoireann aisteoirí a bheidh le
feiceáil ann. 

Tá an comhlacht léiriúcháin
Sasanach, Twenty Twenty Tel-
evision, i mbun na sraithe agus
beidh 45 nóiméad i ngach clár.

Fuaireadar maoiniú ó North-
ern Ireland Screen agus ó Invest
NI chomh maith le hairgead a

fháil ó Chiste Forbraíochta
Réigiúnaí na hEorpa. 

Tá áthas ar phríomhfhei-
dhmeannach Northern Ireland
Screen, Richard Williams, go
bhfuil an tsraith á thaifead sa
Tuaisceart. 

“Cabhraíonn infheistíocht
mar seo le forbairt a
dhéanamh in earnáil léir-
iúcháin an Tuaiscirt trí phoist a
chruthú,” a deir sé.  

Chris O’Dowd le críochnú
ag taifead in Éirinn go luath  
TIOCFAIDH deireadh le taifead ar an tsraith nua
grinn, ‘Moone Boy’, ar an Aoine seo chugainn in
Ardmore Studios i gCill Mhantáin. 

Sraith leath-dírbheathaisnéiseach é faoin ais-
teoir Éireannach Chris O’Dowd, ón scannán
‘Bridesmaids’, agus é ag fás aníos i Mainistir na
Búille i Ros Comáin. 

Tá sé lonnaithe go luath na 90aidí agus
leanann sé Martin Moone agus a chlann a bhfuil
cónaí orthu i dteach cúngaithe. Is teach glórach,
beomhar agus anordúil é agus tagann Martin ag
íochtar na clainne. Tá cara samhailteach aige
agus caitheann sé an-chuid ama leis. 

Tá páirt an chara shamhailtigh ag O’Dowd féin
agus tá David Rawle i bpáirt Martin Moone.
Beidh Deirdre O’Kane, Peter McDonald agus
Steve Coogan le feiceáil sa tsraith freisin. Tá

stiúrthóir Father Ted, Declan Lowney, i mbun
stiúrthóireachta ar an tsraith agus scríobh Nick
Murphy agus O’Dowd na scripteanna.  

Beidh an tsraith le feiceáil ar Sky One le linn an
tsamhraidh. 

Seirbhísí Fotheidil á lorg ag TG4
FÁILTEOIDH TG4 roimh
thairiscintí ó chomhlachtaí
cáilithe do sholáthar seirbhísí
fotheidil ar feadh tréimhse trí
bliana, ó Aibreán 2012 ar
aghaidh.  Iarrtar ar chomhlach-
taí ar suim leo sin a dhéanamh
tairiscintí scríofa a sheoladh
chuig Síle Bhreathnach i TG4 i
mBaile na hAbhann. 

Ní mór cur síos ar scil agus ar
shaintaithí an chomhlachta a

chur sa tairiscint  mar aon le
buiséad ina sonrófar mion-
dealú ar an gcostas in aghaidh
uaire an chloig agus aon las-
caine a bheidh le fáil i gcás oll-
soláthair, chomh maith le son-
raí faoin bpróiseas seiceála
agus ceartúcháin a bheidh i
bhfeidhm le hardchaighdeán a
chinntiú agus le deimhniú go
mbeidh logainmneacha agus
ainmneacha daoine cruinn

agus an t-aistriúchán dílis don
bhunchanúint. 

Is mian le TG4 a dheimhniú
go bhfuil seirbhís chuim-
sitheach acu do dhaoine ar
bheagán Gaeilge, daoine ar
lagéisteacht agus d’fhogh-
laimeoirí Gaeilge Tá tuilleadh
eolais ar fáil ar shuíomh TG4
www.tg4.ie, nó ó Mharie Ní
Ógáin ag
marie.ni.ogain@tg4.ie. 

TG4: B’í Mo Mhamó Í 
Téann Úna Ní Chíosáin ar
thuras pearsanta le heolas a
fháil faoina mamó, Mairéad
Ní Ghráda, a fuair bás nuair
a bhí sí an-óg. Craoltóir ar
2RN, file agus drámadóir ab
ea Mairéad.. Dé Domhnaigh
@ 9.30in. 

RTÉ a haon: The Late Late
Show – Eurosong 2012 
Special
An tseachtain seo, cloisimid
cúig amhrán éagsúla ó
ghrúpaí agus ó dhaoine
aonaracha atá uilig ag iar-
raidh a bheith ina n-ion-
adaithe d’Éirinn ag Eoraifís
2012. Beidh Celtic Whisper
agus Jedward i measc na
gceoltóirí. Dé hAoine @
9.30in.    

RTÉ a dó: Desperate 
Housewives
Cuireann an Bleachtaire
Vance ceisteanna ar Gaby,
Susan agus Lynette faoi Ale-

jandro, atá ar iarraidh agus a
shíltear a bheith marbh; iar-
rann Lynette gar ar Tom
agus bíonn deis ag Susan a
bheith ina fíor-ealaíontóir.
Dé Máirt @ 9.55in. 

RTÉ Raidió na Gaeltachta:
A Rá
Cuirfidh Síle Ní Scanláin an
tsraith nua seo do dhaltaí
atá ag ullmhú don ardteist i
láthair. Déanfar trí miondrá-
ma ar an gclár gach seach-
tain le téamaí a bhaineann
le saol an déagóra. Dé Luain
@ 10.15rn. 

97.6 Kfm: Ceol agus Caint
Cuireann Clem Ryan an clár

dátheangach seo i láthair
chuile seachtain. Bíonn
neart ceoil thraidisiúnta
aige agus labhraíonn sé faoi
aon albam nua atá ag teacht
amach. Gach Aoine @ 8in. 

RTÉ Raidió a haon: 
Saturday Sport
Labhrófar faoin spórt ar fad
a bhí ar siúl an lá sin agus
clúdófar an RBS 6 Nations
beo. Dé Sathairn @ 1in.

NUACHT Litríochta
Le Meadhbh Ní Eadhra

‘Éire mar ba mhian le …’
Leabhar lán le smaointe úra do theagasc na Gaeilge, Léirmheas le Meadhbh Ní Eadhra
Le Domhnall 
Ó Lúbhlaí

Foilsitheoirí an
Athréimithe, 2011
1277 leathanach 

Foilsíodh an leabhar
ollmhór seo den chéad
uair anuraidh, agus tá
cuma álainn ar fad air, le
himeall órga atá galánta ar

fad. Treoirleabhar do mhúinteoirí
Gaeilge atá ann, le hos cionn 1277
leathanach, agus neart smaointe úra,
spéisiúla, do mhúinteoirí ar fud na
tíre agus níos faide i gcéin.

Is é Domhnall Ó Lúbhlaí údar an
leabhair seo, a thugann cúnamh do
mhúinteoirí atá ag teagasc labhairt na
Gaeilge, agus atá mar áis iontach
d’éinne le suim sa Ghaeilge. Tá go leor
ábhar sa leabhar a thagann ón
mhúsaem i mBaile Átha Cliath agus
ón Leabhar Cheanannais, agus mar a
deir údar an leabhair é féin, shábhál-
fadh an leabhar seo an turas go Baile
Átha Cliath ort dá mbeifeá ag iarraidh
cúpla rud spéisiúil a fheiceáil nó a
thaispeáint do dhaoine eile.

Is leabhar é seo atá foilsithe ag Foil-
sitheoirí an Athréimithe, a chrei-
deann nach leor an Ghaeilge ‘a chur

chun cinn’ agus gur gá í a athréimiú
ionas go mbeidh sí mar
phríomhtheanga na tíre arís. An trí
phríomhchúis gur scríobh Domhnall
an leabhar ná chun feabhas a chur ar
mhúineadh labhairt na Gaeilge, chun
stop a chur le haistriúchán, atá ag
tarlú i ngach áit, dar leis, agus chun
áis a chruthú do ranganna oíche.

Dar leis an tSr. Áine Breathnach, is
‘seoid’ í an leabhar seo, agus foinse do
na glúnta amach romhainn. Tá
comhairle sa leabhar faoi mhodhan-
na éagsúla múinte, agus moltar do
mhúinteoirí ceachtanna gearra gonta
a dhéanamh leis na daltaí, agus a
chinntiú go mbíonn na scoláirí
gníomhach sa rang. Mar ábhar oide
mé féin, is comhairle é seo atá cloiste
agam arís agus arís eile, agus moltar
dúinn i gcónaí a chinntiú go mbíonn
na daltaí go léir rannpháirteach sa
rang.

Tá clár an leabhair seo an-spéisiúil
ar fad, mar go bhfuil an oiread sin
codanna éagsúla ann. Tá cuid amháin
den leabhar dírithe go hiomlán ar
agallaimh réamhdhéanta, chun
cleachtadh a thabhairt ar chaint
dhíreach agus ar nathanna táb-
hachtacha. Tá codanna eile den leab-
har ag plé le comhráite beaga, scéalta
beaga, ceachtanna eolais, reiligiúin,
béaloideas, saorchomhrá, bunús na
teanga, amhránaíocht agus mar sin
de. Níl mórán in easnamh ón leabhar

ar chor ar bith.
Caithfidh mé a rá go bhfuil cothro-

maíocht mhaith sa leabhar idir scríb-
hneoireacht agus léaráidí nó pictiúir.
Freisin, tá an scríbhneoireacht briste
suas le dathanna éagsúla agus tá sé
an-éasca an leabhar a léamh.
D’fhéadfadh múinteoirí neart
pleananna ceachta a bhunú ar chuid
den ábhar atá sa leabhar. Anuas air

sin, áfach, tugtar comhairle faoi
chonas tabhairt faoi na ceachtanna,
agus conas iad a mhúineadh i gceart
agus go héifeachtach.

Tá meascán de Ghaeilge agus Béar-
la sa leabhar seo. Go minic, nuair atá
an t-údar ag tabhairt comhairle don
mhúinteoir, is i mBéarla a dhéantar é
sin. Ní hamháin go mbeadh an leab-
har seo úsáideach do mhúinteoirí,
ach bhainfeadh daltaí agus éinne le

spéis sa teanga leas as an leabhar.
Is léir go bhfuil taithí agus cur

amach ag an údar ar an mhúin-
teoireacht agus ar an nGaeilge. Tá
éacht déanta aige, gan amhras, san
fhoilseachán neamhghnách seo. Mar
go bhfuil an leabhar chomh mór sin,
áfach, agus mar go bhfuil an oiread
sin oibre curtha isteach ann, tá costas
an-ard ar fad ar an leabhar, agus é ar
díol ar €50, nó €70 má fhaigheann tú
sa phost é. Is trua é sin. 

Bheadh sé ar fheabhas ar fad dá
mbeadh leagan eile ann den leabhar,
leagan níos giorra agus níos saoire, nó
dá mbeadh an leabhar briste suas i
gcodanna éagsúla agus ar díol i
bhfoilseacháin éagsúla. Ar an dóigh
sin, bheadh i bhfad níos mó daoine in
ann an leabhar a léamh agus a chean-
nach agus bheadh sé níos éasca iad a
dhíol, i mo bharúil féin. Ag

smaoineamh orm féin
agus ar na múinteoirí
nua eile go léir atá á
dtraenáil faoi láthair, tá
a fhios agam go maith
nach mbeadh an t-
airgead againn chun
leabhar mar seo a
cheannach. Ach, ag an
am céanna,
infheistíocht a bheadh
ann, agus is cinnte go
mbeadh an leabhar
againn ar feadh bliana
fada.

Faoi láthair, tá údar
an leabhair ag taisteal
timpeall na tíre agus é
ag tabhairt léiriúcháin
nó taispeántas speisial-
ta. Aidhm an léir-
iúcháin seo ná
blaiseadh den leabhar a
thabhairt do dhaoine
agus taispeáint dóibh
conas leas a bhaint as
agus conas gur féidir an

leabhar a úsáid chomh maith agus is
féidir. 

Beidh an chéad léiriúchán eile ar
siúl anocht san West Cork Hotel sa
Sciobairín, ag 7.30in, agus oíche Déar-
daoin sa Munster Arms Hotel i
nDroichead na Bandan, ag an am
céanna. Ar an Aoine, beidh taispeán-
tas ar siúl san Bantry Bay Hotel, i
mBeanntraí, ag 7.30in, agus Dé
Domhnaigh rachaidh an tUasal Ó
Lúbhlaí chuig an Margadh, sa Halla i
gCúil Aodha, ag 10.45rn.

An rud a tharlaíonn ag an léir-
iúchán ná go dtugann an tUasal Ó
Lúbhlaí cóip den leabhar do gach
éinne, agus téann sé tríd an leabhar
leo, ag taispeáint dóibh cén bhealach
is fearr leis an leabhar a úsáid. Is féidir
an leabhar a ordú ó Phroinnsias ó
hAilín ar 014589110 nó proinnsia-
so@gmail.com.  

Mar go bhfuil an leabhar
chomh mór sin, áfach,
agus mar go bhfuil an
oiread sin oibre curtha
isteach ann, tá costas an-
ard ar fad ar an leabhar,
agus é ar díol ar €50, nó
€70 má fhaigheann tú sa
phost é. Is trua é sin. 

‘Jócleabhar Beag Bídeach na Gaeilge’
Léirmheas 
le Katie McGreal
Coiscéim, €7.50

Tá teanga shimplí sa leabhar seo
agus tá sé éasca le léamh, rud atá
fíorthábhachtach do dhaoine óga.
Ach rud eile a bhfuil fíortháb-
hachtach do jócleabhar is ea
jócanna greannmhara, ach níl na
jócanna sa leabhar seo greann-
mhar! 

Scéalta beaga atá iontu, scéalta
sách amaideach an chuid is mó
díobh, ach níl siad greannmhar,
dar liomsa.  

Cuireann na pictiúir bheaga ag
tús an leabhair go mór leis, ach ba
ceart go mbeadh níos mó ann
agus go leanfaidís siad ar aghaidh
tríd an leabhar ar fad. 

Leabhar maith d’fhoghlaimeoirí
Gaeilge atá atá anseo, ach ní ceart
‘jócleabhar’ a thabhairt air. Ní
dóigh liom gurb shin atá ann.



NODANNA
TRASNA
1 An lá atá ann (5)
7 Bróg éadrom, oscailte don chos (6)
8 Capall ag rith go réidh (5)
10 Is fearr ceann acu a lasadh na mallacht a chur ar an dor

chadas (7)
13 Uisinn, taobh an chinn (3)
14 Toradh na mbeacha (3)
16 Caitear seo amach ar an talamh ó rudaí nuair a bhíonn an
ghri an taobh thiar díobh (5)
17 Tír Cheilteach eile (4)
18 Gearr; an fómhar mar shampla (5)
19 Gan cumas radharc na súl (4)
21 Cúiseamh nó éisteach os comhair breithimh (3)
22 Athraigh ó oighear go huisce (3)
24 Go dtí seo, roimhe seo, go ----- (5)
25 Tá 16 acu i bpunt meáchain (4)
27 Comhlacht a dhíolann leabhair Ghaeilge (3)
28 Gach ceann (5)
29 Feidhm (5)
30 Áit ar abhainn a mbíonn an t-uisce ag titim go tobann

SÍOS
2 Leid (3)
3 Teideal a bhí ag Ó Domhnall agus Ó Niall (5)
4 Duine gan mórán céille (4)
5 Cogadh stairiúil idir Connacht agus Uladh de bharr tairbh?

(4)
6 Airgead a dhéantar de bharr iasachta (2)
7 Bia milis ag cóisir breithlá (4)
9 Rud a fhilleann ar fheallaire, deirtear (5)
11 An uimhir is airde i gcluiche bingo (5)
12 Bia nach bhfuil réidh le hithe (3)
13 Uisce an choirp ar lá te (5)
15 Píosa scríofa i nuachtán (3)
17 Stoirm (4)
18 Cóisir an phósta (6)
19 Píosa filíochta (3)
20 Tuiscint a fháil as focail scríofa i leabhair nó nuachtán (5)
22 Scriosta, dóite (5)
23 Gan mórán spáis fágtha le fás nó bogadh (5)
26 Cara ag fanacht leat ar feadh tamaill (3)
28 Amach ó, amuigh (2)

Crosfhocal  22.02.2012

Duais na seachtaine
Bronnfar dearbhán €20 
urraithe ag Cló Iar-Chonnacht 
ar bhuaiteoir na seachtaine.
Ní mór iarratais a bheith ar ais roimh 
27.02.2012 chuig: Crosfhocal, Gaelscéal, 
15 Sráid an Mhargaidh, Gaillimh.

Ainm ....................................................................................................

Seoladh ................................................................................................

..............................................................................................................           

Fón......................................      Rphost..................................................

Crosfhocal
15.02.2012

Indreabhán, Conamara, Co. na Gaillimhe. Tel. +353-91-593307
www.cic.ie

Buaiteoir na Seachtaine seo: 

Seán Ó Mathúna
Cill Chainnigh 

An focal deireannach
Le Síle Ní Bhraonáin

Ná cuir do chois ann!
‘COMHGHAIRDEAS’ a deir sé liom. ‘Go
raibh maith agat’ a dúirt mé ar ais. Cheap
mé gur ag caint faoi mo ghealltanas a bhí
sé, ach níorbh ea! 

‘Cén uair atá tú ag súil?’ a deir seisean
ansin. Thosaigh mise ag gáire agus dúirt
ar ais leis ‘Nílim ag súil ar chor ar bith’.
‘An bhfuil tú siúráilte?’ an freagra a fuair
mé, agus arsa mise leis, ‘tá mé súráilte!’  

Ní fiú gur ceist a bhí ann, ach beagnach
ráiteas. ‘An bhfuil tú siúráilte?’ ar nós go
raibh a fhíos aige fhéin níos fearr ná mar
a bhí agamsa! 

Tá sé soiléir gur mheasc sé suas mé le
duine éigin eile! 

Ach fos fhéin chaith mé trí lá do mo
mharú fhéin ar an Wii Fit ina dhiadh sin! 

B’fhéidir gur cheap an fear bocht gur
sort bainis ‘shotgun’ a bhí mé ag eagrú! 

Agus níorbh shin é an chéad uair a
thárla sé seo dhom ach an oiread!. Ach ar
a laighd tá mé in ann gáire a dhéanamh
fúm fhéin.

Cheap mé faoin tráth seo go raibh a
fhios ag fir gan rud mar sin a rá le bean
mura mbeadh siad cinnte go raibh siad
ceart! 

Tá aithne agam ar fhear amháin a rinne
an botún seo cheana le deirfiúr cara leis
agus níor labhair an bhean sin leis ar
feadh i bhfad ina dhaidh sin. 

Anois i mo thuairimse, chuaigh sí
beagánín thar fóir leis an scéal ach fós
fhéin d’fhoghlaim sé ceacht. 

Rud eile nár cheart d’fhir a dhéanamh
na tomhais cén aois í bean. Tá muid uilig
ag dul in aois agus tá a fhios againn fhéin
é sin. 

Ní ag fáil níos óige atá muid ach tá
roinnt ban ann nach ligeadh cead dhuit a

bpas taistil a fheiceál ar fhaitíos go bhfe-
icfá an dáta breithe! 

Bhí oíche eile a raibh roinnt againn ag
caint ar chóisir agus ‘cén áit a raibh do
chóisír agatsa, a Shíle, do do bhreithlá 30
bliain?’ an cheist a cuireadh orm. 

Nílím ach fiche ocht! 
Arís thosaigh mé ag gáire. Ach tá cara

agam a dhiúltaíonn a admháil go bhfuil sí
sna tríochaidí agus insíonn sí do dhaoine
gur fiche a naoi atá sí. I ndáiríre, is bea-
gnach go gcreideann sí fhéin anois é. 

Is iontach goilliúnach atá mná an tsaoil
in ann a bheith faoi rúdaí áirithe ach níl
agaibh a leaids ach an dá ábhár sin a
sheachaint agus beidh sibh togha.

Bíodh Eolas agat ar do Chearta: Muirear Sóisialta Uilíoch

Freagra : 
Cáin atá iníoctha ar d’ollioncam is ea

an Muirear Sóisialta Uilíoch (MSU). Tá sé
iníoctha, freisin, ar ioncam barúlach
(íocaíochtaí sochar comhchineáil) agus
asbhaintear é roimh ranníocaíochtaí
pinsin. Tá an uile íocaíocht den Roinn
Coimirce Sóisialaí (lena n-áirítear pinisn
Stáit agus Sochar Linbh) agus tá
íocaíochtaí (mar shampla, Scéimeanna
CE agus an Liúntas um Fhilleadh ar

Oideachas) agus ioncam dá samhail ar ar
íocadh DIRT díolmhaithe ón MSU. 

Tá gach duine (lena n-áirítear sealb-
hóirí cárta leighis) dlite leis an MSU a íoc
má sháraíonn a n-ollioncam tháirseach
áirithe i mbliain. 

Le haghaidh 2012, tháinig méadú ar an
tháirseach ó €4,004 chuig €10,036. Má
sháraíonn d’ioncam €10,036 íocfaidh tú
an MSU ar d’ioncam go léir. 

Níor tháinig athrú ar rátaí an MSU, arb
iad a leanas iad: 

• 2% ar an gcéad €10,036 
• 4% ar an €5,980 ina dhiaidh sin 
• 7% ar an bhfuílleach
Níl daoine os cionn 70 dlite don ráta

7% ach íocann siad 2% ar ioncam chuig a
mhéid agus €10.036 agus 4% ar a n-ion-
cam uile os cionn €10,036. 

Sa chás go bhfuil fostaí nua ag íoc
ÍMAT ar bhonn éigeandála, is é an ráta
bonn éigeandála den MSU a bheidh i

gceist 7% agus baineann sé leis an
tuarastal/pá iomlán.

Don bhliain 2012, d’athraigh asbhaint
an MSU chuig bonn carnach,
macasamhail an chaoi a n-asbhaintear
ÍMAT. 

Macasamhail creidmheasanna cánach
agus bandaí rátaí ÍMAT, eiseoidh na
Coimisinéirí Ioncaim rátaí agus
táirseacha an MSU a bheidh le cur i bhfei-
dhm ar fhostaithe d'fhostóirí ar Theastais
Chreidmheasa Cánach Fostóra (P2Canna) 

Tá breis faisnéise ar fáil ón Ionad Fais-
néise do Shaoránaigh thíos.

Chuir Ionad Faisnéise do Shaoránaigh
‘Bíodh Eolas agat ar do Chearta’ le chéile.
Cuireann an tIonad seo seirbhís shaor in
aisce agus faoi rún ar fáil don phobal. 

Tá faisnéis le fáil freisin ar líne ag citi-
zensinformation.ie agus ón tSeirbhís
Ghutháin um Fhaisnéis do Shaoránaigh,
0761 07 4000.

Ceist : 
An ndearnadh aon
athrú don Mhuirear
Sóisialta Uilíoch i
mBuiséad 2012?

Ach fos fhéin chaith mé trí lá
do mo mharú fhéin ar an Wii
Fit ina dhiadh sin! B’fhéidir
gur cheap an fear bocht gur
sort bainis ‘shotgun’ a bhí mé
ag eagrú! 

DORNALAÍOCHT 

Deireadh le Ré ‘Spórt na Ríthe’  

AR an deireadh seachtaine céanna a
raibh Muhammad Ali seachtó bliain
d’aois, cuireadh spórt na ríthe os
comhair an domhain arís. Ní aon
amhras ach go raibh instealladh mór
ag teastáil ón dornálaíocht. Ach an é
seo an t-instealladh a bhí ón spórt?
Beirt dhornálaithe ón Bhreatain ag
troid ag preasócáid, duine amháin
acu gafa ag na póilíní an maidin dar
gcionn agus bainisteoir le fuil ag
sileadh anuas dá aghaidh ag rá gur
bualadh é le buidéal.  

Sin an pictiúr a bhí dornálaíocht ag
cur os comhair an domhain oíche Dé
Sathairn agus maidin Dé Domhnaigh
tar éis do Vitali Klitschko an lámh in
uachtar a fháil ar Dereck Chisora. 

Ag déanamh tráchtaireachta ag an
troid do 'BoxNation' agus don BBC,
d'fhreastal David Haye ar an
phreasócáid tar éis na troda. Luaigh
Bernd Boente, bainisteoir na
ndeartháireacha Klitschko, nach

raibh siad chun dornálaithe ón
Bhreatain a throid de bharr an
drochthaithí a bhí acu i gcoinne David
Haye an bhliain seo caite agus le
Chisora ar an Sathairn.  Mar fhreagra,
dúirt Haye le Boente: "Ní theastaíonn
uait David Haye a throid?"   

Cuireadh an méid a tharla ina dhi-
aidh an WWE i gcuimhne duit. Ar
eagraíodh an rud uilig a bhí le tarlú os
comhair na meán cumarsáide? Leis
an méid ceamaraí, iriseoirí agus gri-
anghrafadóirí a bhí mórthimpeall
orthu, caithfidh go raibh a fhios acu
go mbeadh siad agus an spórt ina
scéal mór ar fud na cruinne. 

Theastaíonn ó gach dornálaí go
mbeadh an spórt chomh rathúil agus
is féidir. Má chiallaíonn sé sin go raibh
siad chun a chéile a ionsaí ar theilifís
domhanda chun stádas an spórt a
ardú, sin go díreach a rinne siad.   

Dúirt Frank Warren, bainisteoir
Chisora go raibh réiteach na faidhbe

aige - gur féidir le Chisora agus Haye
troid agus gur féidir leis an
mbuaiteoir Vitali a throid. Thacaigh
Boente leis an smaoineamh: "Is
réiteach foirfe é sin."  Bhí Boente agus
Chisora ag magadh faoi Haye. Ar dtús
dúirt Boente gur thaispeáin Chisora
croí in ionad a bharraicín, ag
déanamh tagairt don troid idir Haye
agus Wladimir Klitschko nuair a
luaigh Haye go raibh a bharraicín gor-
taithe aige, agus b'é sin an cúis gur
chaill sé i gcoinne Wladimir. 

Lean Chisora á rá: "Conas atá do
bharraicín, a David?" fad is a bhí Haye
ag rá nach dtroideadh sé ina choinne
toisc nach raibh sé maith go leor.  Do
spórt atá ag dul i léig, bhí rud éigin
uaidh. Bhí poiblíocht de dhíth, a
meallfadh daoine chun an spórt.
Chruthaigh an méid a tharla ina dhi-
aidh ceannlínte dornálaíochta i ngach
aon nuachtán, suíomh idirlín agus
stáisiún teilifíse ar domhain. 

Ach ar feadh cúig nóiméad thais-
peáin an beirt dornálaithe ón

Bhreatain gur gleacaithe iad beirt.
D'fhág Chisora a suíocháin agus
d'imigh sé i dtreo Haye. 

Thosaigh achrainn eatarthu, agus
dúirt Chisora agus traenálaí Haye,
Adam Booth, gur bualadh sa cheann
iad le buidéal. Bhí fuil ag sileadh ó
ceann Booth. Le linn an ama seo,
scread Chisora i dtreo Haye: "Geal-
laim duit, a David, táim chun urchar a
scaoileadh leat. 

Táim go fisiciúil chun urchar a
scaoileadh le David Haye."  

Don dornálaíocht, lena rialacha
'Marquess of Queensberry', is cinnte
go dteastaíonn poiblíocht ón spórt.
Níl an lucht féachana céanna ag an
spórt agus a bhí, agus is cinnte nach
bhfuil easpa dornálaithe maithe ag
tacú leis an spórt. Tá na
deartháireacha Klitschko ar barr an
spórt, ach níl an phearsantacht acu
beirt chun an spórt a thabhairt ar
aghaidh. 

Ghnóthaigh an scéal seo poiblíocht
don spórt agus is cinnte go bhfuil sé
sin ag teastáil ó spórt nach bhfuil
mórán ag dul dó. Amach anseo
feicfear an féidir leis na
deartháireacha Klitschko, Chisora nó
Haye, spórt na ríthe a thabhairt ar ais
go dtí an áit ina raibh sé nuair a bhí
Muhammad Ali i mbarr a réime.

CÚRSAÍ SACAIR: SRAITH AIRTRICITY 2012

Daithí Mac Tighearnáin

NÍL ann anois ach naoi lá go tús
Shraith Airtricity 2012!    Seo clár  Roinn
1  2011 ón cheathrú háit síos: Luim-
neach 66 pointe; Port Láirge Aontaithe
42; Baile Longfoirt 42; Radharc na
Mara (Mervue) Aontaithe 34; Baile
Átha Luain 32; Cláirsigh na Finne 28;
Ógánaigh Loch Garmain 14; Devon
Bhóthar na Trá (SD Gaillimh in 2012)
11.  

Sin na hocht gclub a ghlacfaidh páirt
sa Roinn seo i mbliana. Fuair Port
Láirge, Longfort agus Áth Luain cead-
únais Príomhshraithe do 2012,agus an
cúig chlub eile ceadúnais do Roinn 1.  

Bhuaigh bainisteoir Luimnigh, Pat
Scully(40) an Roinn seo in 2006 agus é
ina bhainisteoir ar  Ruagairí na Seam-
róige. 

Sa mhullach ar a scuad maith
2011,d’éirigh le Pat Stephen Bradley
(imreoir na Príomhshraithe 2011, dar
le Eoin Hand) a shíniú i rith an
gheimhridh. Is iad iarlaochra Chor-
caigh Denis Behan (28) agus Joe Gam-

ble (30), a bhuaigh  gach  bonn leo (ach
Corn na Sraithe) sna náidí (naughties),
a bpríomhimreoirí seachas sin. 

Ní fada taobh thiar díobh a bheidh
Longfort i mbliana, dar liom. Faoi
stiúir Tony Cousins, tá iar-réalta
Mhanchain Aontaithe, Newcastle
(Sasana) agus Tuaisceart na hÉireann,
Keith Gillespie(36) acu. Shínigh Tony
Colm James, David McGill agus Karl
Bermingham ó Shíol Broin i rith an
gheimhridh - sárjab.

Is é Tony Mannion, bainisteoir SD
Gaillimh, a thug trí sheal mar bhainis-
teoir ar Ghaillimh Aontaithe, an bain-
isteoir is airde próifíle sa Roinn. Bhí
Gaillimh ina dtánaistí sa Chorn FAI
agus sa bPríomhshraith in 1985 agus
1986 faoi seach, faoina stiúir. 

Tá naonúr imreoirí nua sínithe aige
do 2012. Ghlan fear rúndiamhrach
éigin fiacha Bhaile Átha Luain roimh
an Nollaig. Ach tá go leor
gníomhaíochtaí tiomsaithe airgid
(fundraising events) ar siúl fós ag Cláir-
sigh na Finne chun a bhfiacha móra a
íoc, faraor.  

Tá iar-shárlaoch Chathair Dhoire,
Peter Hutton, ina mbun ach ina ain-
neoin sin, fanfaidh said sa Roinn seo in
2013,dar liom. 

Tá iarlaoch  Ghaillimh Aontaithe,
Johnny Glynn, ag déanamh jab ion-
tach ag Radharc na Mara Aontaithe. Ní
cheapaim go bhfeabhsóidh Loch Gar-
man mórán i mbliana.  

Mo réamhaisnéis: Seaimpíní -
Luimneach(ardú céime); an babhta
réitigh (2ú v 3ú) Longfort v Port Láirge
(Radharc na Mara murach PL). 

Tabharfaidh buaiteoirí an bhabhta
réitigh úd (sílim Longfort) aghaidh ar
an 11ú foireann as an bPríomhroinn
chun áit i bPríomhroinn 2013 a bhaint
amach.

Tuigtear go bhfuil iarlaoch fhoire-
ann Náisiúnta na hÉireann, Kevin Kil-
bane, (35) i measc na n-iliomad iar-
ratasóirí don fholúntas bainistíochta
de chuid Ruagairí Shligigh.

Cuireadh Eamon “Chick “Deasy
(53), iarlaoch Ghaillimh Aontaithe Dé
Sathairn seo caite i nGaillimh. Bhain
Eamon bonn an Choirn FAI (1991) agus

bonn Phríomhshraithe
Shasana le hAston Villa
(1981). D’imir sé ceithre
huaire d’Éirinn. Ar dheis
Dé go raibh a anam dílis.

Cháiligh Cliftonville, na
Bóithéamaigh, Cathair
Dhoire agus Glentoran do
bhabhta ceathrú ceannais
Coirn Setanta tar éis a ndara
cluichí in aghaidh Lúthchleas
Phádraig Naofa, Port an Dúnáin,
Drioglann Lios na gCearrbhach
agus Bré, faoi seach, ar an  Luan. 

Is iad, Ruagairí na Seamróige, na
Crosáidirí, Linfield agus Ruagairí
Shligigh a gcéilí comhraic faoi seach
sna cluichí ceathrú ceannais sin ar 5
agus 20 Márta. 

Tugann Cillian Ó Conchúir súil ar 
iarrachtaí dornálaithe, spórt na ríthe a chur
ar ais os comhair an phobail dhomhanda
agus an costas a ghabhann leis.

Ní dornalaíocht é seo. 

Réamhamharc ar Roinn 
1 2012 : Kilbane i mbun 
Ruagairí Shligigh?

Kevin Kilbane:
Ag dul go
Sligeach? 
[PIC : BRENDAN MORAN

/ SPORTSFILE]

Ar an gclaí Le John Allen 

‘Buíochas le Dia go bhfuil na
cluichí sraithe iomána ag tosnú
an deireadh seachtaine seo’
Buíochas le Dia go bhfuil na

cluichí sraithe iomána ag
tosú an deireadh seach-
taine seo. Níl mórán
pléisiúir le fáil as an

tréimhse idir Nollag agus tosach na
sraithe. 

Bhí dearmad déanta agam ar cé
chomh deacair is atá an chuid sin den
bhliain. Bíonn tú ag taisteal go dtí an
láthair traenála sa dorchadas, bíonn
an dorchadas thart timpeall ort agus
tú i mbun cúrsaí agus ag deireadh na
hoíche bíonn tú ag taisteal abhaile sa
dorchadas céanna, gan trácht ar a
bheith amuigh faoi gach cineál aim-
sire. 

Leis na cluichí tríú leibhéil ar siúl ní
bhíonn na himreoirí go léir ann aon
oíche. Go dtí seo i mbliana ní raibh
gach imreoir i láthair ag aon seisiún
traenála, mar sin tá sé an-deacair aon
taicticí a chleachtadh. 

É sin go léir ráite, táim an-sásta le
cur chuige na n-imreoirí go dtí seo. Tá
siad lán dáiríre faoin saothar agus i
gcoitinne, tugann siad gach atá iontu
ar an pháirc traenála. 

An Satharn beag seo tagann an Clár
ar cuairt go dtí Páirc na nGael. Seo an
tríú cluiche idir na foirne taobh istigh
de choicís (comhscór agus athimirt i
gCorn Criostal Phort Láirge). Bhí an
bua ag an Chlár le cúilín amháin san
athimirt san.

An Satharn seo beidh an dá fhoire-
ann ag déanamh a ndícheall an bua a
fháil. Nuair nach bhfuil ach cúig
chluiche le n-imirt tá tábhacht ag
baint le gach ceann. 

I roinn a haon B, tá bainisteoir nua
ag na foirne go léir agus suim ag gach
ceann dóibh a dhícheall a dhéanamh
chun marc a leagadh sios go luath sa
bhliain. 

Mar sin ar an Satharn beidh an dá
fhoireann ag lán luas chun an ‘derby’
áitiúil seo a bhuachaint. 

Tá súil agam go mbeidh dea-scéal
don fhoireann cois Sionainne sa
choimhlint seo a bheidh á thaispeáint
ar Setanta am éigin oíche Dé Satharn. 

Cuirfear tús le roinn a haon A
freisin oíche Dé Satharn beag seo (ar
Setanta freisin) nuair a thiocfaidh na
Déise ar chuairt go Páirc Uí Rinn i
gCorcaigh. 

Arís beirt bhainisteoir nua anseo
agus scata maith imreoirí óga ar an dá
fhoireann .

Tá chuid mhaith diantraenála
déanta ag Corcaigh ó thosach na
bliana agus cluiche  maith le ham

breise imeartha acu an tseachtain seo
caite i gcoinne Thiobraid Árann i
gcomórtas Chriostail Phort Láirge.
Thugadar taispéantas suntasach sa
cluiche sin agus is dócha gur fhogh-
laim siad chuid mhaith freisin faoi
chuid des na leaids óga.

I gcomparáid leis sin, fuair Port
Láirge ceacht ón Chlár sa chomórtas
céanna . Ní bheidh John Mullane ná
an seanfhundúir Tony Browne ag
imirt agus cinnte beidh an fhoireann
faoi bhrú gan iad agus is dócha go
mbeidh an bua ag Corcaigh.

Ar an Domhnach, caithfidh go
mbeidh slua mór i bPáirc Uí Nualláin,
áit a mbeidh an fhoireann baile,
seaimpíní na hÉireann 2011, agus Tio-
braid Árann, seaimpíní 2010, ag tab-
hairt aghaidh ar a chéile.

Bhí na laochra go léir ar ais ag imirt
i gcoinne na Gaillimhe coicís ó shin
agus beidh an chuid is mó  dóibh le

feiscint arís an deireadh seachtaine
seo .

Cinnte beidh an-dúil ag na Tio-
bradaigh an cluiche seo a bhuachaint.
Ní bheidh mórán eatarthu arís,  cea-
paim, ach is dóigh liom go mbuafaidh
na Cait ina gcúlgharraí féinig.

Go dtí an cluiche sin i gcoinne Cill
Chainnigh, bhi ógánaigh na Gaillimhe
ag déanamh dul chun cinn sásúil ach
thaispeáin na Cait go bhfuil
caighdeán níos airde le sroichint fós
acu chun a bheith ar chomhchéim leo
agus le Tiobraid Árann. Ar an Domh-
nach, tagann seaimpíní na sraithe,
BAC, go Bóthar na Trá agus fonn
orthu na pointí a thabhairt leo.

Arís anseo ní bheidh mórán idir na
foirne ach b’fhéidir go bhfanfaidh na
pointí seo sa bhaile.

Pé rud, téigí amach chuig cluiche
éigin an deireadh seachtaine seo .

I bpeil sinsir na gclub, thug Crois

Mhic Lionnáin le fios go bhfuil siad
ullamh agus lán dairíre faoi dhá
chraobh club Éireann i ndiaidh a
chéile a thabhairt leo ar Lá ‘le Pádraig.
I ndiaidh fíordroch-thosnú an
Satharn seo chaite, nuair a chuadar
seacht gcúilín chun deiridh, diaidh ar
ndiaidh rugadar greim ar an chluiche.
Bhí tromlach na liathróide acu sa dara
leath agus bhí sé soiléir go luath sa
dara tréimhse gurb iad a bheadh ag
ullmhú don chraobh sna seachtainí
amach romhainn.

Sa dara leathchraobh thug na
buaiteoirí ,Garraí an Chaisleáin, tais-
péantas i bhfad níos fearr sa dara
leath agus rinneadar a bhealach tríd
chuig a gcéad chraobh.

Is iontach an éacht dóibh a bheith
ag ullmhú don lá mór ach beidh sé
an-deacair orthu an corn a thabhairt
leo. Tuilleadh faoi sin roimh an lá
mór.

Leis na cluichí tríú leibhéil
ar siúl ní bhíonn na 
himreoirí go léir ann aon
oíche. Go dtí seo i mbliana
ní raibh gach imreoir i
láthair ag aon seisiún
traenála, mar sin tá sé 
an-deacair aon taicticí a
chleachtadh. É sin go léir
ráite, táim an-sásta le cur
chuige na n-imreoirí go dtí
seo. Tá siad lán dáiríre
faoin saothar agus i
gcoitinne, tugann siad
gach atá iontu ar an pháirc
traenála. 

Mark McCallon, Garraí an Chaisleáin, Co. na hIarmhí, ag ceiliúradh tar éis gur bhain a 
fhoireann a gcluiche i gcoinne Naomh Bríd, Ros Comáin i gcluiche leathcheannais Chraobh
Peile na gClub Sinsearach Dé Sathairn seo caite.  [PIC : BARRY CREGG / SPORTSFILE]

Stephen Kernan, Ruagairí Chrois Mhic Lionnáin, ar chlé, ag
ceiliúradh in éineacht le Johnyn Hanratty tar éis gur sháraigh
Crois Mhic Lionnáin na Crócaigh,  Ciarraí, Dé Sathairn.
Cuireadh Kernan den pháirc sa dara leath den chluiche.
[PIC : OLIVER MCVEIGH / SPORTSFILE]

RUGBAÍ

Deis ag Kidney blas fola a thabhairt d’Ógánaigh 
Cillian Ó Conchúir 

TUGANN an Iodáil deis do Kidney
ógánaigh a thabhairt isteach chun an
gníomh a dhéanamh. Mar a luaigh
Gordan D'Arcy tar éis cluiche na
Breataine Bige: "Tá an Grand Slam
imithe. Tá an Choróin Triarach
imithe. Cad dó atáimid ag imirt
anois?" 

Ar bhonn taispeántais amháin, tá
deis tuillte ag Zebo, Peter O'Mahony,
Donncha Ryan agus tuilleadh. An
féidir an rud céanna a rá faoi Andrew
Trimble nó Tommy Bowe?

Os cionn scór bliata ó shin,
tosaíodh caidreamh idir Declan Kid-
ney agus an t-imreoir rugbaí ba mhó a
chonaimeamar riamh in Éireann.
Agus Kidney i gceannas ar foireann
na hÉireann ag Corn an Domhain
faoi-19, bhuaigh siad a gcéad chorn le
chéile. 

I 2009 rinne siad an gníomh in
athauair chun an Grand Slam a
bhuachaint. Ach le deireadh an
tsamhradh buailte linn, i réimeas
O'Driscoll ar aon nós, tá an
geimhreadh tagtha ar fhoireann rug-

baí na hÉireann.  
Tá ceisteanna á gcurá arís is arís eile

- cén fáth nach féidir leis an bhfoire-
ann idirnáisiúnta forbairt ar rath na n-
imreoirí cúige.Thar na deich mbliana
seo caite choimeád Brian O'Driscoll
foireann Chúige Laighean agus foire-
ann na hÉireann le chéile. 

B'eisean an bhunchloch ar thóg
Eddie O'Sullivan, agus Declan Kidney
ina dhiaidh, foireann mórthimpeall
air. Ní haon comhtharlú é go raibh sé
mar chaptaen ar foireann na hÉire-
ann tráth a raibh foireann Laighin iag
an leibhéal ba mhó ratha dá bhfaca-
mar len ár linn féin. 

Ag an deireadh seachtaine, tugadh
sracfhéachaint ar shaol nach mbeahd
O'Driscoll ann. Ar an Aoine, chuir Fer-
gus McFadden cic éirice idir na cuail-
lí in am breise chun an lámh in
uachtar a thabhairt do Laighean i
gcoinne na Scarlets. 

Caithfidh go bhfuil McFadden tar
éis a chur in iúl do Kidney gurb eisean
fear ionaid O'Driscoll go fadtéarmach.
Cé nach bhfuil an aibíocht chéanna
aige is atá ag O'Driscoll, tiocfaidh sin
le cluichí idirnáisiúnta. 

An fadhb is mó atá ag Kidney nach
bhfuil sé sásta aon imreoir a
chaitheamh isteach i bhfoireann na
hÉireann gan é a bheith lárnach san
fhoireann cúige, agus fiú ansin,
leanann sé leis na seanimreoirí.

Léirigh imreoirí Chúige Mumhan
arís gur gá do Kidney deiseanna a
thabhairt d'imreoirí atá á léiriú féin
seachtain i ndiaidh seachtaine. D'fhill
Feilx Jones ar Chúige Mumhan i
gcoinne Treviso. Ghnóthaigh Simon
Zebo a séú úd laistigh de trí chluiche,
le dhá úd. 

Thaispeáin Peter O' Mahony go
bhfuil ionadaí ann do Kidney agus ról
lárnach aige chun tosaigh sa chluiche
céanna. 

Agus cad faoi Dhonncha Ryan. Ní
féidir leis an ceann is fearr a fháil ar
Dhonncha O'Callaghan, cé go bhfuil
sé ag imirt in áit O'Callaghan le Cúige
Mumhan.  

Tá sé thar am ag bainisteoir na
hÉireann foireann a roghnú ar bhonn
taispeántais, seachas an cineáil seo
finíochais a bhí againn le O'Sullivan
agus atá Kidney anois tar éis a thógáil
chuige féin.

TUAIRIM

Deis don CLG ainm branda
domhanda a dhéanamh dó féin
Cillian Ó Conchúir

LEIS an tsraith faoi lán seoil
agus gach foireann (seachas
Nua Eabhrac) a bheidh
páirteach sa chraobh
páirteach ann, táimid ag
féachaint anois i dtreo tod-
hchaí nua. 

Todhchaí é ina mbeidh
íocaíochtaí do bainisteoirí
agus d'imreoirí oscailte, ina
mbeidh an spórt níos
proifisiúnta i ngach aon
bhealach agus ina mbeidh
deireadh leis an chraobh-
chomórtas mar atá ar aithne
againn anois. 

Ag an pointe seo, tá sé dea-
cair a fheiceáil conas gur
féidir tarraingt an proifisiún-
tachta a dhíbirt. An ceist atá
le freagairt ná cén foirm a
thiocfaidh chun cinn?  Tá
struchtúr domhanda ann, a
bhuíochas do na mílte Éire-
annach agus daoine áitiúil ar
fud na cruinne atá tar éis an
spórt a fhorbairt as cuimse. 

Bíonn comórtais san Áis, sa
Chríoch Lochlannach, ar
Mhór-Roinn na hEorpa agus i
Meiriceá Thuaidh. 

Níl ann ach é sin a fhorbairt
chun tuilleadh Éireannach
agus daoine ar spéis leo na
cluichí a mhealladh chuig an
spórt.   

Nuair a bhíos sna Stáit Aon-

taithe, d’íocainn $20 isteach i
teach tábhairne chun cluiche
de chuid Chumann Lúthch-
leas Gael a fheiceáil ar an teil-
ifís. 

Tarlaíonn sé sin mórthim-
peall na Stáit Aontaithe agus
níl ann ach é sin a fhorbairt.
Tá Cumann Lúthchleas Gael
mar chuid lárnach de saol na
nÉireannach thall ach níor
cuireadh leis sin.  

Ag labhairt le hiarArd-
Stiúrthóir an Cumainn, Liam
Ó Maolmhichíl, níor chreid
muintir CLG i Nua Eabhrac
gur tugadh dóibh an méid
cúnaimh a cheap siad a bhí
tuillte acu. 

Tá an méid sin le mothú ó
lucht tacaíochta an spórt atá
tar éis foirne a bhunú
mórthimpeall an domhain.
Má tagann ré na proifisiún-
tachta, beidh ar CLG forbairt
a dhéanamh ar na ceangail
uile atá acu ar fud na cruinne.
Tá an bhunchloch leagtha, ó
Sydney go Seoul, ó Qatar go
dtí an Bhruiséil agus trasna
an aigéin go Meiriceá
Thuaidh. Tá sé leagtha
cheana féin.  

Tugtar an World Series ar
an gCraobh Baseball cé nach
nglacann aon fhoireann nach
as Ceanada nó na Stáit Aon-
taithe dóibh, páirt sa chomór-
tas. 

Ach tá a leithéid againn
lenár spórt náisiúnta in
Éirinn. I ngach aon chairn
den domhain tá daoine ag
tabhairt poc do shliotar nó cic
do liathróid O'Neill's.   Chial-
lóidh sin go gcaithfeadh
struchtúr an chomórtais
athrú. 

Tá gá leis sin. Is cuma le
foirne chontaetha móra na
tíre faoin chraobh cúige a
thuilleadh. Tá gá le hathrú
agus le líon na bhfoirne
idirnáisiúnta tá an deis ann
chuige. 

Má déantar an chraobh-
chomórtas ar bhonn cúige a
ruaigeadh, d'fhéadfaí comór-
tas a reáchtáil ar bhonn
Chomórtas na hEorpa sa
sacair, an Corn Heineken sa
rugbaí nó an NFL fiú.   

Tá Londain agus Nua
Eabhrac ann cheana féin. Más
mian leo an comórtas a leath-
nú amach, d'fhéadfadh
craobh a bheith ar siúil i
Meiriceá Thuaidh le háit i
gCraobh na hÉireann don
buaiteoir agus san Eoraip mar
an gcéanna. 

Má tá an CLG chun
íocaíochtaí oscailte a thab-
hairt isteach, buile marfach a
bhéas ann don spórt
amaitéarach. Ach athraíonn
cúrsaí. Sin mar a tharlaíonn
rudaí.

Aire duit a CLG!
Cillian Ó Conchúir

CONAS a ndéantar éagóir a
thomhais? An cóir do club a
bheith freagrach go hiomlán as
iompar a chuid imreoirí ar páirc
na himeartha nó an ceart go
mbeadh tionchar ag iompar
imreoirí an club ar imreoirí eile
an club?  

Ar an Luan, fuair foireann
Chontae Ciarraí, Piarsaigh na
Dromoda amach gur cuireadh
ar fionraí iad ó chraobhchomór-
tas cúige Mumhan agus craobh-
chomórtas uile-Éireann de tho-
radh na troda a tharla idir iad
féin agus foireann Thír Eoghain,
Derrytresk. 

Gearradh fíneáil €2,000 a
bhronnadh ar club i leath. An
tseachtain seo caite gearradh
bac cúig bliana ar Derrytresk
agus fíneáil €2,500.  

An é seo lámh láidir Páirc an
Chrócaigh atá le feiceáil chun
drochiompar a ruaigeadh ónàr
spórt náisiúnta nó an dtugann
an cinneadh le fios gur féidir na
rialacha a shárú agus ar
deireadh, nach gcuirfear
rialacha an spórt i bhfeidhm go
dáiríre?  

Ní hé an íocaíocht do bainis-
teoirí an ailse atá chun an spórt
a loit, ach an foréigin. Bhí deis
ag an Coiste Smachta Comórtais
an Chumainn Lúthchleas Gael
nó an CCCC sampla a
dhéanamh de na clubanna. Ní
dóigh liom gur dhein siad a
ndóthain chun an droch-iom-
praíocht a ruaigeadh.  An cin-
neadh láidir atá ann? Cinnte,

ach d'fhéadfadh sé a bheith níos
measa.  Tá an cinneadh le
moladh agus ba chóir don dá
chlub tacú leis an gcinneadh. Dà
dtarlódh a leithéid d'iompar
agus a chonaiceamar i bPort
Laoise ar an tsráid, bheadh na
himreoirí a ghlac páirt sa troid
ag tabhairt a n-aghaidhe ar chás
cúirte. 

Cén fáth a nglactar leis nuair a
tharlaíonn an rud céanna i
spórt. Seachas don dá club a
bheith ag caitheamh an milleáin
i dtreo na foirne eile, ba choir
dóibh glacadh leis an bpionós
agus foghlaim uaidh. Ní cóir go
mbeadh leithscéal á dhéanamh
don iompar a chonaiceamar
agus sin atá á dhéanamh.  

Cinnte,  gearradh fionraíocht
ar Dhónall Ó Súilleabháin (trí
mhí), Donnchadha Ó Súilleab-
háin (ocht seachtainí) agus
Colm Ó Conchubhair (ceithre
seachtainí) dos na Piarsaigh
agus seachtar imreoirí ó Derry-

tresk.  Ach an leor é sin chun an
spórt a coimeád ó na fadhbanna
iompair a d'fhéadfadh fíord-
hainséir a dhéanamh don spórt?  

Is ceart go ngearrfaí pionós ar
club ina iomláine do iompar
roinnt imreoirí. Tiocfaidh
imreoirí nua tríd an club agus
beidh a fhios acu go mbeidh
drochthoradh ann má
shocraíonn siad na rialacha a
shárú. 

Ní glacfaidh na himreoirí le
haon foréigean sa chlub agus i
measc na n-imreoirí má
thuigtear nach mbeidh an
fhoireann in ann imirt sna
comórtais is mó don club.
Sháraigh an dá club na rialacha. 

Ní féidir leithscéal a
dhéanamh don iompar. Má
cuirtear na fíneálacha ar ceal nó
má laghdaítear iad, tarlóidh sé
arís, ach an céad uair eile tá
seans ann go mbeidh imreoir
san ospidéal agus drochghortú
bainte dó. 

Declan Kidney, Príomh-chóitseálaí Rugbaí na hÉireann ar a bhealach chuig
seisiún traenála an tseachtain seo roimh chluiche na hÉireann i gcoinne na
hIodáile Dé Sathairn. [PIC : BARRY CREGG / SPORTSFILE]

Gránna : Imreoirí Dhoire Triosc, Tír Eoghain, agus Phiarsaigh na
Dromada, Ciarraí, i mbun troda. Bhí CLG dian ar an dá fhoireann. 

Slán le todhchaí na
príomhroinne in Albain!
Le riarthóir tógtha isteach chun an taobh gorm de Glaschú a riaradh, tugann Cillian Ó Conchúir súil ar
roinnt de na cúiseanna a thug Rangers chuig an phointe seo agus na himpleachtaí don tsraith i gcoitinne. 

An bhféadfadh cúrsaí fáil
níos measa do Glasgow
Rangers?  Ní amháin gur
tugadh riarthóir isteach
chun ceannasaíocht a

ghlacadh ar an club, cuireadh
deireadh leis an comórtas don tsraith
chomh maith i mí Feabhra nuair a
baineadh 10 bpointe díobh. 

Ach gné nach bhfuil tugtha faoi
ndeara ag mórán ná gan Rangers, go
bhfuil gach seans ann go rachaidh cúr-
saí in Albain go tóin poill.  Tar éis d’Ab-
erdeen éirí as an chomórtas sna
ochtóidí, ní raibh i bpeil na hAlbain
ach an dá taobh de Glaschú. 

Bhí an club, an lucht tacaíochta agus
na himreoirí le haontú don cluiche i
gcoinne Kilmarnock in Ibrox ag an
deireadh seachtaine. Bhí cúrsaí in
ainm a bheith ag éirí níos fearr.  Cé go
raibh úinéir an chlub, Craig Whyte, in
easnamh, bhí Ibrox lán go doras. Ach
theip glan ar an foireann ar an bpáirc
agus chaill siad.  Nach ait mar a thar-
laíonn rudaí. I rith na nóchaidí, bhí
Celtic nach mór bancbhriste fad is a
bhí Rangers ag bua naoi sraith i ndi-
aidh a chéile. 

Dúirt úinéir an chlub, Sir David Mur-
ray, go raibh siad chun a dhá oiread a
chaitheamh sa tréimhse aistriúcháin
agus a chaith Celtic. Idir 1998 agus
2001 chaith sé £87 milliúin.  Ba le linn
an ama sin, ina raibh airgead
craiceáilte á chaitheamh ag Murray, a
thosaigh cúrsaí ag dul in olcas do
Rangers.  Tá an cás atáthar a thógáil in
aghaidh Rangers bainteach le £24m i
bhfoirm cánach nach raibh íoctha,
£12m i bhfoirm úis agus fíneáil idir £10-
15m a ghabhann leis.  

Agus má dhein Murray roinnt rudaí
aite le linn a réimis, lean Whyte leis á
ndéanamh freisin. Luadh nach raibh
£24m i díolacháin ticéad séasúir thar
na ceithre bliana atá le teacht íoctha
leis an gclub. Íocadh le comhlacht é,
ceaptar gur Liberty Capital atá i gceist,
comhlacht atá lonnaithe ar Oileáin
Bhriotanacha na Maighdine agus
deirtear gurb é Whyte atá i gceannas
air.   

D'íoc sé fiacha £18m le Lloyds TSB
nuair a thóg sé ceannasaíocht an chlub
air féin , ach tá cúrsaí imithe i léig ó
shin. Gan trácht ar na ticéid séasúir, ba
í an chúis ar tugadh isteach ar riarthóir
nár íocadh PAYE ná VAT a gearradh ar

dhaoine agus is cosúil nach raibh
Whyte iontach macánta i gnéithe eile
sa an club ach an oiread. 

Níl airgead a bhain le haistrithe
imreoirí, ioncam lónadóireachta, dío-
lacháin geansaithe an chlub ná síntiúis
a tógadh amach ar theilifís an chlub ar
líne, íoctha leis an gclub.  

Ardaíonn sin ceist faoi aisío-
caíochtaí. An bhliain seo caite, dúirt
Whyte in agallamh le hiriseoir de
chuid an Telegraph go raibh luach
£1billiúin ag Liberty Capital i bhfoirm
acmhainní cé nach bhfuil aon taifead
poiblí ar fáil. Níl comhlacht Whyte atá
lonnaithe i Londain, Team Discounts,
le cúntais an comhlachat a chur ar fáil
go dtí mí Bealtaine na bliana seo
chugainn.  

Tá caisleáin aige in Albain chomh
maith le teach i Monacó. Dá mbeadh
an deis aige Rangers a ceannach  i
mbliana ar £1 amháin, seans nach
ndéanfadh sé a leithéid. Níl sé féin ná
Rangers le theacht slán as seo go
ceann tamaill fhada.   Má tagann lá na
cinniúna do Rangers, is cinnte go
mbeidh éifeacht cinniúnach aige sin ar
an tsraith in Albain. 

Is de bharr fhoirne an Old Firm, a
fhaigheann an tsraith an cuid is mó
den airgead. Idir lucht tacaíochta ag
taistil go cluichí as baile, cluichí sa
bhaile díolta amach, nó infheistíocht,
fógraíocht agus ioncaim teilifíse, tá an
tsraith ag braith ar mhuintir Ghlaschú.
Má chailltear foireann acu sin, conas
ar féidir an tsraith a dhíol mar earra. 

Cé go raibh seicteachas bainteach
leis an Old Firm leis na blianta, ó
thaobh na peile de, beidh tionchar
millteanach aige sin ar thodhchaí an
spóirt in Albain.  

Agus cá bhfágann sin Celtic? Gan an
namhaid a bheith acu chun dul in
iomaíocht leis bliain i ndiaidh bliana,
seans go mbeidh níos mó daoine ag
iarraidh go rachaidís ó dheas go
Sasana. 

Níl aon amhras ach go bhfuil sé sin
tamall uainn, ach cé a cheapadh bliain
ó shin go mbeadh club a atá ansin le
140 bliain ar tí cliseadh? Má theipeann
ar Rangers an cás cánach a bhuachan
tá seans nach dtiocfaidh an club ar ais
arís. Má bhíonn an lá leo, beidh
bealach an-fada le dul ag an club agus
ag peil na hAlbain chun suim sa tsraith
in Albain a spreagadh arís. 

Geataí Staid Áth Bhruic,
baile Rangers, dúnta - ach ar
féidir go mbeidh siad dúnta
go buan?

Lucht tacaíochta Celtic ar chlé agus lucht tacaíochta Rangers ar dheis - an féidir le sacar na hAlban maireachtail gan
an dá chlub mhóra seo a bheith in iomaíocht le chéile? 


